
داشینا  قبری  اؤلسه  م��أذون  مسکین 
یازون آمان! عشق ائوی‏دیر‌‌‌، داهی هئچ!
مـأذون قشقايي

من يازاندا اولور
يازاندا گلير،
يازاندا ياشايير:
همي »بيلگه قاغان«،
همي »گول تيگين«
حسين دوزگون





بير نئچه سؤز...

ادبياتيميزين  كلاسيك  بيزه  آدی،  دوزگون<  >حسين  سایین 
حسين  پروفسور  دكتر  اصلينده   تانينميشدير.   كيمي  قوروقچوسو 
كلاسيك  يا  و  اوتوروب،   كلاسيندا  درس  عُمر  بير  دئيه  صديق  محمدزاده 
و  تاريخيميزين  ادبيات  و  آراشديريجي‏سي  ادبياتيميزين  عرفاني  و  
اوستادين  سايين  تانيديغيميز  كيمي  اوزماني  ديلچيلييين  آذربايجان 
گنجلييينين ايلكين دووروندن باشلاياراق شعر ياراتماسي بير آز گيزلين 

قالميشدير.  
ادبي-بديعي-تاريخي-تدقيقي  آرتيق،   يوزدن  كيمي  گونوموزه 
آرا-سيرا  يازارين  قوجامان  ايشيقلانديران  توپلوموندا  تورك  اثرلري 
آذربايجان  بؤيوك    آنجاق  گؤرموش،  اوزو  ايشيق  ده  مجموعه‏لري  شعر 
كلاسيك‏لرينين  او جمله‏دن )فضولي-نسيمي-نباتي-معجز-شيرواني 
و ... ( كيمي‏لرين، اوستادين امه‏يييله ساهمانلانميش سانباللي اثرلرينين 

آراسيندا آرتيق گؤزه چارپماميشدير.
اوزون-اوزادي دانيشمادان بيزه و بيزيم نسله دوشـن بـورج، 



الوانليغيني  بوتون  شعريميزين  چاغداش  ده  اؤزه‏لليكله  ادبياتيميزين 
قضاوتينه  اوخوجولارين  اؤنونده  گؤز  و  يئتيريب  نشره  حاضـرلاييب، 

قويماقدير.
 حسين صـديق كيمي بير سيرا اوجامان آراشديريجي‏لار كئچميش 
ادبياتيميزين اؤرنك‏لريني بيزه چاتديرميشلارسا،  بيز ده چاغداش ادبياتيميزي 
اوختاي-سحره  ساهردن-سهند-  حبيب  آتاسي  شعريميزين  )چاغداش 
ياراتديقلاريني  گنجلييين  داها  و  كيمي(  لواییی‏ه  و  قاراچايا  ‏مرقاتي‏دن  و 
يايينلاييب، دُنيايا پاي وئره‏جه‏ييميز باريش تـوپلولاريني گووَنه-گووَنه 

هنر انگينلييينده ايشيقلانيراق.
بو گؤره‏وين اساسيندا بيز بو كيمي كتابلاري ساهمانلاييب، يايينلاديق:

يـانان يـاشيل / حبيب ساهـر  / 1389
ايشـيق / عـلي‏رضا نابدل. اوختاي / 1390

باش چيخاران اؤلوم/ چاغداش شعر آنتولوژيسي-1-/  1385
مـاوي‏لـر / سـحر خـانيـم / 1389

تالانميش گونش / ناصر مرقاتي /ايكينجي چاپ/1389
تـانري داريخير / چاغداش شعر آنتولوژيسي-2-/1386

قويما مني قان آپارير/آذربايجان غزلي باشلانيشدان بوگونه كيمي
قـارداش آندي/بـولودقاراچورلو. سـهند/1391

تـورپاق قوخوسو / حسين دوزگـون / 1391
سعید مـوغانلی
1391 تهران-شهريور 

دوغو کرواني
دوغو کرواني!

تئز اول،
مني بوردان گل آپار،

گل آپار 
اوزاق يولا. 	

گؤم گؤي او
ياشيل داغا. 	

يار کنده
کاشغره، 	

گل آپار اوزاق يولا. 		

دوغو کرواني!
تئز اول!

مني آلتون قايالار
گؤزله‌ييرلر،

يئيين اول! 	

باجارارسان بيليرم.
دوغو کرواني

تئز اول! 	
1387 / 8 /2



حسين دوزگون 12

دنيز قيراغي
منيم وحشي عشقيم

چؤللري آرخادا قويدو،
دنيزه ساري آخدي گؤزل 	

سني من رؤيالاريمدا گزديرديم
خيالدا جانلانديرديم.

سونبوللو زميلري اؤتدوم
داغدان

يالدان 	
قايادان کئچديم.

بيچينچيلرين تري ايله ايسلانديم
يايلاقلاردان چؤللره 

دوشدوم. 	

منيم وحشي عشقيم
چؤللري آرخادا قويدو 	

دنيزه ساري آخدي گؤزل 		
ايندي باليق قولاغي ييغيرام، گؤزل!

دنيزين قيراغيندا
سني خياليمدا جانلانديريرام.

يالان
سنه يالان دئديم

بس سن نييه ايناندين؟
يالانسيز دا ياشايا بيلرديک

دُنیانين ان خوشبخت وارليغي کيمي!

سني من
يئني دُنیالارا چاغيرديم

هله ايجاد ائتمه‌ديييميز بير دنيايا!
دئديم:» خطر ائد‌ک

بؤيوک ايش گؤر‌ک 	
يئني بير دنيا گل ايجاد ائد‌ک

ايشيق بير دنيا،
ايشيقلي دنيا 	

ظلمدن فساددان اثرسيز دنيا!«

سنه يالان دئديم،
يالان! 	

يالانسيز دا ياشايا بيلرديک
دنيانين ان خوشبخت وارليغي کيمي!

چايلاق
چايلار آخماجا اولور.

آخماجا آخير،
قايالار دوروب ديک باخير.

منيم اسراريمي آخماجا بيلير
او، چايلاقلاري يووب گتيرير.

سني چايلاقلاردا من بسله‌ميشم
عشقيمي چايلاقلا

دفن ائيله‌ميشم. 		

اسراريم چايلارين آلتيندا قاليب.
چايلار آخماجايا دؤننده گؤزل.

سن منيم سرّيمي 
آخماجادا گؤر. 		

آخماجا قوروماز
چاي آخار دائيم. 	

دايـان
من سني سئويرم

نه قدر بو گئجه گؤزللـه‌شيبسن
اوتورما گؤزليم

اوتورما بير آن 	
بير داها دور گل!

بير بئشه،
بئش بيره!

دايان! داريخما!

اونلارين الينده تانک وار، توپ وار،
گوللـه وار، مرمي وار . . .  		

اما سن نه قدر گؤزللـه‌شيبسن
بير داها دايان!

دايان، 	
دايان، داريخما! 	

بير داها توپلاناق
بير داها داياناق 	

قاچماياق،
داياناق 	

من سني سئويرم
دنيزده آي کيمي.

سنه ساري آخيرام
بولودون آرديندان

نه کم باخيرسان
گل منيم هاييما
بير داها داياناق

بير داها توپلاناق
قاچماياق،

داياناق! 	
داياناق! 		

داياناق! 			 

نه قدر بو گئجه گؤزللـه‌شيبسن
اوتورما بير آن . . . 

1386/3/2

يول يولداشي
سؤيله

گؤردوکلرين، بيلديکلرينه،
سؤيله کي سئويرسن،

سئويرسن مني 	
گل يول يولداشي اول

دنيزه چاتاق.
بيز اوزون يوللارين يولچوسويوق

باخ! 			 
نه اولدو؟

نييه بس اوزاقدا قالدين.
آتلان گل!

هاميني آتلانديرارام
هامي‌نين الينه سلاح وئره‌رم.

گل منه ساري
گل سني گؤزله‌يير قارا باليقلار.

سؤيله گؤردوکلرين
بيلديکلرينه 	

سؤيله کي سئويرسن،
سئويرسن مني. 	

من قالخيب اوجاليب.
چينار اولموشام 	

گل يول يولداشيم اول 
دنيزه چاتاق.

سؤز وئرميشدين
منله سن گؤزليم پيمان ائتميشدين،

منه سؤز وئرميشدين.
بس نه اولدو عهدين؟

نييه سينديردين اؤز عهد و پيمانين؟

گل اؤز يايليغينلا
گؤز ياشيمي سيل

اولدوزلار گؤيلردن دوشه‌جک
اينان! 			 
بير- بير ساللاناجاق کالاغاييندان.

ايللردير ياغيشا سؤز وئرميشم کي
بسله‌يم اکديييم گول نهال‏لاريم

گل گؤر نئجه ياغيش دؤيور باشيما.

نييه سينديردين اؤز عهد و پيمانين؟
نه دئييم ياغيشا؟

عهد و پيمانيوا نه سؤز سؤيله‌ييم؟

منله سن گؤزليم پيمان ائتميشدين،
منه سؤز وئرميشدين . . . 



حسين دوزگون 20

دان يئري
سنين اوچون دان يئري وارسا

منه بورج وئر اونو
والله

- آند ايچيرم- 
سنه لاپ ساليم قايتارارام.

نييه قيسقانيرسان؟
قارانليق دُنیادا قالميشام ايللر

باشيمين اوستوندن اسيب ساووشوب
سام يئللر 			 

دان يئريني هامي گؤستردي منه
اما کيمسه 

هاني؟ 	
وئرمه‌دي کي! 		

سنين اوچون دان يئري وارسا
منه بورج وئر اونو!

ياديندامي نئجه سرخوش ايديک بيز
دان يئري هو‌سييله

آتلانيرديق هرگون،
اويناييرديق هرگون،
يئنه مـيليم واردير،

هو‌سيم واردير،
قورومادي عشقيم.

سنين اوچون بيرجه
دان يئري وارسا 		

منه بورج وئر اونو
قوي من‌ده سيناييم

دان يئريني،
دان يئريني . . . 

آ . . . ه!

دام دادام!
دا دا دا،

دام دادام!
دا دام،

دام دادام!

دا دا دا،
دام دادام!

دا دام،
دام دادام!

ظلمون اؤرکَـنيني قيراجاغام من،
دا دام،

دام دادام!

آيدين گله‌جه‏يه چيخاجاغام من،
دا دام،

دام دادام!

ايشيقلي دنياني گؤره‌جه‌يم من
دا دام،

دام دادام!

آزادجا شن عُـمُـر سوره‌جيم من
دا دام،

دام دادام!

تورکمن قيزي
گؤرور‌م آتيني ياواش سورورسن

باشينا شاليني سالميرسان داها
آ تورکمن قيزي!
گل اؤز غرورونلا

يايي ‌دا
قيشي دا 	

تسخير ائيله‌گيل 		
قوي شوقون بوروسون گؤلون اؤزونو

سولار اوسته اييل
آ تورکمن قيزي!

آق قالا کؤکسومون بير جاناغيدير
سنين دادلي سؤزون اور‌ک - ياغيدير.

آ تورکمن قيزي!

ياغي آتين چاپير دره‌ده دوزده
نييه آغلير سنين بيريجيک کؤرپه‌ن؟

گؤروره‌م آتيني ياواش سورورسن
باشينا شاليني سالميرسان داها!

آ تورکمن قيزي!

اَهَه! . . . 
اهه!

لوس آنجلس،
مالمو، 	

گوته‌بورگ! 		
بسدير داها.

گؤزلريمه يوخو گلمير منيم هئچ
آغلاماقدان هولو کيمي اولوبلار!

سن نييه ياتميرسان؟

او گؤزل قيرميزي گئييملي قيزيم
او کؤرپه بالام!

گونشلي يازيم!
- ائلنازي دئييرم- 

اللريم اوستونده اؤلنده،
اهه!

هارا گؤند‌ريرسن مني سن يئنه؟
بير باخ آياقلاريما

يورولدوم والله
بسدير داها!

 سنين سوسغون دوداقلارين،
منيم هولو کيمي گؤزلريم

بيرده کؤرپه‌ اوشاغيم!
اهه! 		

قوي ياتيم
نه قوروت

نه يوغورت 	
هئچ نه ايسته‌ميرم! 		

ديليم بار گتيريب،
بوغازيم توتولوب

يئمه‌يه ميليم يوخ!

هاوا چيسگينلي، دومانلي،
توتقوندور، مئه‌ليدير

منيم آغ دسماليم لکه‌لنمه‌دي
درماندان گول بيتدي قيراقلاريندا

 . . .
قوي ياتيم، بو قدر ناغيل دانيشما

نه قوروت
نه يوغورت 	

هئچ نه ايسته‌ميرم! 		
يئري چيخ گئت گؤراخ!

اؤزونو سريمه!

يئل
من کؤنول وئرميشم يئلين سسينه،
کوشنه‌مه‌سينه! 		

نه قدر اوزاقدا قاليبسان گؤزل
سني گؤره‌نمه‌يير منيم گؤزلريم

سلاحلي، سلاحسيز
گور باخيشلاريم. 	

ايييني چکمه‌يير بورنوم‌دا، آخي!
من نه جور اييله‌ييم؟

داديني دادماميش هئچ دوداقلاريم.
اؤپمک ايسته‌ينده اليني گؤزل،

يئلپنک ياپيشير دوداقلاريمدان
اليم‌ده، اوجودا بارماقلاريمين،
سني لمس ائده‌نمير 	

خيالدا، رؤيادا بئله. 		
اودور کي

سني تاپشيرميشام قولاقلاريما،
من کؤنول وئرميشم يئلين سسينه،

کوشنه‌مه‌سينه! 			 
يئللره تاپشير او پري وجودون

قولاغيمدا منيم
قوي هئي کوشنه‌سين.

999
منيم تورپاغيمدا چايلاقلار توتقوندور،

اما دوغورماز دئييلديرلر.
گئجه- گوندوز آخيرلار

آخماجا ساياغي
يورغون گؤزلريله

گؤيلره باخيرلار
سير ائديرلر هر ياني

اولدوزو، آيي، 	
دره‌ني، داغي . . .  	

منيم تورپاغيمدا دنيز سوسغوندور
سيلاحلاري دا

قوينوندا يوخ، الينده يوخ،

آلتيندا ساخلير. 	
گاه دا اؤزون گؤسته‌رير

کور اوغلونون آتي
دنيزدن چيخميش کيمي. 	

خيالدا ايسه گؤرونور
بابکين قوشونو گلير 	

هم ده فاتحانه
دشمني ييخميش کيمي. 	

منيم تورپاغيمدا چايلاقلار توتغوندور.
اما دوغورماز دئييلديرلر.

دنيزه آخيرلار،
هر گئجه- گوندوز. 	

هر داملادا
999 نطفه 	

دنيزه تؤکولر. 		

بير داها يالان 
داي سنه يالان دئيه بيلميرم

يالانيم قورتاريب،
يالان قوندارا بيلميرم.

بو قدر آغلاما قيز،
آغلار گؤزلر ايله منه باخما!

جانيمي ياخما!

پارچالاردا – کاغـذلاردا يازيلميش شعارلار
هاميسي يئره تؤکولوب،
آسفالتين اوزون اؤرتوب.

بو دفعه دوز دانيشيرام
آند ايچيرم

داي سنه يالان دئيه بيلميرم،
يالانيم قورتاريب، گئديب.

داي يالان قوندارا بيلميرم.

غرق اولدو
منيم ‌ده کؤرپه‌م ايتدي 

گؤيدن يئره اولدوز دوشنده
طالعيم دؤندو،

ماياغيم سؤندو.

گميچي يولو آزاجاق
گمي توفاندان قوپسا دا

ساحله چاتمادي.
گمي ايچينده بير ايچيم سو يوخدو
اما کؤرپه‌م ائله عرشه‌ده غرق اولدو،

عرشه‌ده. 			 

کؤرپه‌م ايتدي 
گؤزلريمين اؤنونده،

گؤيدن يئره اولدوز دوشنده.

عجايب گونلر
نه عجايب گونلره دوشدوک

موددان مودا
ايييرمينجي عصرين حيله‌لرينه.

نه قدر اويون اويناياق؟
نه قدر اويونا دوام ائد‌ک؟

نه عجايب يئرلري گؤردوک؟
قوناقلاري‌دا استهزا ائديرلر!

ائو صاحبلري دسته- دسته تاتيشميشلار!

بير اوجاق‌دا يوخدور قيزينام،
هئچ اولمازسا فکريمي قيزديرام،

سويوق فيکريمي . . .  		

ساعاتا باخيرام، تعطيل گؤسته‌رير،
تقويمه باخيرام
ائوميزه دؤنور‌م

امنيت‌سيز قاپي گؤرور‌م 	
دام‌دادا نقشه‌لر چکيرلر.

نه عجايب آنلارا توش گلديک،
گله‌جه‏يي دوشونه بيلميرم!

باريش
اولدوزلار آلتيندا دولانيرام‌ من،
نه قدر صميمي نه قدر ايستي!

ساواشدان قيراغام،
اؤلومدن اوزاق. 	

درين مئشه‌لرين ايچينه آخيب
گؤيلردن يئر اوسته،

ماياق دوزلديرم آيدان اولدوزدان. 	

منه بير وئرگي وئر
دينج ياشاييش، 		

ساکت داورانيش. 		
هيجاندان اوزاق

داوا- شاوادان کنار،
بؤيوک بير وئرگي‌دير بيزلره باريش!

خوجالي- حلبچه
يولون قيراغيندا دورموش مسافر

اليله هئي منه اشاره ائدير.
» - هارا گئده‌جکسن؟«

دئينده اونا، 	
» - اوزون بير سفره گل آپار مني

مني توفانلارا مينديره‌نلرين
بورونون اوغگيلن

قوي گئديم بورادان
گئديم دنيادان!« 	

دئييرم. 			 

يوخ قارداش!
من هارا، بو جاده هارا؟

يولو تانيميرام
يولو بيلميرم. 	

من اؤزوم توفاندان گلن بير قولام
ايلديريم تک

آمان! 	

شاخاندا بومبالار باشيمين اوسته
سانکي حلبچه‌يه داشناکدي گيرميش

خوجاليدان اورا بومبا گتيرميش.

- اوزون بير سفره گل آپار مني
خوجالي . . . 

حلبچه . . .  	
آخ!
آخ!

قوي گئديم بورادان
گئديم دنيادان 	

گوموشو
ياغيرديم گوموشو سولار اوستونه

باغيرتيم گوموشو،
سولار گوموشو. 	

آي انسان!
هارانين يولچوسوسان سن؟

گوموشو سولارا کؤرپو سالسام من
گوموشدن بير کؤرپو، 	

سني او کؤرپودن کيم کئچيره‌جک؟

باشيمين اوستونده
گوموشو اولدوز

آياغيم آلتيندا گوموشو بير يئر
کؤکسومده قلبيم‌ده گوموشو کيميدير!

منه بير سيغناجاق
بير پناهگاه وئر

بو يانيم تولکودور،
او يانيم ايلان 	

ايتلر آرخامدادير، 
د. قارشيمدا جّال 	

گوموشو بير توفنگ الينده دوروب
باشيمين اوستوندن بومبادير ياغير!

گوموشو اولدوزلار
بومبايا چئوريلير

آمان!
آي تانريم!

نمازيم قالير
گئجه‌نين باغريندان شيغيييب گلدين

دان يئرين يوخ ائتدين.
توف سنه!
توف سنه!

بيرده توف سنه!
آج کؤپک تکي‌سن.

سومسوندون ديغا، 	
قانلي جاده‌لرده

قان قوسا- قوسا! 		

خوجالي‌نين لطيف گؤزل هاواسين
اولدوزلو يئلپيکلر

گئجه‌نين اوزونه وورارکن،
قودوز ايتلر گليب هافيلداديلار.

اهه!
گل اونوت گئجه‌ني،

روحوم دمير اولموش،
چيچکلر سولموش.

راديو ويييلدير،
ايت هافيلدايير

دان يئرين يوخ ائتدي
گئجه قارنيندان شيغيييب گلن 	

قودوز ايت. 				  

چکيل دور قيراقدا،
نامازيم قالير،

دان يئري سؤکولمور،
اذان سسي يوخ!

گئجه‌ني سحره قاتميشام بلکه،
اَه! 			 

ايشه باخ!
بيليرسن نه دئيير راديو بوگون:

- امن کؤمنجيلري درمه‌يين داها
هاوادا بومبا وار

خوشه‌اي بومبا! 	

باشيمي قاوزاديم،
بورنومو چکديم،

جگريمه دولدو باريت قوخوسو.

امن کؤمنجيلريم يئيه‌سيز قالدي
يارپاقلاري سولدو،

رنگي سارالدي! 	

راديو بي. بي. سي
مندن دانيشير

ايشه باخ! 	

طواف
گونش اوتانيردي 

باشي اوستوندن قاچيب گيزله‌نيردي
سانکي اولدوزدور او

ياداکي آيدير، 	
گوندوز گون ايشيغيندان اوتانان کيمي.

باشي اييلميشدير، اما اوجا دورموش،
دوداغي قورو، ديلينده دوعا، 	

اسيردي ان گؤزل بدني اونون
دار آغاجيندان. 		

عاشورا گونونده
گون اورتاسيندا،

گؤيده هيکل کيمي
هاوالانيردي. 	

آشاغيدا سالدات
اَت اوچون بوينونو اَين ايت کيمي

»صحرا محکمه‌سي« تبريزده قورموش

فرمان وئريردي:
هاف! هاف!

گؤيلردن اوستونه سلام ياغيردي
»ثقه‏الاسلام«-ين.  		

بيزده بوتون نوه‌لرين‌ تک
گله‌جک گونلرين سلاملاريله

گؤزل آياقلاريني اؤپوروک شهيد!
»کريم صافي« قالخيب مزاردان بو گون

قيامت قوپارير
طواف ائله‌يير! 	

ايلک عشقيم
ايندي رؤيالاردا گزيرم سني
اؤزوم خيالدا ياشايان کيمي.

ايسته‌ديييم کيمي ياشايانماديم
عمرومون گونلري خزه‌له دؤندو

باشيما ساورولدو.

کاشکي هئچ بو قدر سورونمه‌سئيديم
کاشکي قالماسايديم

ايلک عشقيمله بير گون
انگين رؤيالارا

قوشولا بيلسئيديم. 	

يازاندا
من يازاندا اولور

يازاندا گلير،
يازاندا ياشايير:

همي »بيلگه قاغان«،
همي »گول تيگين«.

يئللره وئرديم
من سنه بير دسته گول باغلاميشديم

ارمغان ائد‌م. 			 
اؤزومو داغلارا داشلارا سالديم

توفانلاردان کئچديم
دنيزدن آشديم 		

سنه چاتديم
	         اما

يئل اسدي 		
اليمدن گوللري قاپدي! 			 

سنه گؤزل گونلر آرزولاييرديم
گؤزليم!

نه قدر چيرپينيرديم
کاشکي بيلسئيدين. 	

بير گون قاغام دئدي:
»- داغا چيخ! داغدان يئن!
دنيزده توفانا بوراخ اؤزونو!

قوي گل نسل‏لر گونشي گؤرسون
گونشله دوغسون! 		

بير دسته گول آپار، گونشه ساري
چاتدير اونلارا!«

قاغامين سؤزونو چؤله سالماديم،
آلديم تاپشيريغين،

اما يولدا، گوز‌ل!
يئللره وئرديم. 	

يوخو
يوخودا گؤروردوم

سنه من سعادت گتيره‌جه‌يم
اوغرو پشيکلري،

تليسلر ايچينده آزديراجاغام
ايتيره‌جه‌يم! 			 

يوخودا گؤروردوم
شنليک گتيرميشم، شادليق وئرميشم

سن‌ده اويناييرسان جنت باغيندا
اما افسوس!

بوتون بو آرزولاريم
گؤزومده قالدي! 		

ايندي هئچ يوخودا گلمير گؤزومه!
يوخساکي بو قدر

سرسمله‌مزديم. 	

 خز‌ل‏لر
بو اؤلوم يئلي‌دير گيرميش باغچاما.

گولوشلر قورودو
دوداق اوچوقلادي،

سو آخدي گوللري سوپوردو، يودو،
گوللرين پريسي چيخالي باغدان.

قوشلار هاي- کوي سالدي
يارپاق‏لار ساپ- ساري سريلدي يئره
گزديم باشدان باشا، بير زاد تاپماديم،

اللريم بوش قالدي،
گوللرين پريسي چيخالي باغدان.

منه افسوس‏لار اولسون
اونا حيف‏لر، 			 

قوخويا بيلمه‌ديم، مرجان قوخوسون
گزديمسه کول‏لارين گول نهال‏لارين

اييليیه بيلمه‌ديم هئچ بيريسيني،
گول‏لرين پريسي باغدان چيخالي.

خزه‌ل آراسيندا خزه‌له دؤندوم،
يان- يؤره‌مي بوتون خز‌ل بورودو.

خز‌ل‏لر باغچاني اللره آلدي،
گوللرين پريسي باغدان چيخالي.

باتلاق
باتلاقدا نه اولار؟

سؤيله‌سنسه!
دولان، دوشون، سؤيله!

باتلاقدا نه وار؟ 			 
اؤجک- بؤجکدن باشقا؟ 			 

خز‌ل ‌ده باتلاغين اوزونده قالير،
گونشي امسه‌ ده،
يئنه‌ ده باتلاقدير!

اؤجک- بؤجکدن باشقا
بئجرتدييي يوخ، 		

بئجرني‌ ده يوخدور.

دئمه‏يه‌جه‌يم!
گئجه بير يوخو گؤرموشم

دئيه بيلميرم.
کيپريکلريم يانير، اودلانير،

بير- بيره چاليرام
هاني بس گؤردويوم؟

سئوديييم؟
کؤنول وئرديييم؟

بونلار افسانه‌مي؟
من گؤردوم،

من سئوديم،
من کؤنول وئرديم!

يالانمي بونلار؟
آلدانديم‏مي من؟

آخي گؤرمه‌يي، سئومه‌يي، کؤنول وئرمه‌يي،
من يالان سايمازديم

آلدانيش‌دا مندن اوزاق دوراردي،
اؤزومو بير پارچا اود سايارديم من.

ايندي سن دئيرسن
هاميسي افسانه ايميش!

يالان،
هم ده آلدانيش ايميش!

اما منيم کيپريکلريم يانير، اودلانير
گئجه بير يوخو گؤرموشم

داها سنه دئيه بيلميرم!
دئمه‌رم،

يوخ، 	
دئمه‏يه‌جه‌يم! 		

يالان
ييغيشدير اؤزونو

نه قدر ايچيرسن بو زهر ماري؟
سنه مأيوس دئمک

اميدسيز دئمک‌ده 		
چتيندير هله. 			 

اميدسيزليييني هئچ گؤسترمه‌ سن
ضايع اولماغيني گؤرور‌م اما.

او زمان‌دا يالان دئييردين،
ايندي‌ده يالان دئييرسن!

او زمانکي اوميدين
يالان ايدي البت. 		

ايندي ايسه
اميدسيزلييين

يئنه ‌ده يالاندير. 		

دؤن باخ پنجره‌دن
خيابانلارين اوزو

هله‌ ده قاندير. 		

ييغيشدير اؤزونو،
بلکه ‌ده بو دفعه

دوغرو- دوزگون گؤردون
هر نه‌يي. 			 

بلکه دويدون يايي، قيشي، باهاري
نه قدر ايچيرسن بو زهرماري؟

تنها
باغچاميز نه قدر تنها قاليبدير

سويو غمگين 
گولو 	

چيچه‌يي غمگين. 		
قورباغاسي‌دا غمگين قورولداماقدا

پروانه‌سي‌ده حالسيز،
اؤجه‌يي،  بؤجه‌يي غمگين.

اسنه‌يير چيچکلر، اسنه‌يير گوللر،
منه دئييرلر کي:

»- داها سن ايشيني گؤردون قورتاردي
داها سندن کئچيب

سندن قورتاريب!
سن ايشيني گؤردون،

چکيل قيراغا
چکيل قيراغا . . . «

باغچاميز تکي من‌ده تنها قالميشام،
خز‌للر آليبدير اطرافيم گؤزل!

صدا
سندن سونرا گؤزل،

بولبوللر اؤتمه‌دي، گوللر آچمادي،
باغچانين ايچيندن

اؤجک - بؤجه‌يين‌ده سسي کسيلدي! 	

توپون تانکين سسي بورودو هرياني
باريشين صداسي هاني؟

سسله‌ديم سني،
جواب آلماديم. 		

باشلاديم ناله‌ني، آه و فغاني.
اما نه فايداکي داها سندن گؤزل

سس يوخ، صدا يوخ! 		

اما باغچاميزين دال طرفيندن
کسيلمه‌دي سسي

گوللـه‌نين، مرمي‌نين، 	
پارتلاييشين‌دا . . .  			 

خوليا
دنيز قورتاراندا سما باشلايير،

اولدوزلار بير به بير سودا چيميرلر.
يالان آياق توتوب اسنده،

دئيير:
- گؤيدن آخدي منيم طالع اولدوزوم!

مين ايلليک اؤلو تک
نه باخيرسان گؤيه‌سن، سرين- سرين!

سمايا بئله‌مي چيخاجاقسان سن؟

اولدوز يئنسه‌ ده، قالخير،
اولدوز، اولدوزدور!

سني خوليا باسير،
تيريئکي کيمي 		

بيري مين گؤرورسن،
ميني بلکه بير! 		

بئله ياشاماقدان نيّتين نه‌دير؟
نه دنيزه جومدون،

نه سمايا قالخدين!
اما خيال يوخ،

خوليالاريندا 	
گؤيدن دنيزه‌ ده آخدي طالع اولدوزون!

اوختاي نسيمي
سن اؤلومله قول بويون اولدون

اؤلومله، هم ياشادين،
هم ياشاتدين سن اونو.

سنسن »عمادالدين علي«
حلول ائتدين منيم جسميمده!

»اوختاي« ايله بيرگه يول گئد‌رکن،
قلبيمين دردين باغيرساقلاردا آختاردين.

قان ايچن جلادلاري شرمنده ائتدين،
سن اسارت زنجيرين آچدين آياقلاردان.

اودلو فريادلارلا هايغيردين:
آمان!

»اوختاي نسيمي«! 	

نسيم
کيمه گؤروندو يئل گؤزل؟

نه من، نه سن، نه باشقاسي،
گؤره‌نمه‌ديک وجودونو.

نسيم‌دير نسيمي‌نين آديندا گيزلي گيزلنن،
اونون آديندان آلميشيق خبر

يئلين وجودو وار،
نسيم‌دير اسير.

نسيمي‌نين مزاري اوزره باخ!

نه من، نه سن، نه باشقاسي،
گؤره‌نمه‌ديک وجودونو يئلين.

نسيمي‌نين آديندان آنلاديق،
نسيم واردي، يئل‌ده وار.

اسير سحر- سحر نسيمي‌نين مزاري اوستونه.

گئجه يولچوسو
گئجه‌نين چؤلونده يولا دوشموشم،

اليمده عصا وار، 	
چيينيمده عبا. 	

داليمدا توفانلار تازيانه‌سي،
اؤنومده »داوود«ون

آوازي، سسي 	
و 	

ترانه‌سي. 	
سويولموش دريمي چيينيمه آتيب،

گئجه‌نين يوللارين سؤکورم بير- بير،
قاباغا گئديرم،

قارشينا باخيرام:
اَلَيسَ الصُبح بِقَريب؟ 	

سرگي
ياغيشلي هاوادا آت سورن کيمي،

سن دئنه
نه چاره 	

نه تدبير ائديم؟ 		
جيم- جيلاق اولموشام،

باشقا بير حسّيم وار.

آتيمي داها من قيرباجلاميرام،
اودا منيم کيمي تميزله‌نيبدير.

بو گئجه يوللاردا هايغيراجاغام،
آتيمي قالانين باشينا قد‌ر

چاپديراجاغام. 			 
قالانين باشيندا،

بير سرگي قورولموش:
دريمي اينيمده ساتين آليرلار.



قـ ـوشـ ـمـ ـالـ ـار

سون یازی
 

هر کسه من گلیب انسان دئمه‌رم، 
انسان تعصّبی چکیر‌م، تــبریز! 
دوزلوگو، پاکلیغي، تبلیغ ائدیرم، 
فضیلت توخومو اکیرم، تـبریز.

 
مظلوملار نسلیيم، قوللار اوغلویام، 
تاریخ قالاسیندا چوخ باغیرمیشام. 

بوتون انسانلیغی، مردانه‌لیگی، 
هر یئرده امدادا هئی چاغیرمیشام. 

تورکون خولقو خویو پاک اولموش البت، 
او آلچاق، اؤزونه تورک سؤیله‌مه‌سین! 

من اونلا هئچ زمان بیرلَــــشنمرم، 
تورکلوگو میداندا توپ ائیله‏مه‌سین. 



حسين دوزگون 64

انسانلیغا اخلاق گؤزویله باخمیش، 
سعادت پایلامیش بشره، هر تورک. 

خیرخواهلیق، دوزلوک اولموشدور ایشی، 
یایمیشدیر دوزلوگو هر یئره، هر تورک. 

فورمادیر، قالـبدیر ملی هـــویّت، 
هر فورما اوچون بیر مضمون لازمدیر. 
مـــضمون معنا وئره‌ر فورمایا البت، 

بو منیم سون سؤزوم، بو سون یازیمدیر.

تبریز یوللاریندا - ص 94. 



قیزیم
قیزیم‌! بو دنیادیر کئچیب گئده‌‌‌جک‌‌‌، 
یاخشیلق یامانلیق بوتون اؤته‌جک‌‌‌، 

اور‌ک‌سیز یاشایان امیدسیز اولار، 
امید ده حیاتین گولو بیته‌جک‌‌‌،

 
قیزیم! سحر اولدو‌‌‌، پنجره‌نی آچ‌‌‌، 

سیجاق گولو‌شلری حیاتیما ساچ‌‌‌، 
کپنک‌لر قونوب گوللر اوستونه‌‌‌، 
کپنک آردینجا بو باغلاردا قاچ‌‌‌، 

قیزیم! باخ، دوپدورو آخماجا آخیر‌‌‌، 
باباوین گؤزودور گؤزونه باخیر‌‌‌. 

غضبی‌‌‌، امیدی‌‌‌، عشقی‌‌‌، سئوگی‌‌سی، 
ایللردیر ساوالان اوستوندن شاخیر‌‌‌. 

اردبیل لوحه‌لری - ص  1 . 

سئودا
یوللار چوراق‌‌‌، اور‌ک یانغین‌‌‌، دیل اودلو‌‌‌، 

سئودا درین‌‌‌، حسرت آغیر‌‌‌، درد چوخ‌‌‌. 
کؤنول دلی‌‌‌، یاریم جفا اهلیدیر‌‌‌، 

پوزغونلانمیش حالیمیزا یانان یوخ‌!
 

»گل‌!« دئمکدن دای گلمیشم آمانا‌‌‌، 
انتظاردا اوسانمیشام جانیمدان‌‌‌. 

سوروش بیز تک جانا قییان وورغونا 
نولار قیلسا بیر التفات او جانان‌؟ 

سوسمایاراق‌‌‌، دؤنمهی‌ه‌رک گئرییه 
دایانمادان چیرپیناریق اینان بیز‌‌‌. 

ایستسه ها چتینلیک‌لر قاووشسون، 
چالیشیبان قویاجاغیق ایزه اوز‌‌‌.

 
دردلی‌لره گؤره گره‌ك انسانین، 

سئوه‏ن کؤنلو سئودالارا بورونه‌‌‌. 
انسان گر‌ك گون کئچیرده بئله‌جه، 

عمور گر‌ك بو یوللاردا چورونه‌‌‌. 
کیچیک شعرلر - ص  85 . 

عطرین آلام 
گؤنگلوم ایستیرم آلان1 منی قوینونا، 

بیر آنا تک سؤزلر دئین2 بویوما. 
ائلیم اوبام‌‌‌، دئیم‌‌‌، یووام قاشقایی 

عطرین آلام‌‌‌، فخر ائیلییم سویوما ‌‌‌3. 

سنن 4 منیم فخریم‌‌‌، ائلیم اولوسوم، 
عزّتلی‌‌‌، شوکتلی عُمُر سورموشن. 5 
ایگید اوغلون بویا - باشا چاتینجا‌‌‌، 

مصیبت‌لی چوخ دؤورانلار گؤرموشن‌‌‌.
 

چکیلنده آدین‌‌‌، باشیم اوجالیر‌‌‌، 
گووه‌نیرم من قاشقایی دئیینجه‌‌‌. 

سنین سسین بوروینده »دنا«6 نی، 
بوتون آذربایجان دولور سئوینجه‌‌‌. 

قاشقایی لوحه‌لری - ص 4. 

1. قاشقایی شیوه‌سینده اسکی تورکجه‏میزده اولدوغو کیمی فعل‌‌‌، ضمیردن آیری صرف اولونور‌‌‌. »آلان« 
آذربايجان شیوه‏سینده »آلاسان« معادلی اولاراق‌‌‌، مفرد ایکینجی شخصی آنلادیر‌‌‌. 

2. دئیه‏سن‌‌‌. 
3. سوی: قبیله عشیره‌‌‌، نژاد‌‌‌ 

4.سنسن‌‌‌. 
5.سورموشسن 

6. دنا: یایلاقدا بیر داغ آدی‌‌‌. 

گؤزسوز چالغی‌چی 
قاشقایی ائلی‌نین صنعتکار اوغلو‌‌‌، 

چال مضرابین قوی اوره‌گیم تیتره‌‌سین‌‌‌. 
غریب‌لیگین درینلیگیندن دانیش‌‌‌، 

روحوم‌‌‌، بئینیم‌‌‌، قوی وارلیغیم اینله‌‌سین‌‌‌.
 

گؤرمه‌سه‌ده بیزی ایکی گؤزلرین‌‌‌، 
سئزیرن هم‌‌‌، تانییران 7 سن بیزی. 

»بو یول گئدیر« نغمه‌‌سین قالخیزاندا، 
سن گؤروره‌ن جان گؤزویله تبریزی.

 
بو قارا چادیرین بیرجه بوجاغین‌‌‌، 

کیمدیر وئره دُنیالارین وارینا‌؟ 
گؤیلوم گؤمولموشدور یایلاقلاریندا‌‌‌، 

وورولموشام کؤکسونده‌کی بارینا. 
قاشقایی لوحه‌لری - ص  4 . 

7. سئزیرسن‌‌‌، هم تانییرسان‌‌‌. 

ییرلایان آغلایان دِنا 
بیر گون سن‌‌سیز اوزاقلاردا یاتاراگ،8 

بو دُنیانین غم - غصه‌‌سین آتاراگ، 
بیز ده سن تک غریبلیگه باتاراگ،

یئردن قالخیب وطن‌‌‌، وطن دئیه‌روک، 
غریبلیگی یالقیزلیغی اؤیه‌روک.

ظن ائدیردیم سن‌ده من تک قوجاین‌‌‌9، 
گلدیم گؤردوم قدّین یوکسک اوجاین‌‌‌. 

سؤیله گؤروم حسرتلرله نئجهی‌ن‌؟ 
»منصور«10ون اؤیدوگو لاله‌لی دنا‌‌‌، 

قاشقایی اویلاغی آی دلی دنا‌! 

اوبالاردان‌‌‌، کؤچدن‌‌‌، ائللردن سؤیله‌‌‌، 
قارا آیلار‌‌‌، آغیر ایللردن‌‌‌ سؤیله‌‌‌، 

اتگینده جوشان سئللردن سؤیله 

8.  یاتاریق‌‌‌. 
9. قوجاسان‌‌‌. 

10. قاشقایی ائل شاعیری منصور شامحمدی یه اشاره‏دیر‌‌‌. 

ییرلایان11 آغلایان ایگیدن دنا‌‌‌، 
اوره‌گی داغلایان ایگیدن دنا‌! 

قاشقایی ائلی‌نین اوجاباش داغی، 
قیسالدان زمانی، قیسالدان چاغی. 

کئچنمه‌دی سندن هئچ زمان یاغی، 
سلام اولسون اوگونلره‌‌‌، ایللره‌‌‌، 
شوکتینی ایتیرمیه‌ن ائللره ‌‌‌. . . 

انگلیزی حمله ائد‌نده‌‌‌ بیزه‌‌‌، 
آلتمیش مین ایگیدین تؤکدو دنیزه ‌‌‌12. 

اما حسرت قالدین ‌‌نه‌دن تبریزه‌؟ 
ائللرین ایچیندن اوجالان دنا‌‌‌، 

حسرت غمی ایله قوجالان دنا‌‌‌. 
قاشقایی لوحه‌لری - ص 5 . 

11. فاعیلی صفت »ییرلاماق« مصدریندن‌‌‌. يير اسکی تورکجه میزده و ایندیکی قاشقایی شیوه سینده »شعر« معناسیندادیر‌‌‌. 
ایگیدجه‌سینه  ایله  انگلتره مستعمره‌چيلری  ایلده  ایله 1307- جی  الدوله« رهبرلیگی  ایگیدلری‌نین »صولت  12. قاشقایی 

ووروشمالارینا اشاره‏دیر‌‌‌. 

بئلی بوکولر 
آی آقالار‌‌‌، آی اوخوموش بیلگینلر‌!
یاز موسمی داغلاردان سو تؤکولر‌‌‌. 

علمیز کیمین خـدمتینه کئچیبدیر‌؟ 
ائلین دیلین کسسن‌‌‌، بئلی بوکولر‌! 

علم اودور کی قارالاری آغاردا‌‌‌، 
قویمایا ائل قالا بوروقدا داردا‌‌‌، 

اؤزون اسگیک سانان گؤروبسن هاردا‌؟ 
ائلین دیلین کسسن‌‌‌، بئلی بوکولر‌! 

دوزگون دئیر: »گل توت منیم قولومدان‌‌‌، 
خیر اولمادی نه ساغیم، نه سولومدان‌! 

قاشقایی آیریلماز رسم و یولوندان‌‌‌، 
ائلین دیلین کسسن‌‌‌، بئلی بوکولر‌!« 

قاشقایی لوحه‌لری - ص6 . 

آغلایاگ 
حزین- حزین ییرلا‌‌‌، قوربان سسینه‌‌‌، 

گل آغلایاگ‌‌‌، خوب جانانا آغلایاگ‌‌‌. 
قوی سسی‌نین حسرت سیمی اینله‌‌سین، 

بو کلبهی‌ه‌‌‌، بو احزانا آغلایاگ‌‌‌. 

بیر وار ایمیش بیر یوخوموش دُنیادا‌‌‌، 
مرد آنالار باج وئرمزمیشلر یادا‌‌‌. 

ایندی گئدیم کیمین الیندن دادا‌؟ 
باج وئره نه‌‌‌، باج آلانا آغلایاگ‌! 

قاشقایی‌نین ایگید مرد آناسینا‌‌‌، 
بئلی بوکوک قوجاسی‌‌‌، آتاسینا‌‌‌، 

دوزگون دئیه ر سئوینجیمیز یاسینا‌‌‌، 
غملی-غملی بیز مردانا آغلایاگ‌! 

قاشقایی لوحه‌لری - ص 7 . 

زنگانیم 

ائللره چیخارتدیم من ایلان دیلی، 13 
یالواردیم‌‌‌، یاخاردیم‌‌‌، اینان زنگانیم‌! 

سیتقادیم‌‌‌، آغلادیم‌‌‌، هئچ سایمادیلار
اؤتدو ایللر‌‌‌، کئچدی زمان زنگانیم‌‌‌. 

یاد منی تک‌له‌دی‌‌‌، غصب ائتدی یوردو‌‌‌، 
غربتلره سالیب جانیم قاووردو‌‌‌. 

وئریملی14 ایللری یئله ساووردو‌‌‌، 
گونومو ائیله‌دی یامان زنگانیم‌‌‌. 

یئل قووان15 یاندیردیم‌‌‌، یئل آلدی قاچدی‌‌‌، 
منه یول وئرمه‌دی یادا یول آچدی‌‌‌. 
یادین قارانقولوق ائوینه ساچدی‌‌‌، 

بیر یئل قالدی بیرده سامان‌‌‌، زنگانیم‌‌‌.

دوزگون دئییر سنه من تیکدیم گؤزوم‌‌‌،
ائو صاحـبی بیلدیم ائوینده اؤزوم‌‌‌. 

سنینچون واریمدیر نئچه سـرّ سؤزوم، 
اگر منه وئرسن آمان‌‌‌، زنـــــــگانیم‌‌‌. 

زنگان لوحه‌لری - ص 9 . 

13.  ایلان دیلی چيخارتماق: یالوارماق‌‌‌، اصرار ائتمک‌‌‌. 
14. وئریملی: محصولدار
15.  یئل قووان: تیکان‌‌‌.

اولو زنگانیم
 

سنی چئینَتمَرم نامرد یادلارا‌‌‌، 
اولو اجدادیمدان قالان مکانیم‌‌‌. 

نئجه من یاشاییم آدسیز نشان‌‌سیز‌‌‌، 
تاریخیم‌‌‌، شرفیم‌‌‌، داماریم، قانیم، 

اولو زنگانیم. 			 
 

قورقودلاردان قالان اؤیود قایناغی، 
حکیم خونجی‏لرین حکمت بولاغی، 

ائـلیمین‌‌‌، یوردومون یانار چیراغی،
عزّتیم‌‌‌، وارلیغیم‌‌‌، دوشونجه‌م‌‌‌، جانیم، 

اولو زنگانیم.  			 

سنه وطن دئدیم، هیدجی سایاق، 
کئشیگینده دوردوم ار کیمی‌‌‌، اویاق، 
بوتون وارلیغیما سن اولدون دایاق، 
پناهیم‌‌‌، یورد - یووام‌‌‌، آنام‌‌‌، آمانیم. 

اولو زنگانیم.  			 

یوردومدا قویمادی یاد بیرجه داشی، 
یارادیر الیند‌ن اوره‌گیم باشی‌‌‌.

سوسمارام دشمنه یاغییا قارشی،
هر زمان سؤیلهیی‌ر قوجام‌‌‌، جوانیم، 

داماریمدا جوشان قاینایان قانیم، 
یایلاغیم‌‌‌، قیشلاغیم‌‌‌، یازیم‌‌‌، آرانیم، 

اولو زنگانیم،  اولو زنگانیم.  		

زنگان لوحه‌لری - ص  10 .

یارا قالیبدیر 
قارانلیقدا یامان سؤندو چیراغیم‌‌‌، 

یانیلدیم‌‌‌، ییخیلدیم‌‌‌، اوچدو دایاغیم‌‌‌. 
قیزیل اؤزه‏ن کسمه منیم قاباغیم، 

سولاریندا قیزیم سارا قالیبدیر.

قاراقوشلو‌‌‌، طاریملی نازلی گؤزل‌‌‌، 
سنه یازدیم یوز گرایلی‌‌‌، یوز غزل‌‌‌. 

دردیمی سؤیلردیم اؤزونه ازل‌‌‌، 
سؤیله بو درده بیر چارا قالیبدیر‌‌‌؟

 
اسگیلتمه اؤزنو باتیرما آدین‌‌‌، 

قوی بیر داملا دادیم درمانین دادین‌‌‌. 
قلبیمیزده، گؤزل‌‌‌! بو نامرد یادین، 
وورمامیش اوخونو هارا قالیبدیر‌؟ 

بؤیوک خطر ائتدیم سنه وورولدوم‌‌‌، 
عشقین دریاسینا دوشدوم‌‌‌، دورولدوم‌‌‌. 

گؤزل رحم ائت‌‌‌، یول گئتمکدن یورولدوم، 
گؤزلریم آغیندا قارا قالیبدیر‌‌‌.

 
یالقیز قویدون منی جانسیز جانانسیز، 

یاشایا بیلمه‌رم آذربایجانسیز‌‌‌. 
گل ترک ائتمه سن یانیمی درمانسیز‌‌‌، 

دوزگونون قلبینده یارا قالبیدیر‌‌‌. 

یاریمچیلیق نؤکر 
یاددان اجنبی‌دن نهیی‌ن اسگیکدیر‌؟ 
وارلیغین وار اینان‌‌‌، گوجون وار اینان‌‌‌. 

داللارینی16 سالما‌‌‌،  کؤکونو قازما، 
اؤزگه بالتاسینا ساپ اولما دایان‌‌‌.

 
فارسجا دانیشاندا اؤز اوشاغینلا، 

فارسی‌دا تورکو ده ایگرندیریرسن‌‌‌. 
اینجی تک دیلینی اونوتما‌‌‌، قانماز‌! 

شالپام- شالپام بئله نه‌دیر دئییرسن‌؟
 

فارسجا اؤیره‌نسهی‏دین هئچ لاغ ائتمزدیم‌‌‌، 
دئیه‌ردیم بیر باشقا دیل اؤیره‌نیبسن‌‌‌. 

یاریمچیلیق‌‌‌،  لالا پیتیک نؤکری‌‌‌، 
کیم قبول ائده‌‌‌جک‌؟ سن سؤیله‌گیلن‌! 

زنگان لوحه‌لری - ص 14 . 

16. دال: بوداق‌‌‌، شاخه‌‌‌. 

اؤزگه دونون گئیمه
 

آی قیز! ملاحتین اؤزونده بالله، 
دادین، طراوتین سؤزونده بالله. 

سِحر ائدیجی او گوج‌‌‌، گؤزونده بالله، 
اؤزگه دونون گئیمه، دار گلر سنه‌‌‌. 

...................................................

...................................................
سحر - آخشام سنه دئییر هر گلن 

اؤزگه دونون گئیمه، دار گلر سنه‌‌‌. 

وطنین ناموسلو قیزیسان گؤزل‌‌‌، 
سنه دوزگون یازیب اون دفتر غزل‌‌‌. 

اوجادان دئمیشم بونو لاپ ازل: 
اؤزگه دونون گئیمه، دار گلر سنه‌‌‌. 

زنگان لوحه‌لری - ص 14 . 

دؤز آنایوردو
سنه وطن دئدیم سنه یورد دئدیم، 

اللاهین وئرگی‌‌سی باش قورقود دئدیم. 
قوردو گدیکلرده بوغوب اود دئدیم، 

داغلاری داشلاری بوز آنا یوردوم‌‌‌. 

بو قارا طالعین ‌‌نه‌دن پوزولماز 
آلنینا بس نییه آغ گون یازیلماز‌؟ 

من سیز شانینده بیر اینجی دوزولمز، 
کؤکسومده قایناییر سؤز آنایوردوم.

دوزگون دئییر ایندی زنگانا گلدیم‌‌‌، 
بایرام گونلریدیر شادیانا گلدیم‌‌‌. 

یورولدوم هجراندان جزانا گلدیم، 
ایللردیر دئییرم دؤز آنایوردوم.

زنگان لوحه‌لری - ص  15 .

الیندن آلدی 
سنین تاریخینی کیمسه یازمادی، 
اوره‌گیم اوجوندا نیسگیلین قالدی‌‌‌. 
یاد حیله ائیله‌دی‌‌‌، یاد مکر قیلدی، 

مقدس روحونو الیمدن آلدی‌‌‌.
 

بیری تاریخینده یوخ هنر دئدی‌‌‌، 
بهتان‏لار سؤیله‏دی، قورو شر دئدی،

بیری گنجلرینه گؤر نه‌لر دئدی‌‌‌. 
هر سؤیوش ائشیتدیم گونوم قارالدی‌‌‌.

 
زنگان‌‌‌، ای قامتی توپراغا دوشن‌‌‌،

آسلانلارا وطن‌‌‌، نرلره وطن. 
چلبی اوغلونو بئجردن سن سن‌‌‌، 

قالخ یاد منی یامان گونلره سالدی‌‌‌.

بوتون شرقه حکمت شعاسی ساچان‌‌‌، 
ایرانا فلسفه قاپیسی آچان‌‌‌. 

سؤیله گله‌جکسن اؤزونه هاچان‌؟ 
بو حالینی گؤردوم قلبیم دارالدی‌‌‌.

 
قاراقوشون دوشوب یئره بایراغی‌‌‌، 

هیدجین اویلاغین آلیبدیر یاغی‌‌‌. 
علمین قایناغی‌سان‌‌‌، حکمت بولاغی، 

تورپاغینی اؤپن‌‌‌، فـکرته دالدی‌‌‌.

کوچه‌لرین گزدی‌‌‌، دوزگون آغلادی‌‌‌، 
سوز قوشدو‌‌‌، شعر یازدی‌‌‌، اور‌ك داغلادی‌‌‌. 

سنه بیر دسته گول - چیچک باغلادی، 
اونو دا  دار گؤز یاد الیندن آلدی. 

زنگان لوحه‌لری - ص  16 .  

عادت
قالاسی دئگیلم سیزین بو یورددا‌‌‌، 

یولومو گؤزلهیی‌ر گؤزل وطنیم‌‌‌. 
ائلیمین آغرییان یاراسییام من‌‌‌، 

قلبیمی تبریزده باسدیرین منیم‌‌‌.
 

بادام آغاجلاری گولـله‌نن گونده‌‌‌، 
گؤی مسجدده قیلین اؤلو نامازین‌‌‌، 

ارکین قوخوسیله عطرلندیرین‌‌‌، 
کؤنلومون ان درین راز و نیازین‌‌‌.

 
باغیشلاماق عادت اولموش آناما‌‌‌، 
یئنه عفو ائده‌‌‌جک گُـناهلاریمی‌‌‌. 

چاشسام دا‌‌‌، جایسام دا‌‌‌، سهو ائیله‌سم ده‌‌‌، 
اونا بخش ائتمیشم بوتون واریمی‌‌‌. 

زنگان لوحه‌لری - ص  18- آبان آیی 1362 . 

داملاجیق 
نورانی- پیرانی آنام وار منیم‌‌‌، 

قرآن اوخوماغی اؤیرتمیش منه. 
حقه باش اگمه گی‌‌‌، دوزگون حیاتی، 

سایقی بسله‏مه گی گؤزل وطنه.
 

الف زبر‌‌‌، ب زیر‌‌‌، جیم زبر‌‌‌، دال زن، 
دئیه - دئیه، منی شاعـر ائیله‌میش. 
بویومو اوخشامیش دادلی دیللرله، 

منه گئجه - گوندوز لایلا سؤیله‌میش.
 

سنین امگینی ایتیرمز اوغلون، 
فضیلت دریاسی، گؤزل آناجان.

اوددوردوغون منه بیر داملاجیقدیر، 
قورویوب ساخلاییر بیزی بلادان‌‌‌. 

زنگان لوحه‌لری - ص  20 . 

مقدس آرزولو تبریزیم منیم 
سن منیم شعریمین روحونا دؤندون، 

مقدس آرزولو تبریزیم مـــــنیم‌‌‌. 
سیلینمیر کؤنلومدن قهرمان آدین، 

مقدس آرزولو تبریزیم مــــنیم‌‌‌.

عشقینی آلمیشام اوره‌گیمه‌‌‌، بیل‌! 
من کی یانیندایام‌‌‌، گؤزلرینی سیل‌! 

دانیش بیر‌‌‌، هاردا بس دادلی-دوزلو دیل‌؟ 
مقدس آرزولو تبریزیم مــــــنیم‌‌‌. 

من سنده تاپمیشام بابک عنادین، 
باهار گوللرینین قوخوسون دادین‌‌‌. 

چیخماز خاطریمدن هئچ زمان آدین، 
مقدس آرزولو تبریزیم مـــــــنیم‌‌‌. 

ای منیم حیاتیم بؤیوک آمالیم‌‌‌، 
عشقیم‌‌‌، افتخاریم‌‌‌، جاه و جلالیم‌‌‌، 

سندن آیریلمازدیر فـکریم‌‌‌، خیالیم‌‌‌، 
مقدس آرزولو تبریزیم مـــــنیم‌‌‌.

 
سیخینتی ایچره سن منی آتمادین، 

یالانچی دوستلارا اؤزون قاتمادین. 
قلبینی اؤزگییه گئدیب ساتمادین‌‌‌. 

مقدس آرزولو تبریزیم مــــنیم‌‌‌.
 

سنه باغلانیبدیر بوتون آمالیم‌‌‌. 
سنسیز ایندی آخی پیسدیر احوالیم‌‌‌. 

گل دؤیوش عزمیله قویما تک قالیم‌‌‌. 
مقدس آرزولو تبریزیم مــــــنیم‌‌‌. 

کیچیک شعرلر - ص  21 . 

اوچ قـول
 

ایندی منه قالمیش بیرجه شکلیندیر، 
گؤزومو تیکمیشم شوخ گؤزلرینه‌‌‌. 

سنه اینانمیشام‌‌‌، صداقتین وار‌‌‌، 
ای آغیر گونلرده خاطـره منه‌‌‌. 

گؤزلیم وحشیلر کمینده یاتیب‌‌‌،
سنه یاغدیرارلار چوخ بالا- قادا‌‌‌. 
گل منیم یانیمدا دؤیوش آپاراق، 

آخی اوچ قوولونو بیر سالسان یادا‌‌‌:
 

بیر دئدین:»صادقم سنه‌‌‌، دؤنمر‌م‌‌‌، 
باشقالاری اوچون فـکره دالمارام‌‌‌.« 

بیرده:»مشعلیمی یئره قویمارام‌‌‌، 
عشقیمسه تورونا یادین سالمارام‌‌‌.«

 
هر زمان سؤزونه قوی اینانیم من، 

بشریت بوتون گؤزلهیی‌ر سنی. 
منیمله قول – قولا گل گئدک بوردان‌‌‌، 
گل گئدک دؤیوشه‌‌‌، تک قویما منی‌‌‌... 

سارسیلدا بیلمه‌دی توفانلار بیزی، 
سنین عشقین بؤیوک دایاغیم اولدو‌‌‌. 

بو قارانلیق آغیر اوچروملو یولدا، 
مهربان گؤزلرین چیراغیم اولدو‌‌‌.

 
اهانت ائشیتدیم، وطنسیز قالدیم، 

آغیر سورگونلره آتدیلار منی‌‌‌. 
تکجه سن قالدین ای قومرال باخیشلی! 

پول- چؤر‌ک دوستلاری ساتدیلار منی‌‌‌.
 

سن دئدین:»همیشه گؤزلرم سنی‌‌‌.« 
اوره‌گیمه منیم گوج باغیشلادین‌‌‌. 

عشقینله نغمه‌لر یازدیم ها یازدیم‌‌‌،
دؤندو سرلوحهی‌ه او گؤز‌ل آدین.

 
گلمزدی خیاله باشیما گلن، 

گؤرورسن کی نه‌لر گلیر باشیما‌‌‌. 
وطن اولمایاندا‌‌‌، حیاتدا یوخدور‌‌‌، 

هر یاندا قاتدیلار زهــر آشیما‌‌‌. 

سؤیله توتماسینلار گولونجه منی‌‌‌، 
وطن عاشیقیی‏م‌‌‌، فخردیر منه‌‌‌. 

عصرین جلادی‏نین قوللارینا دئ، 
قوربان اولاجاقدیر جانیم وطنه‌‌‌. 

بو یولدان قورخمورام‌‌‌، یانیلمیرام ‌دا‌‌‌، 
حیاتیم باغلیدیر بو یولا منیم‌‌‌. 
سنی ‌ده هر زمان بئله ایستر‌م‌‌‌، 

وئرمه امگیمی باخ بادا منیم‌‌‌. 
کیچیک شعرلر - ص 21 و 22 – 1348- واسمنج. 

مسافر
 

سنسیز قالدیق گؤزل بس نه ائدک بیز، 
سالیرسانمی یادا هئچ بیزی یا یوخ‌؟ 

همیشه بیز سنه فـکر ائیلهیی‏ریک‌‌‌، 
یوخسا لبی قونچا‌‌‌، گؤزو شوخ نه چوخ‌‌‌.

 
قاودیلار  بیر گونده سنی وطندن،
هله ایستهیی‌رلر  منی آلسینلار‌‌‌. 

تهمت یاغدیریرلار  دالینجاسنین‌‌‌، 
آرامیزا بیزیم نـــفاق سالسینلار‌‌‌.

 
منیم عشقی بؤیوک ای مسافریم‌‌‌! 

سنه »یولداش« دئدیم‌‌‌، گل فخر ائیلهی‌ک‌‌‌. 
حقیقت یولوندا دوزگون قالماغی‌‌‌. 

بو یامان گونـــلرده وظیفه بیلک‌‌‌. 
کیچیک شعرلر - ص  21- یای 1348 - تبریز . 

نغمه 
گؤز نئجه دئشیلدی باغریمین باشی، 

وای آمانسیز خزان نه وقتسیز چاتدی‌‌‌. 
لاله‌لر بیچیلدی‌‌‌، قانلار تؤکولدو‌‌‌، 

تورونجو گون آخیب اُفُقده باتدی‌‌‌. 

قوی سنین فـکرینله من شن یاشاییم، 
عشقین قوللاریما قوت باغیشلیر‌‌‌. 

قوی ائله بیلیم کی سن یانیمداسان‌‌‌، 
نفسین شعریمه جرأت باغیشلیر‌‌‌.

بو خیاللاکی سن منی آتمازسان‌‌‌،
ظلمو ایشکنجه‌نی بلکه اونودوم‌‌‌. 

بو گونلر آخ نئجه سنسیز قالمیشام‌‌‌، 
ای منیم وقاریم‌‌‌، منیم اومودوم‌‌‌. 

قوی دئییم انسانا سعادت وئر‌ن، 
قانلی بیر گونشی گتیره‌‌‌جکسن‌‌‌. 
قوی دئییم آغالار شرلر اؤنونده، 

باشینی هئچ زمان أگمیه‌‌‌جکسن‌‌‌. 

هاله سال شعریمه‌‌‌، اودلارا دؤنسون‌‌‌‌‌‌،
سنین محبّتین جان وئریر منه‌‌‌. 

آماندیر مزاریم اودلانار‌‌‌، یانار‌‌‌، 
بو جانیم یانماسا وطنه‌‌‌، سنه‌‌‌... 

قوی دئییم دؤزولمز آغیر گونلرده، 
سن چیگین چیگینه منیمله وارسان. 

قیرمیزی بیر گونده‌‌‌، مزاریم اوسته، 
فـکریمی یاشادان دؤنمز نیگارسان‌‌‌. 

کیچیک شعرلر - ص  23 . 

اونودما منی 
ایندی سنسن منیم بؤیوک امیدیم، 

سئوگیلی جانانیم اونودما منی‌‌‌. 
آیریلیق سؤزونو سؤیلمه، آمان! 

منی یاشادانیم، اونودما منی‌‌‌. 

قیزیل گول دوغاندا منی یاد ائله‌‌‌، 
فعله‌لر قالخاندا منی یاد ائله‌‌‌. 

انقلاب اولاندا منی یاد ائله‌‌‌، 
ای گؤزل انسانیم اونودما منی‌‌‌. 

قوّت آل‌‌‌، جرأت آل محبّتیمدن‌‌‌، 
سنی من سئومیشم‌‌‌، من سئومیشم‌‌‌، من‌‌‌. 

قهرمان گؤزلهیی‌ر بو گؤزل وطن‌‌‌، 
منیم قهرمانیم اونودما منی‌‌‌. 

کیچیک شعرلر - ص  24- یاز 1351 - تبریز زندانی . 

افتخارلی ارک 
گؤرور م باشیندان قوپوب تؤکولور، 
یئنی کرپیج‏لر، ای افتخارلی ارک! 

قول - بوداغین سینیر‌‌‌، گوللرین سولور، 
دوشــورسن خزانا‌‌‌، نوبهارلی ارک‌‌‌. 

آنالار باغرینی یادلار داغ ائتدی‌‌‌، 
گؤزلریندن قانلی یاشلار آخیتدی‌‌‌. 
سنین حُرمتیوی تهران داغیتدی، 

شـرفله اوجالان ای وقارلی ارک‌‌‌.
 

دئییرلرکی بوردا گول گر‌ك سولا‌‌‌، 
آباد گلزارلاری بایـقوش‏لار آلا‌‌‌. 
بیلمم نئچون داها مسلط اولا، 

سنه بدکاره یاد، خوش رفتارلی ارک‌؟
 

دویار گؤزله اوجا نقطه‌دن باخان! 
گؤرسن یاد الیندن حیاتدا آمان‌‌‌، 
گله‌جگه ساخلا بونلاری نشان، 
سینه‌‌سی خزینه یادگارلی ارک‌‌‌. 

کیچیک شعرلر - ص  27 - یای 1346 

شاهین‏لر آغلاماز 
سن منیم شعریمین خطابی اولدون، 

هر نه حس ائیله‌دیم سنه سؤیله‌دیم. 
انتهاسیز آغیر مشقت چکدیم، 

سنه دؤنوب بوتون بیان ائیله‌دیم.
 

کیم بیلیر بورادا نه‌لر چکیره‌م، 
اوره‌گیمده آغیر غبار قالانیب‌‌‌. 

غصه‌دن دویوندن آچیلمیر اوزوم‌‌‌، 
گولونجوم شادلیغیم نئجه تالانیب‌‌‌. 

داها پارچالانیر غملی اوره‌گیم، 
دولوبدور قاپ قارا بیر بولود کیمی. 

آغیر محنتیمه‌‌‌، فلاکتیمه، 
شریک ائدیم کیمی؟ چاغیریم کیمی‌؟

باخ، شعریم اولماسا داها دیغلارام، 
یوز دولو آهیمدیم سطره دوزولور. 

یاش دا چیخمیر نییه گؤزومدن بیلمم، 
كؤنلوم پارچالانیر جانیم اوزولور‌‌‌. 

سن ایندی نئیلیرسن‌‌‌، خزان چاغیدیر، 
باخ من بوغولورام، دوزون دئ  گؤزل. 
منی یادیوا هئچ سالیرسان یا یوخ‌؟ 

دور گل قولاغیما اؤزون دئ  گؤزل.
 

اوخویوب گولمهیی‌ن منیم شعریمه، 
یازماسام اوره‌گیم پارچالاناجاق. 
هر سطری یازاندا بیر آه چکیر‌م، 

هوس اوسته دگیل بو شعری یازماق.
 

بو منیم حالیمین توتقون وقتینده، 
فریادیما چاتان گؤز یاشلاریمدیر.

 
گلین بو سؤزوده مندن ائشیدین، 

رذالت هئچ دوام ایتمیه‌‌‌جکدیر.
 من گئتسم ده اگر، اؤلسم ده اگر، 
آمالیم هئچ زمان گئتميیه‌‌‌جکدیر‌‌‌. 

منی گؤیلر یا کی فلک قاومادی، 
قانونو بوغوبدور امپریالیزمین.

آخیردا بو گونون انتقامینا، 
انسانلار قالخاجاق آیاغا مین‌‌‌-مین.

قلبیمده دنیزوار، دریا وارمنیم، 
توفانلار قالخیزار‌‌‌، و لاکن سؤنمز! 
من دؤنوب گئد‌رم بو گئن دنیادان، 

مندن هئچ بیر زمان حقیقت دؤنمز.
 

من چکن درد‌لرین مینده بیرینه، 
سیز گلین تابلاشین‌‌‌، کردیسی یوخون‌! 

قوراشدیردیغیز سیز بو قانونلارین، 
گؤره‌‌‌جکسیز آخیر سینه‌زده اوخون!

 
سیز ای دسپوتیزمین قودورغانلاری‌‌‌! 

تاریخین صفحه‌‌سی قارا یازیلماز! 
قانلارین سالدیغی قیرمیزی ایزلر، 

هئچ زمان سیلینمز هئچ وقت پوزولماز‌‌‌. 

یئنه‌ده دئییرم ائشیتسین عالم، 
یاشایاجاق منیم بوتون آمالیم. 

کیچیک امتحاندیر دنیا اوزونده‌‌‌، 
منیم آغیر گونوم آجی احوالیم‌‌‌. 

کیمسه اینانماسین من آغلامیشام، 
شاهین‏لر آغلاماز، عالملر بیلیر.

گؤرمورسوز شفق‏لر ایچینده قارتال، 
نئجه محكم گئدیر‌‌‌، نئچه برک گئدیر‌؟ 

اوره‌گیمدن قوپان بوتون کلمه‌لر، 
ساحه‌لرده قانلی ایز سالاجاقدیر. 

من تنها قالمارام تک یاشامارام، 
گؤیلوم انسانلاری تام آلاجاقدیر.

 
بو آغیر کدرلی یالقیزلیق ایچره، 

هئچ زمان اؤزومو تنها بیلمرم. 
دُنیا وار قـدر من یاشامالییام‌‌‌، 

بؤیوک عشقیم اؤلمز، من ده اؤلمرم.

قوی کؤنول وئردیگیم شوخ گؤزلیم ده، 
منی ایسته‌مه‌‌سین‌‌‌، منی سئومه‌‌سین. 

لاکن من بیر اونو، بیر ده حیاتی، 
سئویرم‌‌‌، ایستیرم‌‌‌، سیز بونو بیلین! 

کیچیک شعرلر - ص  29 - 27 - شهریور 1347 - مهروان . 

شعریمی
 

ای منیم شعریمی دینلهی‌ن کیمسه، 
کؤنلومون سیزیسین آنلاییرسانمی‌؟ 

اودوما یانماغا شریک اولاراق، 
گیزلی دردلریمی هئچ سورورسانمی‌؟

 
اونلار افغانی‌‌دیر قانلی کؤنلومون، 

بئله اعتناسیز اونلارا باخما. 
غمیمدیر، دردیمدیر، غصه‌مدیر منیم،

اونلارلا شاد اولوب جانیمی یاخما.
 

یازمادیم اونلاری شنلیکلر اوچون، 
غملی بیر کیمسه هئچ گؤره‌رمی شادلیق‌؟ 

عیش‏سیزده اونلاری گولونج ائتمه‌گین، 
آشنالار! شعریمه قیلمایین یادلیق.

 
باسیلمیش ازیلمیش ائللریم اوچون، 

آغیتدیرلار بونلار دئیین آغلایین. 
محبت، شفقت حرملرینه، 

تازه- ترلریندن دسته باغلایین. 
کیچیک شعرلر - ص  30 . 

شعر دُنیاسی

حـبیـب سـاهـره خـطـاب: 

ائللرین باختی‌‌نین گولو آچاندا‌‌‌، 
بورالاردا گونش ایشیق ساچاندا‌‌‌، 
سعادت نغمه‌سی اوخویاجاغام، 

قاراقیش عدمه ساری قاچاندا‌‌‌.
 

قیراغا چکیلسین قوی خولیالیلار‌‌‌، 
ابدی بیر نفرت ساتقینا  نثار‌‌‌. 

منجه حرمتی یوخ هر سؤز دوزه‌نین، 
دئيیلدیر کی شعرین دنیاسی بازار‌‌‌.

 بیزیم سؤزلریمیز یادا آجیدیر، 
چونکو ائل قووه‌تی‌‌‌، خلقین گوجودور‌‌‌. 

من یاخشی بیلیرم سنین الیندن، 
کاغــذا دامان هر شعر اینجی‏دیر‌‌‌. 

أن گؤزلدیر منیم وطنیم ساهر‌‌‌، 
سن اولان یئرده دای نه غمیم ساهر. 

آرازین مسیرین دؤنده‌رجهیی‏ک، 
بو سؤزومه قوّت وئر منیم ساهر. 

گله‌جك دئییرکی تئز گله‌جگم، 
دوزو دوز پیسی‌ده پیس بیله‏جه‏گم‌‌‌. 
خلقیمین نفرتی اولان کیمسه‌نین، 

آدینی تاریخدن من سیله‌جه‏گم‌‌‌. 
کیچیک شعرلر - ص  31 . 

گؤزللیک‌لریمیز 
آ یادلار! من اؤلوم بیر انصاف وئرین، 

بیزیم بو گؤزللیک تاپیلار هاردا‌؟ 
آذربایجانیمین اینجه‌لیکلری، 
دگیلمی مثـلسیز مگر دنیادا؟

 
بلور آیاق آوی چؤللریمیزین، 

آغ بوخاق گوللری دوزلریمیزین. 
شرفی، شوکتی ائللریمیزین، 

معنا‌‌سی - شکری سؤزلریمیزین.
 

آ گه ده! سانماکی عاجزدیر ائلیم، 
توره‌در یئنه ‌ده ستارخان، باخ ها! 
تُهمتیندن سنین اوزاقدیر دیلیم، 
آغزیمدا اینجه‌لیر گؤر آخا-آخا.

 
منیم آرزوم بودور آزاد یاشایاق، 

شادجا حیات وئر‌ک بیرلیکده باشا. 
یوخسا دلی‌لری هارایلایارام، 

باشیوی دؤیرلر مین کره داشا.
 

وطنیمی منیم اودانماز پنجه‌ن، 
ایگیدلریم سنی باسار گئرییه. 

چوخ ظالـم گؤروبدور قوجامان تاریخ، 
گووه‌نمه بو ظلمه بو نامردلیگه! 

کیچیک شعرلر - ص  31- قیش 1350 - اردبیل . 

آی نورو 
سرپیرسه ‌ده نورونو  آی هر یانا‌‌‌، 

شئح داخمامیز گؤرمهیی‌ری بیر ایشیق. 
قارالاراق گونلریمیز گئجه‌میز‌‌‌، 

دئوره‌میزی باسقی قیلیب قارانلیق.
 

چوروک ووغال‌‌‌، هیسلی پردی دامیمیز‌‌‌، 
حله دوروب قاباغیندا ایشیغین. 

کسگینسه‌ده نور‌‌‌، باتماییر بونلارا، 
گیجه‌لیبن ایتیره جک بیلدیگین‌‌‌. 

درین - درین قارانلیقدا چارپاجاق، 
بیر‌ د‌لیکدن نورون قیسا قویروغو. 

دایاناجاق بیر مانعه چاتاراق‌‌‌، 
کئچه‌نمه دن دؤنگه‌لری - بوروغو‌‌‌. 

هاچانا جان چورویه‌‌‌جک جانیمیز‌‌‌، 
دئشیکسیز بیر شئح داخمانین ایچنیده‌؟ 

دوغاجاقمی آیین قرصو بورادا‌‌‌، 
چیخاجاغیق آیدینلیغا بیز بیرده‌؟

 
سوساجاقمی گئجه دئوی بیر یانلیق‌‌‌، 

آچیلاجاق آیاقلاردان کونده‌لر‌؟ 
آیین نورو سرپیله‌‌‌جک ائومیزه‌؟ 

گؤره‌جهیی‌ک آیدینلیقدان بیر بَـهَر‌؟ 
کیچیک شعرلر - ص32 - 3 / 3 / 1346. 

او قیزلار کی 
او قیزلارکی‌‌‌، اویاناردی‌‌‌، یوخودان، 
سحر وقتی نغمه‏سیله سازلارین‌‌‌. 

سوزوشردی لطافتله حوووضا، 
و چیمَردی یانلارییله قازلارین‌‌‌.

او قیزلار کی محبتله آزادجا‌‌‌، 
بؤیویوبن آچمیشدیلار قول - قانات‌‌‌، 

گؤر نه ظلم، نه شقاوت گؤردولر‌‌‌، 
قیلدی اسیر اونلاری گؤر نئجه تات‌‌‌!

 
او قیزلار کی ائشیتمه‌زدی هئشجه سؤز، 

گولدن آغیر یاشاییشین بویوندا. 
ائشیتدیلر ایندی نه‌لر، گؤر نه‌لر‌‌‌، 
وورولوب گؤر نئجه تهمت اونلارا.

او قیزلار کی همدم ایدی گوللرله، 
یاتیشاردی آغوشوندا گوللرین. 

مسکن سالیب گؤرون نئجه یئرلرده، 
ایندی اولوب سورگون خاری ائللرین‌‌‌. 

او قیزلار کی قوجاغیندا آنانین، 
بئجه‌ریبن گؤروردولر ناز - نعمت‌‌‌، 

دیله‌نیرلر قاپیسیندا کیملرین‌‌‌، 
گؤر اونلاری نئجه آلیب زور ظلمت.

 
او قیزلار کی گؤزللكیده - حسنده، 

تاپیلمازدی مثاللاری دنیادا‌‌‌، 
گؤرون نئجه آتیلیبلار نظردن، 

کیمسه ایندی رغبت قیلمیر اونلارا‌‌‌.... 
کیچیک شعرلر - ص  34 - 30 / 2 / 1344 . 

ایچیمده یاندیم 
بیر بئله تنهالیق هئچ کس گؤرمه‌دی، 

بئله بیر آغرینی کیمسه چکمه‌دی. 
اینجییه‌ن آغلاییب اؤزون بوشالتدی، 
ایچینه گؤز یاشی کیمسه تؤکمه‌دی‌‌‌. 

ایچیمده آغلادیم‌‌‌، ایچیمده یاندیم، 
منه بیر قـدر ده یانان اولمادی. 

منی تنهالیقدان قورتاران یوخدور، 
هامی چیخدی گئتدی، کیمسه قالمادی.

 
نه آغیر درد ایمیش تنهالیق‌‌‌، گؤزل، 

قورتارمیر بو گونلر بو دقیقه‌لر. 
آدین خیالیمدان هئچ سیلینمه‌دی، 

نه‌لر چکدیم بوردا‌‌‌، من‌‌‌، نه‌لر‌‌‌، نه‌لر‌؟ 

قوی باشیمی آتیم دیزیوین اوسته، 
دویونجا آغلاییم، دولوب اوره‌گیم. 
سن اوردا من بوردا، سندن آیرییام، 

بوغازیم توتولور داها نه دئییم. 
کیچیک شعرلر - ص  135 . 

فخریه
شعریمین اینجی‌سین من دوزه‌جگم  

باغیشلا اوستادیم، شاعـرم منده. 
خلقیمین ایشچی‌سی، سلاحچی‏سییام، 

ساخلانیر اوره‌گیم بو گول وطنده. 

دایقالار آخمیشام خلق آخینینا، 
ازل گوندن اوردان الهام آلمیشام. 
گزمیشم داغلارین آذربایجانین، 

ساعتلر بو یئرده فـکره دالمیشام. 

سرین بولاقلاردان خیلی ایچمیشم! 
اوبالاردا قوناق اولموشام، آی چوخ! 
گنجلیگیم بورادا گولـله‏نیب، دئنه، 
کؤنلومده ذره‌جه منیم قورخو یوخ! 

منیم هوندور آتیم بودره‌میه‌جک، 
آشاجاق تپه‌نی، دره‌نی، داغی. 
ابدا کی قارشی دورانمایاجاق. 

ميسری قلینجیما آزغین گؤز یاغی. 

بیر الده بایراغیم، بیر الده شعریم، 
چاپاجاغام آتی ان اوجالاردا. 

آسیا خلقلرین قورتاراجاغام، 
گئده‌جگم داها بیلمیرم هارا.

 
پولاد قوللاریملا قایتاراجاغام، 
یئنیدن آنامین باهار یاشلارین. 
آجی دویونلردن قورتاراجاغام، 

اونون او زیل قارا چاتما قاشلارین. 

گولـله‌لنمیه‌جک باشماقچی »‌علی«‌‌
ائللر آرزوسو گول لنه‌جکدیر. 

قبیری اوستونده »‌خیابانی«‌‌نین 
سعادت یئلکنی یئلله‌نه‌جکدیر. 

کندلردن قالخاجاق »‌آذر اوغلو«‌‌لار 
قالمایاجاق شاعـر قوینوندا الی، 
سعادت نغمه‌سی یازاجاق هامی. 

اسگیک اولمایاجاق کیمسه‌نین دیلی.
 

دئینه نامرد یادا هئچ زمان منیم، 
اوره‌گیم سویوق داش اولمایاجاقدیر. 

دئینه منیم ایگید کوراوغلو  بالام، 
اؤزگه تورپاغینی آلمایاجاقدیر.

دئینه بوردان قالخان ابدی اودلار، 
تمام آسیانی بورویه‌جکدیر. 
امپراتورلوغو  بویوندوروقلا، 

دنیز‌لره ساری سورویه‌جکدیر. 
مجموعه 1 -  ص53   - 1354 . 

آغ یئل
 

طبیعتی جانلات چیچک‌لر ایله، 
باهار بایرامیدیر، باشلا اس آغ یئل. 

بیریاندا قالخیبدیر قیزیل‌لاله لر، 
سن اسمیرسن بوردا نییه بس آغ یئل؟ 

یوردومدان گئتمهیی‌ر سُست‌لوگو قیشین، 
قاباغا آپاریر ظلمت اؤز ایشین. 

اولما باتماییر بو ظالمه دیشین، 
وئر بو اؤلموش یئره بیر نفس آغ یئل.

 
ساچماییر گونشی دای طبیعتین، 

فرمانی اؤتگوندور قارا ظلمتین. 
دوشنده یادیما سنین قدرتین، 

اویانیر کؤنلومده مین هوس آغ یئل.
 

محبتدن یوخدور بوردا هئچ نه ایز، 
یالتاقلار - ظالملر اولورلار عزیز. 

قالمیشام وطنده یالقیز کیمسه‌سیز، 
سن منیم سسیمه وئر بیر سس آغ یئل.

گل باشلا ووروشو چیرکین ظلمتله، 
چاغیر انسانلاری صاف محبّتله. 

ایستی أسیب، یئری قوروت حدّتله، 
قاراقیش اور‌کنین دیبدن کس آغ یئل.

 
کور یوخودان اویالت یازیق ساروانی، 

ایزله‌سین ده وه لر قوی بیابانی. 
پئشوازا چاغیرسین مینلر انسانی، 

سسلَننده کارواندا جرس آغ یئل. 

چوخداندیر کی آجی مئه‏لر اسیبدیر. 
آغیر - آغیر شپه یوردو باسیبدیر، 

سئوگیلیمین یولون پالچیق کسیبدیر، 
دوزگونون خطرینه گل بیر اس آغ یئل. 

اوچغون داخما - ص 27 - 16 / 2 / 46 - مهرام. 

عصیان 
کؤکسومده چیرپینان توفانلی اور‌ک، 
یئنی سیخی، یئنی غربت ایستهیی‌ر. 

یئنی درد، یئنی سؤز، یئنی حادثه، 
یئنی ایشیق، یئنی ظلمت ایستهیی‌ر.

 
قولاغیم تشنه دیر، یئنی سؤزلره، 

بولانلیق سولاردان قوی نجات تاپیم. 
بوراخ وورسون دنیز یئنی دالغالار، 

قوی یئنی کؤپوکلر آغزیملا قاپیم. 

داها قول قویمارام اسکی دبلره، 
تازه‌لیک آجیدیر وجودوم بوتون. 
ایستیرم بو ماوی یاشیل سمایا، 

امَلیم‏له وورام یئنی بیر سیتون. 

یوخسا قایتار منی أن اوزاق یئره 
اسکی انسانلارین چیلپاق دؤورونه. 

اوردا کی نه یاخشی، نه پیس یوخ ایدی، 
قاییدیم قوی داغی من یئنه - یئنه! 

اوچغون داخما - ص 29 - 3 / 1 / 46. 

یاشا، ستارخان! 
سنده جانلانمیشدیر منیم آمالیم، 

قاراداغلی گؤزل ایگید قهرمان. 
قانادلاندی یئنه ترلان خیالیم، 

بودور، قوشدوم سنین شأنینه داستان.
 

تزاری - قاجاری سانجیردی سؤزون، 
غضبله دولوردو هر ایکی گؤزون. 

ظلمو - ایشکنجه‌نی گؤرموشدون اؤزون، 
ایره‌لی گئدیردین هئچ دایانمادان.

 
ائللرله بیرلیکده قیاما قالخدین، 

آرزولار گؤیونده اولدوز تک آخدین. 
شاهلارین کؤکسونه سونگوده تاخدین، 

سندن نور آلیردی اؤلکه‌میز ایران. 

سسیوه  سس وئردی آذر ائللری، 
دالییا آتیردی قارا ایـــــللری. 
کندلی‌نین فهله‌نین پولاد اللری، 

یارادماق ایستیردی یئنی بیر دؤوران.

سورولدون تهرانا چیراقلار سؤندو، 
رضاخان دیرچلدی، قاجارلار یئندی. 
گون اؤتدو، ایل کئچدی، زمانا دؤندو، 
قیرغینلارا دوشدو آذربـــــایجان.

 
محمدرضا خان سانکی دئو اولدو، 
آنالاری آغلار قویدو  ســـاوولدو. 

بیرگون ده ایراندان ایت تک قاوولدو، 
»‌‌شاه گئتدی«‌ بایرامی قالخدی بوردان.

 
قوروب جمهوریت ایندی بو ائللر، 

کسیلمهیی‌ب آنجاق هله سام یئللر. 
یئنه گؤزله نیلیر او داشغین سئللر، 

آخین - آخین آخسین دنیز تک انسان.
 

ایشچییله - اکینچی بایرام ائیله‌سین، 
هر آغیز هر دوداق نغمه سؤیله‌سین... 

قانلی بایراق آلتدا ائل بئله دئسین: 
دؤنه - دؤنه سنه:  »ی‌‌اشا، ستارخان!«‌ 

اوچغون داخما - ص 31 - مرداد 1358. 

یالان گؤتورمز 
طبیعتین گؤزل زینتی شاعـر، 

ازیلمیش کوتله‌نین سن دیله گی‏سن. 
مظلوم انسانلارین کسگین بیر دیلی، 

ایشیق اور‌کلرین شن چیچه‏گی‏سن.
 

ظلم تاپداغی‌نین غملی آهی‌نین، 
تؤرهی‌ن باریسان، اونلاردان دانیش. 
سن جمعیتین بیر گؤره‌ر گؤزو تک، 

تاریخین بزه‌گی انساندان دانیش.
 

سنین شاهبانون دا، شاهین دا ائلدیر، 
زنگین‏لره گئدیب بوش بی‏عار اولما. 
سن کؤنول ملکونون شهریاریسان، 

شاهین أتگینده »‌‌شهریار«‌ اولما. 

گل دَییشمه شعرین معناسینی سن، 
دوزگون شاعـرلرین آدین باتیرما. 

نییه بس ایشیقدان قورد تک قاچیرسان، 
سارایلارا نه‌دن »‌‌شفق«‌ ساچیرسان؟ 
تاریخ بیل بوراخماز باشین هر زمان، 

دوتاجاق بوینونو داها اؤتورمز، 
زمانین گؤزگوسو یالان گؤتورمز. 

اوچغون داخما  - ص 44 - 1 / 1 / 46 تبریز. 

قایتارارام 
امید باغلامیشام ایللردیر سنه، 
گلیشینی نئجه گؤزلهیی‌رم من. 
بولودلار آخیرلار ماوی سمادا، 

لطیف بیر یاغیشی ایزلهیی‌رم من. 

ایللردیر اوزونه حسرت قالمیشام، 
ها قینایا یادلار اینان دؤنمرم. 

قورخمارام شیمشکدن فیرتینالاردان، 
من پارلاق گونشم، هئچ واخت سؤنمرم. 

آتلانیب دالینجا هایغیراجاغام 
اؤته‌جگم بوتون دره‌نی - داغی. 

سنی قایتارارام اؤز وطنیوه 
بو یوردو اودانماز هئچ زمان یاغی. 

اوچغون داخما - 1344 - ص 64. 

سحر گلر 

ای منیم دؤزوملو دیاریم، تبریز! 
یئنه دروازاندا نه های دوشوبدور؟

دئییرلر شهیدلر کروانی گلیر 
کروانی قاباغا، ایچه‌ریيه سور.

 
نه دن ترپنمیرسن نییه دینمیرسن؟ 

دؤزومون قلبیمین باشین دلیبدیر. 
بیلمیردیم بو گئجه آچیق سفره‌نه، 

بیر پلاک، بیر آووج سوموک گلیبدیر.
 

عشقین معناسینی بیلیرسن البت، 
عاشیق‏لر بئجردیب یولا سالیبسان. 

دوزگون سحر کروان آردینجا گلر، 
گئجه ساووشا، تک سانما قالیبسان. 

تبریز یوللاریندا - ص 198 - 1372 - تبریز. 

آجییان یارا 

ائلیمین آجییان یاراسییام من، 
ال قوی نبضیمه گؤر هاراسییام من، 

پارچالانمیش قلبین پاراسییام من. 
هر دونا گیرسم‌ده یئنه دوزگونم، 
بو آد ایله حقّـیم واردیر اؤیونم. 

دشمن وارلیغیمی انکار ائیله‌دی، 
قیر آتیمی، بوز آتیمی پئیله‌دی. 

منه تهمت ووردو، هر سؤز‌ سؤیله‌دی، 
ائلین قایغی‌سینی باشدان آتمادیم، 

کئشیگینده اویاق قالدیم یاتمادیم.
 

بو ائلین تاریخی کئچمیشی تایسیز، 
کلامی، هر سؤزو، هر ایشی تایسیز، 
دوروشو، گلیشی، گئدیشی تایسیز، 

آلدانما اؤزگه‌نین یاغلی دیلینه. 
اللاهیوا باش اگ، باغلان ائلینه.

 
گلمه‌دی دیلیمه بیرجه یالان سؤز، 

دوزگونم ایلقاریم دوغرو سؤزوم دوز. 
سن‌ده اجنبی‌دن من تک الین اوز، 

گل ائله، وطنه، یوردا گوه‌نک، 
بوردا گؤمولموشدور یوزمینلر دیلک. 

تبریز یوللاریندا - تهران - 1363 - ص 47. 

تورپاق قوخوسو 
بوتون انسانلارلا کئچینمک اولار، 

سنله بیلمم نه‌دن کئچیننمیرم! 
گذشته گئتسم ده هر کیم ایله من، 

سن ایله گذشته هئچ گئده‌نمیرم. 

یوردوما ائلیمه باغلی شاعـرم، 
کؤکوم محکم‌لنیب بو تورپاقلاردا. 
کؤکو تورپاقلاردا اولان بیر فیدان، 

جانلانار، بؤیویر گوللو باهاردا.
 

تورپاقدان آلمیشام باهار قوخوسون، 
سن بونو الیمدن آلماق ایستیرسن. 

تورپاغیما منیم سن خور باخیرسان، 
منی ده دید‌رگین سالماق ایستیرسن. 

تبریز یوللاریندا - ص 91. 1381

شوخ مارالیم 
واردیر سنه احتیاجیم چوخ آغیر، 

قویما بوردا غملی قالیم، آی گؤزل! 
اگر منی ایستهیی‌رسن‌‌‌، سئویرسن، 

گل یانیما سنی آلیم، آی گؤزل!
 

خوشالام کی دُشمنیوی ازمیشم، 
ساچلارینا یوخودا گول دوزموشم. 

سندن اؤترو داغ دره‌لر گزمیشم، 
دؤن باخ منه شوخ مارالیم، آی گؤزل!

 
سنی مندن هئچ بیر قوّه آلانماز، 

آذربایجان دشمنلره تالانماز. 
آغیر گونلر چوخ سورمز چوخ قالانماز، 

گل یانیما دؤنسون‌‌‌ حالیم آی گؤزل!
 

من دئمیرم‌‌‌، سن اؤزون باخ، گلسن‌‌‌، گل، 
گؤزلرینه نه سورمه یاخ‌‌‌، گلسن‌‌‌، گل! 

دؤشون اوسته نه ده گول تاخ‌‌‌، گلسن گل، 
بیرجه سنسیز یوخ قرالیم، آی گؤزل! 

کیچیک شعرلر - یای 1348 اورمیه - ص  147 . 

121تورپاق قوخوسو

تاج دئمیشم 
من دوزونه قدم باسدیم‌‌‌، 
یاشا سنی‌‌‌، یاشا یایلاق‌! 

یوللارین نفسین کسدیم‌‌‌، 
یاشا سنی‌‌‌، یاشا یایلاق‌! 

آرزو ائدیردیم اوشاق کن‌‌‌، 
اوینایاردیم داغلاریندا‌‌‌. 

قسمت اولدو گؤروم سنی‌‌‌، 
عُـمرومون سون چاغلاریندا‌‌‌. 

سندن کؤچن آغیر ائله‌‌‌، 
باشیم اوسته تاج دئمیشم‌‌‌. 
قاشقایی تک ائلیم واردیر‌‌‌،

دگیلم محتاج‌‌‌، دئمیشم‌‌‌. 

دوزگونم من‌‌‌، صاف عشقیم وار‌‌‌، 
چشمه‌لرین سایاق آخار‌‌‌. 
سهندین اوجا باشیندان‌‌‌، 

حسرتله »دنا«یا باخار‌‌‌. 
قاشقایی لوحه‌لری - ص14 . 

اینله داغلار 
یوللاری یوروب گلمیشم، 
گزه - گزه‌‌‌، سینله داغلار‌‌‌. 

گول چیچکلر گتیرمیشم، 
اتگینه چینله‌‌‌، داغلار‌! 

اوزاقلاردا توزوم قالدی‌‌‌، 
دؤران منی ظلمه سالد‌‌ی، 

یاریمی الیمدن آلدی‌‌‌، 
یاغی گلدن کینله داغلار‌!

ائل منیم دردیمی بیلدی‌‌‌، 
گؤزلریمدن یاشی سیلدی‌‌‌. 

صولتیم انکار ائدیلدی‌‌‌، 
سن ده آغلا‌‌‌، اینله‌‌‌، داغلار‌! 

یاد گؤزونده سؤزوم اوخدور‌‌‌، 
غمیم وار‌‌‌، سئوینجیم یوخدور‌‌‌. 
دوزگونون نیسگیلی چوخدور‌‌‌، 

آل کؤکسونه دینله‌‌‌، داغلار‌! 
قاشقایی لوحه‌لری - ص  29 . 

بلور لاله 
اسکی بلور لاله‌‌سینی‌‌‌، 

هر گون سحر - سحر سیلر‌‌‌. 
توزون آلار‌‌‌، پاریلدادار‌‌‌، 

دوروب بیر آنلیق سئیر ائد‌ر‌‌‌. 

تیکر یورغون گؤزلرینی‌‌‌، 
سانکی دالار کئچمیشلره‌‌‌. 

آغ بیرچکلی قادین آنام، 
هئچ باخیشین سرمز یئره‌‌‌. 

باشی اوجا‌‌‌، گؤزو دیری‌‌‌، 
لاله‌سینه باخار‌‌‌، باخار‌‌‌. 

باخیشی‌‌نین وسعتینه، 
یولدان گلر گوللو باهار‌‌‌. 

آذربایجان ائللری‌نین، 
آناسیدیر منیم آنام‌‌‌. 

قلبدن قوپان شعرلریمین، 
آیناسیدیر منیم آنام‌‌‌. 

قلبینده ذره‌جه توز یوخ، 
تمیز بلور  لاله‌‌سی تک. 

صافدیر‌‌‌، تمیزدیر‌‌‌، آری‏دیر، 
کؤکسونده آلیشان اور‌ک‌‌‌. 

زنگان لوحه‌لری -  ص  71 - 11 / 3 / 77 . 

آنا وطن‌‌‌، آنا وطن‌! 
قهرمانلار دیریله‌جک، 
اؤنونده یاد اگیله‌جک، 

اوغوللارین سئویله‌جک، 
شن گله‌جك‌‌‌، تئز گله‌جك‌‌‌، 
آنا وطن‌‌‌، آنا وطن‌!  	

عطرلیدیر قوینون سنین‌‌‌، 
گولـله‌نجک دره‌لرین‌! 

گئده‌‌‌جکدیر دردین - غمین‌‌‌، 
دیلکلریم آچار چیچک‌‌‌، 

آنا وطن‌‌‌، آنا وطن‌!  	

یاد باغیریر یالان - یالان‌‌‌، 
منه دئییر: بیزه اینان‌! 

ائتمیر بونو اصلا گومان‌‌‌، 
سندن اولماز هئچ ال چکمک، 

آنا وطن‌‌‌، آنا وطن‌!  	

بولاقلارین سرین سنین‌‌‌، 
چشمه‌لرین درین سنین‌‌‌، 
اوجا ذیروه یئرین سنین، 

ان گؤزلسن‌‌‌، بونو بیلک، 
آنا وطن‌‌‌، آنا وطن‌!  	

سن منیم‌سن‌‌‌، منیمکی‌سن‌‌‌، 
سن بیر ایدین‌‌‌، بس ایکی‌سن‌؟ 

اوره‌گیمده سن‌‌‌، تکی سن‌‌‌، 
یئر دوتوبسان، بئله گره‌ك‌! 
آنا وطن‌‌‌، آنا وطن‌!  	

گؤزللیکده بیر دنه‌سن‌‌‌، 
منجه، دنیا تکی سنسن‌‌‌. 
آنجاق سنه باغلییام من‌‌‌، 

صرف ائتمیشم بوردا أمک، 
آنا وطن‌‌‌، آنا وطن‌!  	

داغلاریندا گول آچاجاق‌‌‌، 
قیزیل گونش نور ساچاجاق‌‌‌. 
ایشیغیندان قورد قاچاجاق‌‌‌، 

او گونه گل کؤنول وئره‌ک، 
آنا وطن‌‌‌، آنا وطن‌!  	

قان رنگینده بایراغین وار‌‌‌، 
دنیالارجا نؤوراغین  وار‌‌‌، 

یاز نفسلی مین داغین وار‌‌‌، 
من قویموشام بوردا اور‌ک‌‌‌، 
آنا وطن‌‌‌، آنا وطن‌!  	

کیچیک شعرلر - ص  6 . 



127تورپاق قوخوسو

ساری بولبول 
غملر سنی جانا گتدی، 

رنگین اولدو ساری بولبول‌‌‌. 
قلبین ظالـم قیش آولادی‌‌‌، 

گل آغلاما باری بولبول‌‌‌. 

کؤکسونده اودلاندی اور‌ک‌‌‌، 
گولونج اولور بوردا ایسته‌ک‌‌‌. 

هانی کئچمیش زمانلار تک - 
باغچالارین باری بولبول‌‌‌. 

قارا بولود یان گئده‌‌‌جک‌‌‌، 
قهرمانلار قان ائده‌جک.

گون داغدان قالخیب گله‌جك. 
اریده‌‌‌جک قاری بولبول‌‌‌.

عاشیق ترپه‌دَجک سازی‌‌‌، 
قالدیراجاق خوش آوازی‌‌‌. 

گؤره‌‌‌جکسن یایی - یازی، 
اؤیه‌‌‌جکسن یاری بولبول‌‌‌. 

گیرریک قیزیل گول باغینا‌‌‌، 
بنفشه‌لر اویلاغینا. 

یئتر یارین قولاغینا، 
سن ‌‌سیزیلدات تاری بولبول‌‌‌. 

دوزگون دئییر دؤنه‌‌‌جک ایل‌‌‌، 
یاناغیندان قان - یاشی سیل‌‌‌. 

سازی گؤتور آچ گیلن دیل، 
اوخو اوخو ساری بولبول‌‌‌. 

کیچیک شعرلر - 12 / 11 / 46 هریس - ص 31 . 

کلام
گؤزو آلا  شاملو گــؤزل، 
داغلاردا ناری ایسته‌رم‌‌‌. 
گله‌جـــگی یئتیرمگه، 

سنین تک یاری ایسته‌رم‌‌‌. 

اؤز ائلیمه جان دئمیشم‌‌‌، 
دشمنه قان-قان دئمیشم‌‌‌. 
سئوگیلیمه یان دئمیشم، 

یارِ بیداری ایسته‌رم‌‌‌. 

گؤزل سنی من آتمارام‌‌‌، 
یانیندان هئچ ده گئتمرم‌‌‌. 

هله - هله من اؤتمرم، 
»بنده سواری« ایسته‌رم‌‌‌. 

تات دگیلم من اگیلم، 
دوزگونوم وار‌‌‌، آج دگیلم‌‌‌. 

کیمسهی‌ه محتاج دگیلم‌‌‌، 
صاحب دیداری ایسته‌رم‌‌‌. 

کیچیک شعرلر - ص  52 . 1348 

گزدیم 

عُـمرومون ایلک بهاریندا، 
چیخدیم گوللو باغی گزدیم. 

تاپانمادیم سئوگیلیمی، 
سولو گزدیم - ساغی گزدیم. 

 
غمه وئرمک آرا اوچون، 

درتلریمه چارا اوچون.
بیر اوره‌گی یارا اوچون ، 

مین دره‌نی - داغی گزدیم.
 

اولدوم دشمنی ظلمتین، 
بیر وورغونو طبیعتین. 
باخچاسینی محبتین، 

عُـمرومون خوش چاغی گزدیم.
 

سیر ائد‌نده‌‌‌ ایلک بهاری، 
گؤرجک ایتردیم شوخ یاری، 

دوزگون دئییر:»بیر گول ساری، 
باشدان باشا باغی گزدیم!« 

اوچغون داخما - 12 / 2 / 46 - ص 50. 

دورما دئدی‌! 
دئدیم: سنی سئویرم من، 

کندیمیزده قالما، دئدی. 
دئدیم: خوشدور بو گؤی چمن، 

بوردا اوبا سالما، دئدی.
 

دئدیم: سیناقدان چیخارام، 
دئدی: من ‌ده وفادارام. 
دئدیم: شهره آپارارام، 
اوندا منی آلما، دئدی. 

دئدیم: شهره اود باغلارام، 
دئدی: داها من دیغلارام! 

دئدیم: سنسیز من آغلارام، 
اوره‌گیمی چالما،  دئدی.

دئدیم: گل بس بیر باش قاچاق، 
دئدی: یول چوخ، قولدور اویاق. 

دئدیم: ائلدیر بیزه دایاق. 
گؤزله ناغیل اولما، دئدی‌‌‌. 

دئدیم: ائلی اویادارام، 
دئدی: کس بو دیلی بالام. 
دئدیم: زورلو اولوب اوبام، 
ائله ‌ده بس دورما، دئدی‌‌‌. 

کیچیک شعرلر - ص  124 - 17 بهمن خنیه . 



قـ ـوشـ ـا بـ ـيـ ـت‏لـ ـر



 

.

- 1 -
اوزمه یاریم بو قـدر پژمرده اوزگون قلبیمی، 

مکریله اینجیتدی دشمن، پاک دوزگون قلبیمی. 
ذرّه‌جه تسخیر ائد‌نمز، اؤزونه مال یاپاماز، 

حیله کار دشمن تملق ائتسه یوزگون، قلبیمی. 

- 2 -
دادما‌میشدیر دنی انسانلیغین اییسین اصلا، 

دربدر سالدی منی یوردومو الدن آلدی. 
یاشادارام غمینی عُـمر بویو دوزگون اینان، 

کؤچدو ساهـر، اوره‌گیمده سیزی آنجاق قالدی. 

- 3 -
اوتان اورتادا وار گل ائیلمه شاعر منی دینله، 

سنه بیر سؤز دئینمز دشمنین قورخما نه‌دیر حدّی؟ 
دایان ریشه نده محکم دور، قوجاماق ساهـره فخر ائت، 

بیر ایللیک شاخه‌نین بیر یئل اسینجه سیناجاق قدّی. 

- 4 -
هر یئتن جان آلانا، جانا، اینان جانان دئمم، 

هر پناهگاهه قاشین طاقی کیمی امکان دئمم. 
یئتمه‌سن دوزگون، فضولی پایه‌سین درک ائتمه‌سن، 

یئرسیز اوینانما سنه من شاعر دوران دئمم! 

- 5 -
اولما هر بیر یئتنه، عینک و دوربون، شاعر! 

ائتمه پامالِ تملق، گؤزل عُـمرون، شاعر! 
دنی مکرینه‌ده توش گلسه آغیر ائللریمیز، 

دؤزه‌جکدیر یئنه بیر داغ کیمی، دوزگون شاعر! 



سـ ـربـ ـسـ ـت شـ ـعـ ـرلـ ـر

سنینکی‏دیر 
آنا، 

کؤرپه وقت‏لریمده، 
بئشیگیمده یاتان زمان، 

لایلا چالدین حزین سسله، 
نغمه‌لرله یوخو آلدیم، 

رویالاردا سئیران قیلدیم‌‌‌. 

ایمکلیيه‌‌‌، ایمکلیيه، 
تا آتیشدیم یئریمه‏يه، 

»تاتی - تاتی بالا«،
دئیه، 

نغمه قوشدون‌‌‌، قوشما دئدین، 
اوخشامالار گوللندیردین‌‌‌. 

قیشدا آغیر گئجه‌لرده، 
تاپماجایلا‌‌‌، شعرلرله، 

ناغیللارلا باشیم قاتدین. 
قوشما دئدین پرده پرده.

منده اولان بو شلاله، 
هیجانی سن اویاتدین، 

جور به جوره سؤز اؤیرتدین‌‌‌. 

یاغیش یئره داملایاندا، 
قیش اؤتولوب یاز چاتاندا، 
اولدوز سوزوب آی باتاندا، 

قیزاراندا داغدا باتی‌‌‌، 
غملر هجوم ائیلهی‌نده‌‌‌، 

گؤزلریندن یاش داملادین، 
کؤنولوندن سؤز‌‌‌، بایاتی، 
منی قیلدین دردله آشنا‌‌‌.

 
بوی آتدیقجا‌‌‌، افتخارلا، 

بویوما سن بوی بویلادین‌‌‌. 
منه جوراب توخویاندا، 

کورسوده باغرینا باسیب، 
عزیزلیکله سوی سویلادین‌‌‌. 

بئله‌لیکله بویا چاتدیم‌‌‌.
 

یئنه سؤزدن ال اوزمه‌دین، 
جوان وقتیم چاشان زمان‌‌‌، 
سؤزله منه اینام وئردین‌‌‌، 

اینجیتدیمسه چوخ دا سنی‌‌‌، 
دوداغین هئچ وقت بوزمه‌دین‌‌‌. 

اوره‌گیمین زمی‌‌سینده‌‌‌، 
آنا‌‌‌، شعرین توخمون سپدین‌‌‌. 



141تورپاق قوخوسو

اؤز اوغلونو شاعـر قیلدین، 
اینجه قلبه‌‌‌، سؤزه مالیک‌‌‌.

 
آنا‌‌‌، شعریم بس دئمه‌لی، 
سنینکیدیر‌‌‌، سنینکیدیر‌‌‌. 

آنا‌‌‌، منیم سؤز دؤلتیم، 
سنینکیدیر‌‌‌، سنینکیدیر‌‌‌. 

قوربان اولسون شعریم سانا‌‌‌، 
ای هنرلی بیلگین آنا‌‌‌. 

سؤز دولتیم قوربان سانا، 
اؤزوم آنا‌‌‌، گؤزوم آنا‌‌‌... 

زنگان لوحه‌لری - ص  74 - 5 / 1 / 47 - تبریز . 

بورا »‌‌الخلیل«دیر 
بیر دینله تبریز: 

بوراسی »‌‌الخلیل«‌دیر!
اوزون عصرلر شهری، 

فلسطین تورپاغی‌‌نین قاشداشی، 
بیلینمهیی‌ر یاشی. 

ابراهیم )ع( حرمینی قوجاغیندا ساخلایان یورد 
بورادیر! 

اطرافینی سارمیش ییرتیجی آیی، آج قورد 
بورادیر!

بلی، بوراسیدیر. 

من اونودمامیشام کفر قاسمی، 
تل زعتری 

تل یاسینی... 
ایندی تکرار اولور او دقیقه‌‌لر،

آچیلیر قارشیمدا چوخ دفینه‌لر. 
شهادت گنجی وار بو دفینه‌لرده، 

قانلی قیلینجلار ساخلانیر بطنینده اونون. 

ظن ائتمه جنایت ائله بوگون‌موش 
تاریخین ان اسکی صحیفه‌لرینی،

قانا بویامیشدیر بنی اسرائیل 
‌‌لَعِنُوا‌ دئییبدیر قرآن ‌دا اونا 

اللری زنجیره باغلانمیش دئمیش. 
ایندی لاکین بعضاً اللرین آچمیش 

اؤزون اوستون نژاددان سایان شوونیست 
مسلمان قانینا بلهیی‌ر هرگون 

بورا »‌‌الخلیل«‌دیر 
فلسطین تورپاغی‌نین داش قاشی

بیلینمهیی‌ر یاشی. 
قانا بلندیلر مظلوم عربلر... 

اونلارین‌دا یاشلاری 
»‌‌الخلیل«‌ یاشی کیمی هئچ بیلینمهیی‌ر... 

انسانلیق یاشی قـدر یاشلاری واردیر. 
اؤلمه‌میش بوردا اؤلدورولنلر 

اونلارین قانلاری 
منیم دامارلاریمدا 
سنین دامارلاریندا

دولانیر تبریز. 

بورا »‌‌الخلیل«دیر،
بوسنادا صرب‏لر 

قاراباغدا داشناک‏لار 
هامیسی بیلیر کی: 
بورا »‌‌الخلیل«دیر... 

تبریز یوللاریندا - ص 83. 

حیات دانیشار 
تبریزیم! غیرتینمی جوشا گلیر؟ 

قاراباغدا کسیلدی امجکلر! 
»‌‌میغری«‌ دا پورتاقال ساتان ناکس، 

سنه‌می باغلاییر اؤزون؟ بیلمم! 
سون سؤزون دئینه، سوسما، بسدیر، بس! 

من کی انسانلیغا وورولموش اوشاق. 
ائرمنی، روس، فارس بیلمز ایدیم. 
دئمه اویدورما بیر فسانه ایمیش! 

بئله بیر گئرچگی بو آلدانیشی، 
منه دوُران آچیب، زمانه دئمیش. 

بو حقیقتلری کتاب یازماز، 
یاشاییش گؤستره‌ر، حیات دانیشار. 

دینه ناموسا کوسمه‌سه انسان، 
هر یئتن فـکره ذکره آلدانماز، 

جانینی یوردونا ائد‌ر قوربان. 

تبریز یوللاریندا - ص 60. 

یادا اویما 
قارداشیم بوشلا بو بوش سؤزلریوی، 

منه تبریزلی دئییرلر‌‌‌، البت‌! 
اردبیل شهری ده عرفان یوردوم‌‌‌، 

معبدیم‌‌‌، قبله‌گاهیم‌‌‌، جانیمدیر‌‌‌، 
نه تفاوت ائده‌‌‌جکدیر من اوچون‌؟ 

وطنیم‌‌‌، آذربایجانیمدیر‌! 

یادا اویما‌‌‌، سنه یانماز اوره‌گی، 
سنی تحقیر ائلهیی‌ب آلچالدار‌‌‌. 

تبریزین تاریخینه خور باخمیش‌‌‌، 
قاییدیب باشیوا چیرپار قاپازی‌‌‌. 
اونون اؤز خاصیتین من بیلیر‌م‌‌‌، 

اوستووه دؤند‌رجکدیر آرازی‌‌‌.

یولونو اگمه گؤزل تبریزدن، 
گون به گون پارلاگیلن گؤیلرده. 
قلبیمین مدفنی‌سن‌‌‌، بیدار اول‌! 

سنده تبریزدی دمادم دؤیونور‌‌‌. 
یاد سنه‌‌‌، اردبیله فخر ائتمز‌‌‌، 

سنیله آذربایجان اؤیونور‌‌‌. 
اردبیل لوحه‌لری - 1377 - ص  10. 

یادا سال! 
سن ای داغ! 

سهند، ای یوز مین ایللر قبله‌گاهی، ای اولو معبد! 
سینه‌نده لاله‌لر بیتمیش، 

سولار آخمیش، سئل آتلانمیش، 
بوروقلاریندا آهولار جیلولانمیش، 

بیر چوخو ایتمیش. 
آنالار یاسا باتمیش، درده قانلانمیش، 

چادرلار، ائولر اودلانمیش. 
یادا سال، گل!

سهندیم، 
ای اولو معبد! 

فضولینی گؤروبسن سن، 
دده‌م قورقود اؤتوب سندن، 

و هم زردوشت پیغمبر، 
نباتی‌نی یادا سال گل! 

سهندیم! 
ای اولو معبد، 

قارانلیقلاردا آتلانماغی گؤرموش‌سن، 
آنالار قلبی ایچره داغی گؤرموش‌سن. 

شهیدلر قانی آخمیش دامنیندن هر گئجه گوندوز، 
نه‌لر سن گؤرموسن داغیم، 

نه‌لر، 
بیر یادا سال، 

گل باخ! 
سینه‌ن حکمت بولاغی، 

تجربه قایناغی، 
تاریخین دیاری، 

یوردومون دفتر کـتابی! 
یادا سال، گل!

 
سهندیم، 

ای اولو معبد! 
ائلین تاریخینی دانماق، 

نه پیس ایشدیر! 
کیشی‌دیرمی ائلین چاکر ائد‌ن هر ناخلف؟ 

نه دؤوراندیر کی یالتاقلار سنین سینه‌نده آت چاپسین؟ 
سهند، ای یوزمین ایللر قبله‌گاهی! 

سؤیله تاریخه، 
شهادت وئر کی: »‌‌پیس ایشدیر، 

ائلین هر ناکسه چاکر نؤکر سانماق.«‌ 
یادا سال گل، خلف اولادی، 

هم ده ناخلف قارنین قاداسین، 
یادا سال گل! 

باشیوین یوزلر بلاسین. 

بوگون ‌سینه‌نده اوتلاقلار، 
سورو سئیرانگاهی اولموش. 

چوبانلار نی چالیر بوردا. 
سرین یایلاقلاریوا ائل اوبا دولموش، 

جوانین یورد سالیر بوردا، 
قوجان‌دا ذوق آلیر هر دم. 

نه‌دیر غصه، نه‌دیر غم، هئچ ده من بیلمم، 
ائلین قوربانلیغی سایسیز حسابسیز دیر سنه. 

قبول ائیله بو شن گونده، 
کئچن گونلرینی، 

بیر – بیر، 
یادا سال، گل! 

سهندیم، 
ای اولو معبد! 

اوزاقدان بیر چوبان سسلیر منی ده، 
دئییر: 

شاعـر! 
بو یوردون قهرمانی، سؤز بیلن انسانی واردیر، بیل! 

وطن خالی دئيیل اصلا، 
خلف اولادی دوزگوندن. 

تبریز یوللاریندا – ص41 – 1380.

قلب یاراسی 
تبریزین ارکی‌نین آیاغی آلتیندا، 

اردبیلدن گلن گؤزل بیر جوان، 
سریلدی یئره‌‌‌. 

ایکی آغ گؤیرچین، 
باشی اوستونده، 

قوپدو ارکین سؤکوک - تؤکوک بؤیرونه‌‌‌.
 

بیری دئدی: 
- باجی‌! 

باشقاسی سؤیله‌دی: 
- باجی‌! جان باجی‌! 

سؤیله سؤزون باجی‌‌‌، باشیمین تاجی‌! 
- بیلیرسن ارکیمین‌‌‌، قوجا ارکیمین، 

آیاغی آلتیندا ییخیلان کیمدیر‌؟ 
تورپاقلار اوز‌ره سریلن جوان، 

بو ایگید اوغلان‌؟ 

- یوخ‌‌‌، بونو بیلمیرم‌! 
کیمدیر، سن سؤیله!  

- اردبیلدن گلمیش عاشیق ایگیددیر. 
یارالانمیش قلبی‌‌‌، مجروح‌‌ سینه‌‌سی، 

کسیلمیش نفسی‌‌‌، باتمیشدیر سسی‌! 
درمانی تاپیلمیر‌‌‌، درمانسیز قالمیش‌! 

- قانادیمدان ایندی بیر پر سالارام، 
کاشکی اوغلان اونو گؤتوره بیلسین، 

ایشیقلی دنیایا اوزونو توتسون، 
نفسین گونشه یئتیره بیلسین،

سینه‌‌سی‌نین قانین پریمله سیلسین‌‌‌ ... 
اردبیل لوحه‌لری - ص 17- 1379.

گؤزو یاشلی لوحه 
آنا‌! 

گئیدین کفن اوغلونلا بیرلیکده‌‌‌، 
گئدیب سنگرده یاتدین قیش گونونده شانلی تبریزده‌‌‌. 

دئدین: 
»- گئتسین بوتون شاهلار، 

عدالت بایراغی گؤیلرده« 
دوشنده یئرلره شمشاد قدّی اوغلوون‌‌‌، بیردن 

دئدین: 
»- جلّاد وور من‌ده اؤلوم گؤرسون وطن‌!« 

ووردو‌‌‌، سنی جلّاد قارشیندان‌‌‌. 
ییخیلدین اوغلوون یانیندا جان وئردین‌‌‌. 

او دمده اردبیلده 
آداش اوغلونلا بیر عسکر 

ووروب سالدی یئره فرماندهی‌‌‌، 
دی بیر آندا  جّال

اؤزون‌ده سونرا اؤلدوردو‌‌‌. 

سنی اؤیدو 
سنه فخر ائیله‌دی 

»شهر مقدس«ده یاتان عسکر‌‌‌. 

منیم گؤز یاشلاریم دورمور 
آنا‌! 

ای »بورلا خاتون« یادگاری! 
ای »هجر« نسلی! 

یئنه قارشیندا 
بیر اوغلون 

دوروب‌‌‌، اما اوتانیر چوخ 
هانی شاعـر 

هانی رسّام 
هانی خواننده‌لر گلسین 

سنین شأنینده قالخیب گؤز یاشیله لوحه‌لر وئرسین‌؟ 

اردبیل لوحه‌لری - 1357 - ص 24 . 

الین آت ریشه‌وه 
سن آذربایجان‌سان دُشمنه بیر پارچا اودسان 

منیم قلبیمده وولکان سان 
الیمده مشعلیم، نوروم‌‌‌، 

آدین معنا وئریر میلیونلار انسانا‌‌‌. 

شفق‏لر‌‌‌، کسروی‏لر‌‌‌1 ، رعدی‏لر‌‌‌، یحیی ذوکالار 
سومسونن کارنگ‏لر وارسا‌‌‌، 

سنین میلیونلار اوغروندا عزیز جانین قویان واردیر‌‌‌، 
اوجا داغلاردا آصلان تک 

خبیث گؤزلر اویان واردیر‌‌‌. 
سایین‌دا آددیم - آددیم عزّی فرّین ساخلایان واردیر‌‌‌، 

سایان واردیر‌‌‌. 

سؤزوم قورتارمامیش حالا 
بابام سلطان صفی‌الدین 

یاتیبدیر اربیلده گؤزلهیی‌ر اوغلو قیام ائتیسن، 
سنین اوغروندا جان وئرسین، 
سووارسین ریشه‌وی قانیله، 

قان وئرسین.

 سنه کؤکدور تملدیر اردبیل‌‌‌، تبریز‌! 
سن آذربایجان‌سان‌‌‌، دُشمنه بیر پارچا اودسان‌! 

الین آت ریشه‌وه 
آت اردبیله 

شاه ختایی‌نین قیلینجین آل اله 
دوغراگیلن سن ناخلف ائولادیوی‌‌‌، تبریز‌! 

دؤنوک چیخدی سنین احفادیوا 
کتدی دئدی‌‌‌، مشدی دئدی، 

گؤیدن دوروب باخدی بیزه‌‌‌. 
آللاهادا عصیان ائدیب‌‌‌، دین گتدی 

قول چکدی بوتون آلچاقلیغا‌‌‌، تبریز‌! 
دیلین داندی‌‌‌، ائلین داندی،

اؤزون هم ده پیمبر ساندی اول آزغین‌! 
ایراق اولسون قیزیل باشلار گؤزوندن.

 
سیل

اوزوندن لکه‌نی تبریز‌! 
سن آذربایجان‌سان‌‌‌، بیر مقدس مقبره‌ن واردیر -

مقدس شهریمیزده‌‌‌، اردبیلده، 
بابام سلطان صفی الدین یاتیبدیر! 

گؤزلهیی‌ر اوغلو قیام ائتسین ‌‌‌... 
اردبیل لوحه‌لری - 1347 - ص 26. 

1. کسروی‏: از ملحدان و دشمنان جهان تشیع که توسط "فدائیان اسلام" اعدام انقلابی گردید .   
لعنه الله علیه از  اهالی تبریز بودند.

شعرین قارتالی
 

ذرّه تک آللاها چاتماق آرزوسیله 
شعله چکدین‌‌‌، 

»ذات حیدر« دن سؤز ائتدین‌‌‌، 
گؤردون انوارین حقین‌‌‌. 

سن السته باغلانیب‌‌‌، 
قالوُا بَلی‌دن دم ووروب‌‌‌، 

آلدین اقرارین حقین‌‌‌.
 

عارفِ آیات حق سن‌‌‌، 
عاشق دیدارِ حق‌‌‌، 

همتی‌! ای محرم اسرار حق‌! 
کایناته ائیله‌دین اظهار سرّ لَم یَزَل‌‌‌، 

مصطفا )ص( و مرتضی )ع( اولادینا‌‌‌، 
هر ایکی عالمده‌‌‌، الله 

یار ائتسین ذاتینی‌‌‌.
 

»عارضین فردوس بیللم
گؤزلرین کوثر اونون.« 

سؤیلهیی‌ب‌‌‌، اول شه مردان‌‌‌، علیّ مرتضی، )ع( 
مصطفی دردانه‌‌سی 

حیدر کرّار‌‌‌، امام هَلْ اَتی - 

وصفی ایله باشلادین دیوانی‌نین باشلانغیجین‌‌‌. 
عشق اولسون‌‌‌، همتی‌! اولادینا‌‌‌، 

ذکر خیرین ائیلهیی‌ب‌‌‌، 
توپلانتی قورموشلار سنه‌‌‌. 

سن شهیدلر ملکونون تقوا یایان مدّاحی‌سان‌‌‌، 
هیدجی‏لر‌‌‌، سهروردی‏لر دیاریندان گلن فریادسان‌‌‌. 

باش اگیر دُنیا‌‌ سنین قارشیندا مینلر دفعه‌‌‌، 
باخ‌! 

تاپمادی قبرین اگر مستشرق یئنگی جهان، 
آنمادی‌‌‌، ذکر ائتمه‌دی ادوارد‌‌‌، 

ریپکا‌‌‌، سندن هئچ‌‌‌، 
گل گؤر اولادین بوگون‌‌‌، 

قرآنین بایراغی یوکسلمیش دیاردا، 
یاد ائدیر حرمتله سندن 

باش اگیرلر 
دنیالار تقوا - فضیلتله دولو، 

اینجیلر ایله جوشان 
دریا کیمی دیوانینا‌‌‌. 

من ده بیر شاعـر کیمی 
افتخار ایله آدین چکدیم بوگون 

ای درین مضمونلو شعرین قارتالی 
همتی‌! 

بوگون صاحب چیخان وارمیش سنه‌‌‌. 
غیرت ایله، عشق ایله 
یاد ائدیر اوولاد سنی‌‌‌. 

همتی‌! 
سن ده احسن سؤیله‌‌‌، 

اولادین عجب همّت ائدیر‌‌‌... 
زنگان لوحه‌لری - ص  41 . 

اوغــول 
آنام منی اللریله 

»قیزیل سویا« وئللهیی‌بدیر، 
- بورا اولسون وطن‌‌‌.« 

دئییب‌‌‌. 
اؤز گوموشو تئللریله 

یای وقتینده یئللهیی‌بدیر، 
اوره‌گیمی ساکیت ائدیب. 

قیزمار اودلو بئشیکیمده لایلا دئییب نغمه قوشوب،
آلیب منی قوجاغینا دنیز کیمی داشیب جوشوب‌‌‌. 

من آنامین آغیر آغیر 
گونلرینی قارالتمیشام، 

گؤزله‌دیگی قوچ اولموشام‌‌‌. 
آغ باش آنا! اولما فاغیر، 

یوردوم اوچون جان آتمیشام، 
سانما حله یورولموشام. 

من یئنیدن قایتارارام سنین باهار باشلارینی‌‌‌، 
قویمارام کی دوگون وورسون بیر ده چاتما قاشلارینی‌‌‌. 

قیرمیز رنگله ازل گوندن 
قیریلمایان اُلفتیم وار‌‌‌. 

اودور ایندی اودلو گونم. 
دانیشمایین محبتدن، 

نامرد یادا نفرتیم وار. 
حقلیی‏م کی من اؤیونم! 

اللریمده گؤیه قالخان خیردا- خیردا بو مشعل‏لر 
امپریالیزمین باغرینا سؤکه- سؤکه ائد‌ر سفر. 

دئینه یادا آگاه اولسون، 
اوره‌گیمدن قالخان آتش 
آغجا کوله دؤنمیه‌‌‌جک‌‌‌. 
قولاغینا دئینه آلسین، 

بوردا اولان پارلاق گونش،
سؤنمیه‌‌‌جک، سؤنمیه‌‌‌جک‌‌‌. 

دونون ییغیب گئده‌‌‌جکدیر اود یوردوندان چیرکین ظلمت، 
ائللر اونا بسلیه‌‌‌جک همیشه‌لیک درین نفرت‌‌‌. 

زنگان لوحه‌لری - 15 خرداد 47 - ص  49 . 

آمان ارکیم سؤکولور 
آی ائللر، آی اوبالار‌‌‌! 

دئییم اولو‌ن‌ سیز خبردار‌‌‌، 
آنا تبریزیمده‌کی 

اوجالان ارکیم 
آغلاییر‌‌‌، یاش تؤکور،

هاوار‌‌‌، هاوار، 
یوخدور قرار! 

لحظه - لحظه باشیندان 
یئنی - یئنی داش-کرپیچلر 

خارهاخار تؤکولور 
آمان! ارکیم سؤکولور!

 
زمانلار اولوردورسا 

گؤرموش ایدی بو قوجا دُنیا 
همده سمادا چیخان،
قطعه‌لردن قطعه‌لره، 

آشیب واران. 
آی اولدوز‌‌‌، 

اودلار اؤلکه‌‌سیندن چاخان 
شعالی سؤنمز گونش... 

هم قالخیردی گؤگه آتش! 
شانلی وارلی جلاللی 

شنلیک ایچره غرق اولموش 
ارکیمین دؤرد دوره‌‌سیندن‌‌‌، 

ایندی شاهدیرلر همن 
نورلو ذروه صاحبی- 

اولان ارکین زاوالینا.
 

ییغماییرلار دای ییغوا 
ایندی عاشیق‏لار بورادا 

آخماییرلار گؤزللر 
اونون شُعایه غرق اولموش 

افسانه‌وی اونودولماز 
گؤزل قصیرلرینده. 

چالماییرلار عاشیق‏لار ساز، 
قوپماییر دای بولبولون 

بوغازیندان اصلا آواز.
 

آمان! آمان! قوردو دوت‌‌‌، 
آغیر ظلمت آغیر سکوت‌‌‌، 

بورویوبدور ارک یوردون 
باخما بئله مبهوت - مبهوت 

دایانما‌‌‌، قالخ‌! آخیر خون‌! 
کیچیک شعرلر - ص  26 – 1345. 

اؤلمییه‌‌‌جکسن 
دینلهیی‌ن: 

دینلهیی‌ن چؤللرده قالان آغاجلار‌‌‌. 
دینلهیی‌ن سییریلمیش سولموش یاماجلار‌‌‌. 

دینلهیی‌ن اوغورلو یالچین قایالار‌‌‌. 
دینلهیی‌ن بیر منی‌‌‌. 

کؤنلومو باسیبدیر آجی یارالار‌‌‌...
 

قیزیل اود ایچیندن تؤره‌میشم من‌‌‌، 
آلولار گؤیلره قالخیب کؤکسومدن 

اوچقان روحوم بئله، سیغماییب یئره.
 

یاشاییب گونلرده، 
یاشاییب آیلاردا. 
یاشاییب ایللرده 

دئییبدیر اوجادان دُنیایا: 
شاعـر! 

اؤلمییه‌‌‌جکسن‌‌‌...

سسینی ایللرده دینلیه‌‌‌جکلر‌‌‌، 
آدینی دیللرده سؤیلیه‌‌‌جکلر‌‌‌، 

چکمه‌لر آلتیندا قانین سیزاجاق‌‌‌، 
یازاجاقدیر: 

شاعـر‌!
اؤلمییه‌‌‌جکسن‌‌‌... 

زندانلار جانینی چوروده‌‌‌جکدیر، 
سانماکی اؤلومه یوروده‌‌‌جکدیر‌‌‌، 
کونده‌لر بو سؤزو یئریده‌‌‌جکدیر‌‌‌، 

ساتقینلارا نفرت‌‌‌، 
شاعـر‌! 

اؤلمییه‌‌‌جکسن‌‌‌... 

گولـله‌لر جانینی دلیب کئچه‌‌‌جک 
بوغازینی کؤکدن بیر ایپ بیچه‌‌‌جک‌‌‌، 

باشین اوسته بولود بئله یاغاجاق: 
راحاتجا یات‌‌‌، 

شاعـر‌! 
اؤلمییه‌‌‌جکسن‌‌‌... 

ارکه اؤز یئیه‌‌سی یئیه دوراجاق، 
پینه‌لی بارماقلار قیلینج ووراجاق‌‌‌، 
ساتقینین‌‌‌، یالتاغین قانی آخاندا‌‌‌، 

دئیه‌‌‌جک خلق: 
شاعـر‌‌‌! 

اؤلمییه‌‌‌جکسن‌‌‌... 

بوراخ آلچاقلاری‌‌‌، قوی باغیرسینلار 
سنی گولـله‌لره قوی چاغیرسینلار‌‌‌... 

آلقیش اولسون سنه‌‌‌، یئنه ده آلقیش، 
ای گئنیش کوتله‌نین دیلی‌‌‌، کئشیگی، 

میلیونلار شاعـری‌‌‌! 
آرزولار‌‌‌، امیدلر‌‌‌، حسرت بئشیگی، 

میلیونلار شاعـری!
اؤلمییه‌‌‌جکسن‌‌‌، 
اؤلمییه‌‌‌جکسن!

میلیونلار شاعـری‌‌‌، 
میلیونلار شاعـری! 

کیچیک شعرلر - ص  57 – 1347. 



حسين دوزگون 164

آیدین اوفـق 
احمد شاملودان ترجمه

گؤیرچینلریمیز بیر گون تاپیلار 
گؤزللیک‌‌‌، محبت الیندن توتار‌‌‌. 

اؤپوشدور ان کیچیک نغمه اوگون‌‌‌، باخ‌‌‌. 
انسانلار 

بیر - بیره 
قارداشدیر آنجاق‌! 

داها باغلامازلار ائو قاپیلارین 
قیفیل ناغیل اولار 

کؤنول ایسه بسدیر 
دیریلیگه اوگون. 

اوگون معناسی هر سؤزون سئومکدیر، 
سون سؤزون چین‌‌‌، سؤزلر دالی گزمزسن. 

اوگون آهنگی هر سؤزون حیاتدیر، 
سون شعریم چین من‌ده‌‌‌، قافیه دردینی چکمرم اصلا‌‌‌. 

بیر گؤزل نغمه‌دیر اوگون هر دوداق، 
ان کیچیک نغمه ده اؤپوشدور آنجاق! 

همیشه‌لیک گلسن سن اوگون اگر،
گوزه‌للیکله بیر اولسا محبت‌‌‌، 

اوگون کی بیرده بیز گویرچینلره‌‌‌. 
یئنه سرپک دنه‌‌‌... 

منسه اوگون اوچون انتظار دایام 
حتی اگر بئله داها اولمایام‌‌‌... 

کیچیک شعرلر - یای 1347 تبریز - ص  60 . 

اوچغون داخما 
تاریخین ایگلنمیش صحیفه‌سینده، 

اسیریک، آی آمان! 
شیطان تورو تکی یان - یؤره‌میزی، 

یورویوبدور دومان. 

ارییر اوشاقلار بیر پارچا بوزتک، 
گل بیرجه دایان! 

گولونج ائیلهیی‌ر‌لر ایسته‌گیمیزی، 
آتش آچ! اویان! 

چک باشیوا ائلین قیزیل مئیینی،
آلدانما تاتلارا! 

اونودما ویرانا اوچغون داخماوی، 
قوشولما یادلارا. 

اوغورلار! 
دور فیشقیرت امجکلرینی، 

یاد یوردا سرپله تمیز سودونو، 
بیتسین اوردا یئنه اودلو چیچکلر...

 
اوچغون داخما - مهر آیی 1346 - ص 57. 

یاندی اورمو
 

هجری 1335 -جی ایلده اورمونو داشناک ارمنی‏لر اودا چکمیشلر. 
بو مناسبتله بؤیوک انقلابچی شاعـر »‌‌تقی رفعت«‌ فارسجا شعر یازمیش
 »‌‌تجدد«‌ گونده‌لیگینده نشر ائتدی.
 آشاغیداکی سطرلر اونون شعریندن الهام آلیناراق یازیلمیشدیر.

 

 یاندی اورمو، 
یاندی اورمو، 

خوشلوق امّیدی وار ایدی سینه‌سینده، 
ایرانین بختی آچیلمیشدی سسینده. 

گون به گون آباد اولوردو، 
شاد اولوردو. 

دشمنین هر حیله‌سی بر باد اولوردو. 
سؤیله تانری، 

هانسی شيطان شرّینه توللاندی اورمو؟ 
یاندی اورمو، 
یاندی اورمو، 

ظلم، 
کؤکسون اورمونون ائتدی پریشان، 

ائیله‌دی جان‌سیز، قرارسیز، قیلدی ویران. 
قویمادی جلاد استبدادی ازسین، 

عزمینی ائتسین نمایان. 
واه! ای 

قارا بخت ایچره، 
آللاهیم 

آمان 
اودلاندی اورمو، 

یاندی اورمو.
 

اؤز اتگینده گلیب دشمن بئجرتدی، 
بو نه غمدی، بو نه درددی؟ 

دشمنین آلدی قاداسین  
»‌‌- سن قوناقسان!«‌ 

سؤیله‌دی: 
»- ‌‌آل، بالدی، قنددی!«‌ 

ساخلادی قوینوندا  
وای  الله 

دشمنه آلداندی اورمو، 
یاندی اورمو،

 
هر قاچاق نامرد اونون قوینوندا قالدی،

او، سیغینماق چون گلن ناکسلره 
ائولرده تیکدی، یئرده سالدی، 

قلبی دریا تک، گووه‌ندی داغلارا، 

لاکین نه گؤردو؟ 
بیر ایکی گون کئچمه‌میشدی، فـکره دالدی 

وای، او گوللو گونلری اؤتدو، ساووشدو. 
اعتماد ائتدی، ایناندی، 

یاندی اورمو، 
یاندی اورمو،

 
اما مأیوس اولما هئچ وقت، 
آللاهین فضلین دایاق ائت. 

ائللره امّیدی، 
سن، 

دریا قیراغیندا مایاق ائت. 
قوی سنین عزمین، اراده‌ن سارسیدا دشمنلری، 

سن یأسی قاو، عزمی مایاق ائت! 
قوی آجی گونلر فنا اولسون، یوخ اولسون، 

ائللره وورغون اولانلار یوردا دولسون. 
باخ! 

بو درده، همّتین درماندی اورمو، 
یاندی اورمو... 

اورمو لوحه‌لری  - ص 8 – 1381. 

اوفـق 
دنیز قارشیمدا دورموشدور 

نه دورموش، 
دالبادال توفان قوپور اوندان 
خیالدا كائناتی سیر ائد‌رکن 

باخ دالیر انسان،
 

اُفقده 
ان اوزاقلاردا نه وار بیلمم، 

نه‌دن‌سه توفان عاغلیمدان چیخارتدی هر نهی‌ی بیردم. 
سونو، 

رؤیالی بیر دُنیا، 
منیم عشقدیر آمالیم!

دایان! 
قوی بیر یادا سالیم، 

قارا توفان گئد‌ندن سونرا ماوی بیر دنیز، 
البته ماوی. 

هم ده آیدین بیر سما، 
بیر گوی قالار اوندان 

خیالدا - کائنائی سیر ائد‌رکن- ، 
باخ دالیر انسان!

 
منیم شهریم، مدینه‌م، آرزو یاتمیش افقلرده 

اونو گؤرمک اوچون قارداش 
قارا توفانا اول یولداش 

منه آیدین افق لازم 
نه لازم جان، نه لازم باش...

 
بو ساحل‏لرده غم وار، غصه وار،

حسرت سورور فرمان. 
دنیز قارشیمدا دورموشدور، 

نه دورموش، 
دالبادال توفان قوپور اوندان...

من انسانام، من انسان 
من‌ده »‌‌ایمان«‌ وار 

و هم ایمان دولو سئوگی، محبت، مهربانلیق، 
شنلیک، انسانلیق، فراوانلیق، 

و هرزاددان داها یوکسک 
اوره‌ك وار، 

چیرپینان بیر قلب وار، 
هم‌ده دیلک وار!

ان سونو 
آیدین افقلردن گلن رویالی بیر دُنیا! 

اورمو لوحه‌لری  - ص 16. 

وحی 
سحر صاباحی‌نین اولدوزلاری 

افق‏ده آخیب 
ایتنده گؤز‌لردن، 

منیم ده کؤکسومه بیر سؤز قیغیلجیمی آخدی 
سحر، ایتیب گئتدی. 

- نه ایدی؟ 
خاطره‌مین صاندیغی نه بوش گؤرونور؟ 

بیر قارانقوش ایدی، 
یا کی بیر اولدوز؟ 

و یا کؤپوکله‌نن آغزین کؤپوکلری ایدی؟
و یا کی شعله چکن آتشین شراره‌لری؟ 

نه ایدی، 
سؤیله گیلن! 

- او بیر قیغیلجیم ایدی 
شهید مزارینا بنزه‌ر بیر آیه‌دن قالخدی، 

گئدیب او گؤیلره بیر وحی‌ـه چئوریلیب گلدی، 
منیم ده کؤکسومه آخدی، 

سحر، ایتیب گئتدی... 
تبریز یوللاریندا - ص 9 – 1382. 

اختیار 
»‌‌- آتان هاردا اؤلوب؟«‌ 

‌‌سوردوم. 
‌‌»- یاتاقدا!«‌ 

سؤیله‌دی ناکس. 
»‌‌- بابان هاردا اؤلوب؟«‌ 

سوردوم. 
»‌‌- اوتاقدا«‌ 

سؤیله‌دی ناکس. 

یاتاقلاردا، اوتاقلاردا اؤلنلر نسلینه سؤیله: 
»‌‌- دابسدیر، بس!«‌ 

دئنه: 
»‌‌- آتلار بئلینده، من، اؤلنلر نسلی‌ام 

اوردان آخیر قانیم 
اورادا بسلنیب جانیم.«‌ 

یاتاق ساغدا! اوتاق سولدا، اولو میدان‌دا قارشیمدا، 
اونو سئچمکده »‌‌صاحب اختیارم«‌ من! 

‌‌وَ لا جَبر و لا تَفویض‌ 
اؤزون بیل! 

بوردا بیرجه سن،  و بیر ده بیز. 
دالیمدا ایسه شانلی، 

هم ده شوکتلی اولو تبریز.  	
تبریز یوللاریندا - ص 13 - 1352. 

آرمانلی حیات 
قارداش‏لار، »‌‌ایوب«‌ و »‌‌نادر«‌ اوچون. 

سیزه تقوالی‏لار نسلی 
دئسم، 

سهو ائتمرم اصلا. 
اوره‌گیز صاف، کدرسیزدیر، 

بو گئرچکی 
دئمکدن ائتمرم حاشا. 

حیاتیز آرمانلارلا دولو، 
»‌‌قارداش«‌! 

                  حقیقتدیر. 

»‌‌فساد«‌دان – هر نه‌ده اولسا 
                  قاچیرسیز، بو دیانتدیر. 

صداقت گؤزلریزدن شعله ساچمیش تبریز اوستوندن 
باخیش، هم داورانیش صادق 

منیمچون بو، کرامتدیر. 



175تورپاق قوخوسو

سیزی سرباز تک خلقین مقدس انقلابی قاوزادی، »‌‌قارداش«‌! 
آییق دورساز، اؤلر دشمن، 

قاچار تولکو، 
کؤچر چاققال، 

بؤیوکلردن بیزه قالمیش بو آلتون بیر وصیّتدیر.
 

سیزه دشمن دئيیل »‌‌دوزگون«‌ 
دوشون »‌‌قارداش«‌ اینان! 

گل قول - قولا وئر یات بو سنگرده 
جانیمدان کئچمگه من ده سنین تک حاضـرام، امّا 

منه دشمن دئمک، 
           »‌‌قارداش!«‌ 

                  خباثتدیر. 

اینان، دشمن بونو یایمیش! 
اونون قصدی صداقتلر اؤنونده،  

آرمانلار قارشیسیندا، 
تک، خیانتدیر... 

تبریز یوللاریندا - ص 32 – 1377. 

سوسغون یاتاغیم
 

نه سیرلر وار یاتیب سنده؟ 
منیم شیلتاقلیق اویلاغیم 

اوشاقلیق گونلریمده قیرمیزی کؤکسون یارارکن 
یاتدیغیم یوردوم، یاتاغیم، 

عئینالی داغیم! 

یئنه سوسغون دایانیبسان، قیزیل داغ!
سؤیله‌میشدین سن منه ایچدن یانیبسان، 

تاریخی فریاد ائدیبسن، 
هم ده بیر داملا صداقت اؤترو 

مینلر دفعه بیدادا دوشوبسن، 
داد ائدیبسن. 

نغمه‌لر، آهنگ‌لر، قالدیرمیسان سن 
»‌‌قوی بشر آسوده اولسون 

شن یاشاسین.«‌ 
سؤیلهیی‌ب، 

انسانلیغی اندیشهی‌ه جومدورموسان، 
دالدیرمیسان سن. 

قیرمیزی کؤکسونده قالخان لاله‌لرله، 
گؤرنه های سالدیرمیسان سن؟ 

هی! گه‌وه‌نلر توپلاییب کؤکسونده اود یاندیردیغیم گونلر! 
او گونلر! 

هاردادیر بیلمم اوگونلر؟ 
عئینالی داغیم، 

منیم شیلتاقلیق اویلاغیم، 
بهار چاغیم! 

قوی قاییتسین بیر کره 
ذهنیمده ده تصویری جانلانسین، 

گه‌وه‌نلر گؤیده فیرلانسین،
سنین سینه‌نده چیت چیت یانسین اودلانسین. 

»‌‌علی«‌ قوی شاهه چکسین: 
»‌‌ای آنا یوردوم...«‌ 

سسین قالدیرسین آفاقه. 

آمان! بسدیر، 
اوشاقلیق گونلرینده قیرمیزی کؤکسون یارارکن، 

یاتدیغیم یوردوم، یاتاغیم، 
عئینالی داغیم! 

باغیم باخچام، مزاریم اول! 
دفینه ساخلا قوینوندا، قیزیل داغ! 

سوسما، فریاد ائت! 

سنه بیر داملا گؤزگو تک، 
بودور »‌‌دوزگون«‌ گلیر... 

بوتون بیدادا بیر داد ائت،
منی آل قوینونا ساخلا، 

باهار چاغلاری قالخ اطرافینی یوخلا. 
مزاریم اوسته قوی شیلتاق اوشاقلار 

های سالیب گلسین،
گَوه‌ن‏لر توپلاییب کؤکسومده... 

آمان، سوسغون یاتاغیم 
عئینالی داغیم!... 

تبریز یوللاریندا - ص 33 - 18 / 3 / 1380. 

ابدی حیات 
همیشه‌لیک، ابدی بورجلویام سنه بیلیرم 

وطن! 
بو بورجو ادا ائتمگه توانیم یوخ 

منیم کی جانیم یوخ 
کی او ابد اولسون! 

سن ای منیم ابدی اومدوغوم آنا یوردوم 
بوتون اومودلاریمین قایناغی 

ترانه‌سی‌سن، 
اورکده اکدیگیم هر بیر گولون‌ده دانه‌سی‌سن، 

دیلک فسانه‌سی‌سن. 
منیم اؤزوم ده گؤزوم‌ده سنه نثار اولسون! 

سنین بؤیوک گله‌جک -
اعتبارلی شانلی گونون، 

همیشه وار اولسون! 
همیشه‌لیک، ابدی بورجومو منیم، تبریز! 

قبول ائیله‌گیلن، 
قوی یاواش - یاواش اؤدهیی‌م. 

اؤزوم، 

هم اولادیم 
و احفادیم، 

تورونلاریم، نسیلیم، 
همیشه‌لیک - ابدی اعتبارلی گونلرینه، 

بورجوموزو، 
قوی یاواش - یاواش اؤدهی‌ک، 
بیر به بیر وطن یولوندا گئد‌ک. 

وطن! 
بو بورجو ادا ائتمگه 
بیزه مجال گل وئر... 

تبریز یوللاریندا - ص 36. 

ماوی گؤز 
دُنیانی ماوی گؤزومله سئیر ائد‌ن بیر شاعـرم من 

هاردا گؤرسم بیر فضیلت، 
آللام اطرافین، 

دولاننام باشینا، پروانه تک، 
یاننام، کول اوللام. 

شاعـرم من، 
خیرخواهلیقدان دانیشسان، 

غیرتی، تقوانی یایسان، 
قدّینه سؤزلر قوشارام، 

قامتین گؤرجک، جوشارام!
 

سن گؤزومده چؤب گزنده، 
آلچالیرسان، یان گئدیرسن! 

تبریزین ماوی گؤزویله دُنیالاری سِیر ائد‌ن بیر شاعـرم من 
هر نه سئچسم دوغرودو، 

ماوی گؤزوم، دریا گؤزوم وار، 
داملالار اونسوز یاشاماز. 

داملاسان سن، 
آلچالیرسان، یان گئدیرسن. 

تبریز یوللاریندا - ص 39. 

بیرلیک 
دنیز ایله اگر بیر یئرده اولسان، 

داملا بیر دنیز دیر! 
دئییلیر بئله. 

قاووتلار ایچیندن قوپان یئل قاوان، 
آیری دوشدوگوچون، 

وئریلیر یئله. 
گل سؤز بیرلیگینه ایناناق بیزده، 

انسانلار قوپاران توفانا ساری- 
یؤنله‌ک، قاووشاق بیر یوموروق اولاق، 

گتیر‌ک بو یوردا گوللو باهاری.
 

بیر سای داها آرتدی بهمن آییندا، 
تبریز تقویمینه، تبریز آدینا. 

آدلیم بیر سای اولدو ایگیرمی دوققوز 
بو بؤیوک داد ایمیش شاه بیدادینا. 

توفانلاردان قالخان خیردا مشعللر، 
قارا ظلمتلرین باغرین سؤکه‌جک، 
بیرگه آتلاناجاق، بیرگه قالخاجاق، 

قارادومانلاری یئره تؤکه‌‌جک. 
تبریز یوللاریندا - ص 40 - اسفند 1356. 

سون نفسده 
من یاشدا اولانین گؤزو  یولدادیر 

قولاغی سسده، 
سانکی دایانمیشدیر 

آرخادا اوزانان 
شرفلی، شوکتلی، 
اوزون کئچمیشی 

اوزاقلاردان گلن خیشیلتیلارا 
بشارت شفقین تؤکن سحره -

باغلایا، اؤله... 

من یاشدا اولانین گؤزو یولدادیر، 
قولاغی سسده، 

شاه بابامین بیرده 
»‌‌مولا یا علی«‌ سسینی دویا! 

جنوبدان شیمالا 
گؤیلرده اوچان وئرتالیوت گؤره، 

اوچاقلار سِیر ائده، 



حسين دوزگون 184

عصمتلی - ناموسلو آنا - باجیمی 
داشناکین جنایت جایناقلاریندان 

قورتارا، اؤله، 
بو سون نفسده.  	

من یاشدا اولانین گؤزو یودادیر، 
قولاغی سسده، 

یئنی بیر قیلیقدا »‌‌ساهـر«‌ی تاپسین. 
اونون دیره‌نیشین، مقاومتین، 

ساهـرانه جنگی 
اوره‌گیندن سیزان زلال آهنگی، 

صوبحون هاواسیندا، سو پرده‌سینده، 
آغیر - آغیر اوچان قوشلار سسینده، 

ائشیده، اؤله 
بو سون نفسده. 	

 
آرزوسوز - دؤیوشسوز قارغا دگیلم 

هر دونا گیرسم‌ده 
یئنه قارتالام. 

سنی ده قارتال تک گؤرمک ایستیرم 
بو سون نفسده.  	

آمان، آمان! منیم خورما تئل اوغلوم! 
کوت - شالوارا، پولا الله سؤیلهی‌ن، 

دینی اگلنجه ائد‌ن، 
ائله دؤنوک چیخان، 

امانت تانیماز، صداقت بیلمز، 
آدینی دا قویان »‌‌امین! صداقت!«‌ 

حیاسیزجاسینا قارشیما چیخیر 
اوزومدن اوتانمیر 

منّتدار اوزو. 
اولکره خور باخیر، 

ایکی هیز گؤزو.
 

من یاشدا اولانین گؤزو یولدادیر 
قولاغی سسده، 

اونودا دینلهی‌ه 
بو سون نفسده.  	

تبریز یوللاریندا - ص 57. 

اینان تبریز 
منم تقدیری تعیین ائتمگه قادر، 

اینان تبریز! 
اونو چاللام داشا، 

بیر شیشه بارداق تک 
یامان، تبریز. 

سنه ساری گلیب 
یوللار کسرم من، سنی گؤرره‌م، 

سنینله قول بویون اوللام، 
آمان، تبریز!

منی تبریزه »‌‌ممنوع الورود«‌ ائتمیش دنی یاغی! 
اونون بیر پیسقیریق فرمانینا باخ، 

امرینی سِیر ائت! 
اودور تقدیر اسیری، 

من کی یوخ! 
بیرجه دایان، تبریز! 

سهندین ذيروه‌سینده اود قالانمیشدی، 
دونون ییغمیش قارا ظلمت،

قیراقدا چولقالانمیشدی، 
دونن بیلدیم. 

بوداغلاردا یاتان اجدادیمین قانی 
داماریمدا آخیب، 

هر بیر زمان، تبریز! 
تبریز یوللاریندا - ص 237 – 1352 - تهران. 

ختمی گولو 
هله سؤیلنمه‌میش شعریم جوشماقدا 

اوره‌ك سؤزلرینی هانسی بیر شاعـر، 
یازا بیلمیش، 

کی من ده یازیم؟ 
گولون یارپاغیندا، اوره‌ك تئلینده، 

چیچگین عطرینده، 
اوخویا بیلرسن 

بو شعریمی سن. 
گئجه آتلی‌‌سی‌نین قارانقولوقدا 

آتی‌نین توزونو سئیر ائده بیلسن، 
اوجا شمشاد قدّی 

یئره دوشنده، 
اونون طرفینه 

سن گئده بیلسن، 
هله یازیلمامیش شعریمی اوندا، 

اوخویا بیلرسن، 
بلکه، دئییرم. 

تبریزده قویلانمیش 
هله سؤیلنمه‌میش شعرلریم منیم. 

گئت  گز »‌‌حسینیه«‌ مزارلیغینی، 
بیرجه گول بیته‌جک آقابابامین 

باشینین اوستونده. 
بیر ختمی گولو. 

او، منیم 
هله سؤیلنمه‌میش شعریم اولاجاق! 

تبریز یوللاریندا - ص 74. 

اؤلوم یولو 
نه اولدو یوردونو ترک ائیله‌دین گؤزل سئرچه‌م؟ 

یووان کی بوش قالدی! 
بو کؤچ دوشونجه‌سینه، سئرچه! کیم سنی سالدی؟ 

اؤلوم یولون سئچدین؟ 
عُمُر هارایا گئدیر 

بیلمه‌دینمی سن بونو هئچ؟ 
کیم اؤیره‌دیب یولا سالدی قارانقوش آدلاندین؟ 

دئییرلر تبریزی داندین! 
قارانقوشون او داغا ساری اوچماغی نه دئمک؟ 

اینانمیرام بونا من! 
دؤنر یوواسینا بیر گون، 

داغا کؤچن سئرچه. 
بادام آغاجلاری گوللندی سئرچه‌لر گلدی. 

هایاندا قالدی »‌‌قارانقوش«‌ آدلانان سئرچه؟ 
مهاجرت نه اوزون سوردو 

داغ، نه اوزاق ایمیش! 
بو کؤچ دوشونجه‌سینه سئرچه کیم سنی سالدی؟ 

اؤلوم یولون سئچدین؟ 

تبریز یوللاریندا - ص 76. 

خاطـره 
ایستیرم تبریزه پیوند وورام، 

قلبیمین نزدینده 
ساخسی گولداندا بیتن، 

شمعدانلاریمی، 
من. 

گول آچاندا بوروسون 
حیه‌طی،  

عطری، ایگی. 
آنامین چرشابی گوللندیگی گون، 

نامازین عطری دولاندا اوتاغا، 
نیللی آغ کؤینگیمی، 

رسمی‌دن آسدیغی آن، 
شمعدانلاریمی بیر - بیر گتیره‌م 

دهلیزه. 
شعریمین بلکه ‌ده بیر گون یولو دوشسهی‏دی بیزه! 

عم قیزیم باخدیقجا، گولومسندیکجه، 
من حیه‌طده اوتوروب، 
یئنه پیوند ووراردیم - 

بو گولو باشقا گوله. 

تبریز یوللاریندا - 1378 - ص 77. 

گئدیرم ائومیزه من 
دون گئجه داللارینی سیلکه‌له‌دیم، 
نه سخاوتلی ایمیش توت آغاجیم! 

قوهومو قونشولاری توپلایاراق، 
آلتینا چادرادا توتموشدو باجیم. 

یوخو ظن ائتمه، 
اینان، گئرچکدیر! 

کوچه‌ده چوخلاری توپلانمیش ایدی، 
قاپیمیزدا اوتورانلار چوخ ایدی. 

تاغارا »‌‌شاه چلبی«‌دن سو آخیردی، پاک سو. 
فانیسی الده آتام گئتمیش ایدی، 

گئجه توپ مئیدانینا، 
بیزه سو نوبه‌سی گلمیشدی بوگون. 

امّا دوشدوم یئره بیردن، 
بیر اوشاق، 

هیچقیریردی کوچه ده،
ائومیزین لاپ قاپیسیندا،

دئیه‌رک: 
گئدیرم ائومیزه من... 

تبریز یوللاریندا - ص 78. 

تبریز اوغلو
 

منه دئییرلر کی:
»‌‌- بیر آز قیسا گل! 

یاشلانیبسان، ساواش یاراشماز سنه!«‌ 
اما من بیلیرم تبریز اوغلویام، 

قینارام اؤزومو ائوده اوتورسام! 
سنین هانسی اوغلون ساواشدان قالدی؟ 

تبریزلی دُنیایا میدان اوخودو، 
نعشی‌ده میداندا میدانلار آلدی! 

من میدان کیشی‌سی، میدان اوغلویام، 
قینارام اؤزومو یاتاقدا اؤلسم! 

سنین هانسی اوغلون یاتاقدا اؤلموش؟ 

پیاله 

دولدور پیاله‌نی، 
منی سرمست قیل گؤزل، 

عاغلیم اوچوپ گئدیب داها بیرده قاییتماسین! 
حسرتلی جانیمی 

قوی عشق اودلاسین. 
طالع چکیبسه باشیما قاپقارا بیر بولود، 

قلبیمده وار اومود، 
روحوم ایشیقلی دنیایا یول آختاریر، گئدیر. 
اولدوزلو چؤللرین کوچه باغیندا سِئر ائدیر، 

سرحد بیلمهیی‌ر. 
تانیمیر مرز، داغ، دره، 

گزیر لاله زارلاری. 
دولدور پیاله‌نی... 



ديـ ـوانـ ـي‏لـ ـر

غروب 
آردیندان بولوتلارین‌‌‌، غروبون آل قانلاری‌‌‌، 

دامیر داملا - داملا ماوی گؤیون اوزونه‌‌‌. 
گاه دا هلالی‌‌‌، آیین اوزاقلاردان چاخیری‌‌‌، 

گونشین سوسموش‌‌‌، ساری‌‌‌، ضعیف رنگلی گؤزونه‌‌‌.
 

بیر شاهین شفق‏لرین‌‌‌، ان درین اعماقینا‌‌‌، 
یول آچیر‌‌‌، چیرپیناراق - آچاراق قانادلارین‌‌‌.

بوزالیر داها گونش‌‌‌، افق‏لر ساری چالیر‌‌‌. 
سانکی بیر قاوان دئییر: »شفق‏لر‌‌‌، سوسون‌‌‌، وارین‌!« 

سؤنمه ای گونش! بیرآن‌‌‌، دایان قوی واله اولوم 
ایچینده شفق‏لرین‌‌‌، شاهی‌نین سوزمگینه. 

سارالتما قانادلاری‌‌‌، چاتیشسین دایان سنه‌‌‌، 
اوره‌گین یانمیرمی بس بوگؤزل اوزمگینه‌؟ 

قوی حیران - حیران باخیم اونون محو اولماغینا‌‌‌، 
قیزیل رنگه چالینان شفق‏لر دنیزینده‌‌‌. 

باخسان بیر بو یارالی شاهینه‌‌‌، کیم سیزیری 
آل قانلار نقطه - نقطه گئتدیکجه او ایزینده‌‌‌. 

ای غروب! سؤنمه دایان یوردومو قارا ائتمه 
یادا بیرجه آن گؤزله‌‌‌، یئتیریم قوجاغینا‌‌‌ ... 

قاچیرسان نییه مندن‌؟ چاتارام آخر سنه 
پولهیی‌ب قالایارام کؤزلری اوجاغینا ‌‌‌... 

کیچیک شعرلر - ص 107- 1345. 

هوندور قالان لیاقتدیر! 
اولو آتا - بابالارین باشلارینا نه‌لر گلمیش، 

کیملر وارمیش، کیملر یوخموش، كیملر قالمیش، کیملر اؤلموش؟ 
دره‌لردن تپه‌لردن چایلار، سئللر نئجه آخمیش؟ 

اسکی انسان طبیعته، یاشاییشا نئجه باخیمیش؟ 
گلن باهار، اؤتن پاییز نه ارمغان گتیرمیشدیر، 

گئچن زمان انسان بوردا نئجه عُمُر بیتیرمیشدیر؟ 
یاشاییشین گره‌گیدیر تانیماق کئچمیشی بیزه، 

تازا نسیل باخا گره‌ك اولو بابا گئده‌ن ایزه. 
کئچمیش اؤتموش حادثه‌لر، گله‌جگه بیر عبرتدیر، 

انسان اؤلر گئد‌ر، آنجاق هوندور قالان لیاقتدیر! 

اعتناسیز باش آشاغی سالیب بوردا زمان، زمان، 
خبرسیز هر اولاییشدان دولانما ای مغرور انسان! 

بو دوزلره چوخ داهیلر سندن قاباق باسیب آیاق، 
بو داغلارین اؤنلرینده قایناییبدیر مین جور بولاق. 

سندن قاباق چوخ سورونوب بوردا چایلار داغ آشاغی، 
خیلی واخلار دومان دوتوب یئری، گؤیو، داغی، داشی. 

میلیونلار ایل بوندان قاباق، طبعتین سون نغمه‌سی، 
انسان اوغلو، یارانیبان سالدی یئره، گؤیه سسی. 

بیتمز زمانلار دولاندی مکانلاردا چئوریلمه‌دی، 
اسکی انسان گلمیش یئرین تانیمادی هئچ بیلمه‌دی. 

گاه دئدی کی گؤیده، آخان او آی منی یارادیبیدیر. 
گاه یارادان اوچون گلیب مس قیزیلدان هیکل قوردو، 

گاه یاپدیغی داش اؤنونده باشین اگیب، بوینون بوردو. 

انسان عاغلین ایشه سالیب مینلر تانری یاراتدیسا، 
تانریلارسا آشلارینا سویوق - سویوق سو قاتدیسا،
ظلمت چؤکوب انسانلیغین یوواسینی بورودوسه، 

مخلوق تانری، خلقلری تورپاق اوسته سورودوسه، 
یئنه زمان چئوریلمه‌دن، یورولمادان، هئی دولاندی، 

آی کئچدیکجه، ایل اؤتدوکجه، 
آج تانریلار بیر - بیر اوسته چوخ قالاندی. 

انسان دوشدو تانریلارین جنتینه یانا - یانا. 
یاراتدیغی دستانلاری آجی ناغیل اولدو اونا. 

بعضن انسان ترپنره‌ک بویلانیردی ظلمتلرده، 
اونون کسگین چاغریشیله یازیلیردی مینلر پرده. 

چاغیریردی انسانلاری قارداشلیغا، محبّته، 
او سون قویماق ایستهیی‌ردی آلدانیشا، شقاوته. 

حق یولوندا مبارزه وورغونلاری سارسلیمادان، 
تیکانلارا، اوچروملارا، مانعلره هئچ باخمادان، 

یاشاییشین دئولریله ووروشماغا باشلاییردی، 
عفریتلری، پادشاهلاری، اوخلاییردی، داشلاییردی. 

یوکسلدیردی ماوی گؤیه الینده‌کی مشعل‌لری، 
باخمادان کی کسیله‌جک ظلمت الیله اللری. 

بو انسانلیق عالمی‌نین بزه‌کلری اولانلاردان، 
گله‌جگه قالیب خیلی عظمتلی شانلی داستان. 

کئچمیش اؤتموش حادثه‌لر گله‌جگه بیر عبرتدیر، 
سن اؤلرسن بوردا آنجاق هوندور قالان لیاقتدیر. 

اوچغون داخما - ص23 - 12 / 1 / 46 - تبریز. 

ناغیل 
ناغیل گئنیش کوتله‌میزین آجی‌سیدیر، شربتی‌دیر، 

ناغیل خلقین یاد اؤنونده غضبی‌دیر، حدّتی‌دیر، 
ناغیل ائلین، امکچی‌نین، زحمتکشی‌نین اوره‌گیدیر، 

اوبالارین آرزوسودور، امیدی دیر، ایستگی‌دیر. 
من ایللردیر اؤز خلقیمین ناغیللارین توپلاییرام، 

آجی‌سینی شربتی‌نی ناغیل‌لاردا آراییرام. 
گؤزل باهار چاغلاریمی بو یوللاردا قویلامیشام، 

قولو پولاد اوغوللاری ناغیللارلا هایلامیشام. 
من آخمیشام کندلیلرین ایشچیلرین سینه‌سینه، 

سؤز وئرمیشم اوردا آخان ائنلی چایین گور سسینه.
اوچغون داخما - ص 48 - قیش 1346.

سلام قهرمان‌! 
سلام قهرمان ای کؤنول ملکومون شاهی‌‌‌، 

یاشایان قالان هر زمان بو ملتله. 
بشریّتین شانی شوکتی جاهی‌‌‌، 

قوجا تاریخین یوکسک صفحه‌لرینه‌‌‌، 
قیزیل ایز سالان اؤلمز نابغه‌‌‌، داهی‌‌‌.

 
سلام قهرمان دیله‌گیمین چیچگی‌‌‌، 

قارا ظلمتین سارسیلماز دؤگوشچوسو‌‌‌، 
ائلین اویماغین أسگی آرزو - ایسته‌گی، 

سیلینمز اصلا اوره‌گیمدن تصویرین، 
ای انسانلیغین‌‌‌، یاشاییشین بزه‌گی‌‌‌.

 
سلام ای قارا ظلمت باغرینی یاران‌‌‌، 

ایشیق قلبلی دوغرو ایلقار سئوگیلی‌‌‌، 
شرف اوغروندا ای اؤز جانینا قییان! 
انسانلار اؤترو‌‌‌، ائل اؤترو‌‌‌، اوبا اؤترو‌‌‌، 

یانار اودلارا دوشوب‌‌‌، اودلانیب یانان‌‌‌.
 

سلام ای گؤزل وئرگیسی طبیعتین‌‌‌، 
آرزو - دیله‌گی هر گولون چیچکلرین 
یوکسک داهی‌‌سی شانلی بشریّتین، 

آخیجی سسین قالخاجاق سمالارا 
آردینجایام ای بولبولو محبتین ‌‌‌... 





بـ ـئـ ـشـ ـلـ ـیـ ـك‏لـ ـر

تـرانـه 
منده بو اور‌ک‌‌‌، 

گئنیش گؤیلر تک 
آچیقدیر‌‌‌، صافدیر‌‌‌. 

بئله ده گر‌ك‌‌‌. 

ائلیم اؤیونو‌‌‌ر، 
زمانا دؤنور‌‌‌. 

خلق اوچون منیم 
قلبیم دؤیونور‌‌‌.

 
من آغلامازدیم‌‌‌، 

درد چاغلامازدیم‌‌‌. 
ائل قورتولسایدی‌‌‌، 

جان داغلامازدیم‌‌‌. 

میندی آتینا‌‌‌، 
گئتدی ساتینا‌‌‌. 
آلداندی یادین، 

تبلیغاتینا‌‌‌. 
کیچیک شعرلر - ص  54. 

تـرانـه‌لر
گل عاشق سؤزه، 

گول چیخیب دوزه. 
قاللام آخيردا، 

حسرت او گؤزه‌‌‌. 

ساللانیب سالخیم، 
بولانار آرخیم. 

چئوریله‌‌‌جکدیر، 
آخيردا چارخیم. 

مندن یان اولار، 
او سئودیگیم یار. 

بیلیر‌م آخير، 
گونوم قارالار.

 
دویغو قالاجاق، 

کؤنلوم اویاجاق‌‌‌، 
منی وطندن، 

سورگون سالاجاق. 

وئرمه دای اؤپوش، 
یانیمدان سوروش. 

بیردن آشکارلار، 
بو خلوت گؤروش.

 
کوچه سولانار، 

سولار بولانار. 
غم چکمه کؤنول، 

زمان دولانار.
 

دولاننام باغی، 
هر آخشام چاغی. 
نئچون توخداماز، 

اوره‌گیم داغی‌؟
 

بوز یئل اسیبدیر، 
یولو کسیبدیر. 
یان یوره‌میزی، 

ظلمت باسیبدیر.
 

سن ده سولارسان، 
یالقیز قالارسان. 

آمان دانیشما، 
کافر اولارسان‌‌‌. 

ظلمتده سوللام‌‌‌. 
اومیدله قاللام. 

دُنیادا من ‌ده، 
اولار کام آللام‌‌‌. 

کیچیک شعرلر - 14 / 2 / 42  خنیه - ص  103 . 

ابتدا
یارب، فضولی تک منه ده اول‏گیل ابتدا، 

گؤستر طریق جدّ پاکیمی، ای خالق سما! 
اؤز اؤزلوگومدن آل منی، سنده فنا اولوم، 

اؤیله ممات وئرکیم اولا مطلع بقا. 
قلبیم اسیر دیرسنه، سندن مدد دیلر، 

بودور صراط ده بیزه اول یار و رهنما. 
کبر آشنا‌لری بیزه اغیار اولدولار، 
اؤز آشنا‌لرینله بیزی ائیله آشنا. 

لنگان انتهاسینا دوزگون یولون چاتیب، 
گؤردوکی انتها دا دا هم سنسن ابتدا. 

یورد غزللری - ص 1. 

قارا مجموعه 
نگاریم‌! هیکلین جاندان یارانمیش، 

سنین جسمینده شوخ جانان یارانمیش. 
وجودون صفحه - صفحه آیت حق‌‌‌،  

الهی وحی‌دن انسان یارانمیش‌‌‌. 
بویا هئچ یوخدور اول نازک بدنده‌‌‌، 

قارادان آغ‌‌‌، قارا آغدان یارانمیش‌‌‌. 
»قارا مجموعه«‌‌سی شیخ الشّیوخون‌‌‌، 

قیلاووز کیمی قرآندان یارانمیش. 
اونو دوزگون اؤزونه رهبر ائتمیش‌‌‌، 
دیلیندن دُرّ، هم مرجان یارانمیش. 

اردبیل لوحه‌لری - ص  8 – 1378. 

گور نفسیم
تا کی بو جسم و تنیمده نفَسیم وار مینم‌‌‌، 

او قاشین طاقینا دلبر هوسیم وار منیم‌‌‌. 
تورکم، آت اویناداراق فضل و صفا پایلامیشام، 

یارکنددن17 و یئنه ساری سسیم وار منیم‌‌‌. 
اؤتوکنده یئنی سئی 18، مُلک عجمده اترک‌‌‌، 

ملک آذرده کوروم وار‌‌‌، ارسیم وار منیم‌‌‌، 
صفحه‌ی شعریمه باخدیقجا‌‌‌، رقیبه دئییرم، 

بیر مسیحا دمی تک هم نفسیم وار منیم‌‌‌. 
باخما غربتده سالیب بی کس و یار ائتدی زمان، 

آغیر ائللر سایاغی یار و کسیم وار منیم. 
تورکـتازی ائله‌سم ملک سخن‏ده‌‌‌، یاراشیر، 

چونکی ساهـر19 کیمی فریادرسیم وار منیم. 
تاکی گون سایه سالیر‌‌‌، تورپاغا دوزگون یاشارام،  

اردبیلدن آلینان گور نفسیم وار منیم 

اردبیل لوحه‌لری - ص  18 - یورد غزللری - ص 38 – 1376.

17.  یارکند :‌‌‌اؤتوکن.‌‌‌ 
18.  اؤتوکن و یئنی‌سئی: شرقی تورکستاندا یئر آدلاریدير‌‌‌. 

19.  ساهـر: حبیب ساهـر‌‌‌، چاغداش مقاومت شعریمیزین تمثیلچی‌سی‌‌‌. 

بارگاه 
سن منی پامال ائد‌ن بو بی وفایا باخگیلن، 

یارلا اغیارلیق قیلان بو آشنایا باخگیلن. 
قهر ایله ترک ائتدیگی ویرانه دوشموش یوردوما، 

خصم توپراغیندا یاپمیش مُلتجای‌ا باخگیلن.  
ائللری قورتارماغا بیگانهی‌ه آچمیشلار ال، 

بیّنات‌‌سیز بو یالانچی انبیایا باخگیلن.  
صیدقیمی قلبیمدن آلماق آرزو ائیله‌ردی شیخ‌‌‌، 

راهزنلیک ائیلهی‌ن بیر رهنمای‌ا باخگیلن‌! 
گل تملق پرورانین وجه زشتین رد ائله، 
قیل نظر آللاها‌‌‌، وجه کبریایا باخگیلن‌! 

یوللاری یور شیخ صفی‌نین بارگاهینا قـدر، 
اردبیلده گزگیلن اوردا صفایا باخگیلن. 

غیرت ملّیی‌ه وارث اولگیلن دوزگون کیمی، 
لَیْسَ لِلِانسانِ اِّال ما سَعیی‏ا باخگیلن. 

اردبیل لوحه‌لری - ص  21 – 1376.

مــ ـثـ ـنـ ـوی
                                                                                                       حبیب ساهـره مکتوب 

سئوگی سئچمکده من اینان چاشمارام، 
کؤنلوم قاپیسین هر کیمه آچمارام. 

سنی من سئویرم صحبتین اوچون، 
دوزلوگه وئردیگین قیمتین اوچون.

سن منیم آنامی یاددان قورودون، 
بو یولدا اوساندین جاندان چورودون. 

خلقیمه بسله‌دین درین بیر اینام، 
محبت دفترین ائیله‌دین تامام.
 مقاما شهرته سن آلدانمادین، 

یالتاقلار تکی اؤز ائلین دانمادین. 
سارایا شاهلار قوشما یازمادین،
آغیر گونلرینده یولدان آزمادین.

 
یاد ایشکنجه‌سیندن دیزه چؤکمه‌دین، 

حقّی سئومکدن سن الین چکمه‌دین. 

خلقیوین اوغروندا اؤز وظیفه‌نی، 
یئرینه یئتیردین بیر اوغول کیمی. 

حقلیی‌م من سنی سئوسم نه قـدر‌‌‌. 
قولاق وئر کئچمیشدن وئریم بیر خبر‌‌‌:

من بو شن دُنیادا حله یوخ ایکن، 
وطنیمده گونش دوغولدو بیردن. 

آغیر بیر توفاندان کئچمیش شفقلر، 
قیزیلا بله‌دی یوردو نه تَهَــر! 

آذربایجان اوغلو حقّینه یئتدی، 
بیره‌ر – بیره‌ر شاهلیق ایزلری ایتدی. 

باشلادی سعادت بیناسین قورا، 
سعادت نغمه‌‌سین یازیب اوخویا. 

چیخدی چوخ شاعـرین اوندا آدلاری، 
فطرتلر‌‌‌، امیدلر‌‌‌، و باشقالاری. 

قاباقجا سارایی سوسلهی‌ن اللر، 
ایندی‌ده یازدیلار ملّته سؤزلر. 

گونلر کئچدی، آیلار اؤتدو، ایل اولدو،
بیردن آذر آیی فیرتینا قوپدو. 

یئنه یادلار بیزه حاکم اولدولار، 
شیرلر مسکنینه بیر - بیر دولدولار. 

یئنه ‌ده ملّتین حقی ازیلدی، 
»امید«‌لر سارایا یئنه دیزیلدی. 

یئنه شاعـر گلیب یالتاقلیق ائتدی، 
تنعّم ایچینده اؤزوندن گئتدی. 

آنادیل، خلقلیک، تام ناغیل اولدو، 
آنامین قوینوندا چیچک‌لر سولدو. 

شاعـرلر یاد دیلین یوکسک دیل ساندی، 
امپراتورلوغو حقلی ایناندی. 

او زماندان‌‌‌، بئله سن وطنیمده، 
دایاندین‌‌‌، یورد سالدین اؤز چیمنینده. 

آغیرگونه، سینیق لامپایا دؤزدون، 
ائلیوه خلقیوه شعرلر یازدین. 

دوزگون دویغولاری گؤستردین ائله، 
مترقی سؤزلر گتیردین دیله. 

»کؤشن« شاعـرینی نه یاد بیدادی‌‌‌،
نه سارای، نه دربار آلدادانمادی.
انکشافیمیزا چالیشدین بیزیم، 

سن آچدیغین ایزدیر منیم ده ایزیم. 
ایندی دئ  من سنی نئجه سئومهیی‌م‌؟ 

نه اوچون یازماییم، نئچین اؤیمهیی‏م؟ 
ازلی محبت اودو  سؤنرمی، 

گئرییه تاریخین چرخی دؤنرمی‌‌‌... 
کیچیک شعرلر - ص  38 -  10 / 12 / 1346  . 

آی تک آری 
هله سن اوتایا یاد دا دئییرسن، 
دانیشاندا دا اؤز دیلین اَییرسن. 

هئچ یادیمدان چیخماز‌‌‌، اؤیگویله دئدین: 
»بیزه دیل نه لازم؟ ایتیلین!  گئدین! 

تورکونون کی هئچ بیر ضابطه‌‌سی یوخ‌‌‌، 
فارسی‌نین حرمتی اؤلکه‌میزده چوخ‌!« 

دئدیم: »قارداش دیل کی وحدت یاراتماز، 
انسان اولان کیمسه اؤز دیلین آتماز. 

تورکو - فارسی ‌‌نه‌دن گولشدیریرسن، 
اگری اوگری بیر یول توتوب گئدیرسن‌؟ 

بولاندیرما آخان دورو بولاغین، 
آلما الیندن سن ائلین دایاغین. 

هر دیل اؤز خلقینه شیریندیر اونون، 
دانشیدیغین سؤزون دوشون بیر سونون‌‌‌.« 

دئدین: »قارشیلیریق سنی سئویریک.« 
»بیزیم عالیمیمیز« سنه دئییریک‌‌‌. 

»لاکن قورخوروق کی یادلار آپارا، 
نقشه‌لر چکیرلر گؤر هاردان هارا؟« 

سؤزون حرمتینی ساخلامادین سن، 
دئدین منی هئچ وقت چاغیرماز وطن‌! 

یاددا آدلاندیرین جان بیر قارداشی، 
اوغلوم‌! اولماز ائلین اوباش بوباشی‌‌‌، 

عشقی عقیده‌ده اینامدا آختار‌‌‌، 
ایمانلی انسان اؤز شرفین تاپار‌‌‌.

قلبیم سوتک دورو‌‌‌، آی تک آریدیر، 
جسمیمی آغاردان نورو ناریدیر‌‌‌... 

اردبیل لوحه‌لری – ص  23 . 

سنی بویلادیم 
کیمسه‌نی هئچ زمان تعریف ائتمه‌دیم‌‌‌، 

مدّاح شاعـرلرین یولون گئتمه‌دیم‌‌‌، 
روحلاندیم من سنین صداقتیندن‌‌‌، 

اؤزومه گووه‌ندیم20 پاک نیّتیندن‌‌‌.
اؤیگو 21 ایله دولو کئچمیشلرینی، 

اؤیدوم عملینی‌‌‌، دوز ایشلرینی‌‌‌. 
وورولدوم من سنین خوش حالتینه‌‌‌، 

کیمدیر وورولماسین اصالتینه‌؟ 
سنه تعریف یازدیم‌‌‌، سنی بویلادیم‌‌‌22، 

داردا قالان شئرتک سنی هایلادیم‌‌‌. 
سنین وارلیغینی قوروسون الله‌‌‌، 

الـهی سئوگی وار گپینده بالله‌‌‌.
 گؤرمک ایستهیی‌رم سنی ائل کیمی‌‌‌، 

اوجا داغ باشیندا جوشغون سئل کیمی‌‌‌، 
آخاسان‌‌‌، یوواسان ریاکارلیغی‌‌‌، 

یایاسان دنیایا دوزگون یارلیغی‌‌‌. 
قاشقایی لوحه‌لری - ص  8 . 

20. گوه‏نمک: اعتماد ائتمک‌‌‌، اطمینان ائتمک‌‌‌، اورگی قیزماق‌‌‌. 
21. اؤیگو: تعریف‌‌‌، سیتایش‌‌‌، فخر‌‌‌، مدح و ثنا‌‌‌. 

22. بویلاماق: قهرمانلیق ناغیلی دئمک‌‌‌، حماسه پردازلیق‌‌‌. 

قوشماجا 
بویانا قاشدیم توتوندو، 
اویانا قاشدیم توتوندو‌‌‌. 

آغ آلمالار بوتوندو! 
آغ آلمانین ساچاغی‌‌‌.

 الیمی کسدی پیچاغی‌‌‌. 
یاغ گتیرین یاغلییاق‌‌‌، 

دستمال گتیر باغلییاق‌! 
دستمال دوه بوینوندا، 

دوه سیمنان یولوندا. 
سمنان یولو سر به سر، 

ایچنده بیر قیز گزه‌ر‌‌‌. 
قیز دانیشدی قاش‌ ایله، 

آلدیم دووغا آش ایله. 
او قیز دوغدو بیر اوغلان،

آدین قویدو سلیمان‌‌‌. 
سلیمان گل تبریزه‌‌‌، 

بیر گون قوناق اول بیزه‌‌‌. 
بیزی ووردولار داشییله، 
گؤزوموز دولدو یاشییله. 

اردبیل لوحه‌لری - ص  22 . 

شأنین
 

هیکل تراش کیمی سنی یوندوم هامارلادیم، 
هوپدوم وجودونا، گؤزونون ایچره پارلادیم. 

شعریم اوچون دئدیم یارادیم بیر گؤزل پری، 
قلبیم درینلیگی اونون اولسون آخین یئری. 
آیدان آری، سودان دورو بیر عشوه‌لی گؤزل، 

اؤیله گؤزل، یازیم ووقارینا یئنی غزل. 
سن اعتناسیز اول، منه هئچ باخما آی کیمین، 

سایماز یانا یاناش، منه شأنین بودور سنین.

عشق ائوی 
سن گلدین‌‌‌، مست گلدین‌‌‌، 

عشقه پابست گلدین‌‌‌. 
مایل اولدون بیر گوله‌‌‌، 

باغدا سالدین غولغوله‌‌‌. 
غولغوله‌ندن اویاندی‌‌‌، 
بولبول غمه دایاندی‌‌‌. 

او ناداندیر غم یئیه‌‌‌، 
غصّه یئیه‌‌‌، غم یئیه‌‌‌. 

»مأذون« گلمیش حیاتا‌‌‌، 
همی چالا‌‌‌، هم دئیه‌‌‌. 

دلبردن بیر جام آلا‌‌‌، 
بو دُنیادان کام آلا.

دوست کویوندا هو چکه‌‌‌، 
عشقین دانه‌‌سین اکه‌‌‌. 

عشقی گلزار ائیلییه‌‌‌، 



حسين دوزگون 228

غیری انکار ائیلیه‌‌‌. 
غیر نه‌دیر‌؟ عدمدیر‌‌‌، 

ساقی‌‌‌، دمین بو دمدیر‌‌‌. 
منی مست عشق ائیله‌‌‌، 

عاغلین آیاغین پئیله‌‌‌. 
عاغیل ادب‌‌سیز اولور‌‌‌، 

آیاغی دب‌‌سیز اولور‌‌‌. 
دُنیانی ائو ائیلهیی‌ر‌‌‌، 

منم‌! منم‌! سؤیلهیی‌ر‌‌‌. 
نام و ننگین بیلمیر او‌‌‌، 

رنگین اوزدن سیلمیر او‌‌‌. 
رنگی کاشان یولوندا‌‌‌، 
»بازبندی وار قولوندا‌‌‌. 
کاشان یولو چاربازار‌‌‌، 

آیی گؤردوم یئر قازار‌‌‌. 
اهه‌لتدیم گلمه‌دی‌‌‌، 

جوغاب وئردیم‌‌‌، آلمادی‌‌‌. 
جوغاب قازاندا قاینار‌‌‌، 

قنبر یانیندا اوینار‌‌‌. 
قنبر گئد‌ر اودونا‌‌‌، 

قارغی باتار بودونا‌‌‌. 
قارغی دگیل‌‌‌، قامیشدی‌‌‌، 

بئش بارماغیم گوموشدو‌‌‌. 
گوموشومو ایتیردیم‌‌‌، 

ارده‌گانا یئتیردیم‌‌‌.«23
ارده‌گاندا ائل گؤردوم‌‌‌، 

داغدان آخان سئل گؤردوم‌‌‌. 

23. دیرناق ایچینده کی مصراعلار بیر قاشقایی قوشماجاسیندان آلینمیشدیر‌‌‌. 

تانریدان یول ایسته‌دیم‌‌‌، 
هر نهی‌ی بول ایسته‌دیم‌‌‌. 

»بو یول گئدیر تبریزه‌‌‌،
قناتی ریزه - ریزه‌‌‌. 

تانریم بیر یول وئریبدیر‌‌‌، 
من دؤنم اؤلکه‌میزه‌‌‌.«24

اؤلکه‌میزین داغلاری‌‌‌، 
بار گتیرمیر باغلاری‌‌‌. 

یول کسنلر گلدیلر‌‌‌، 
یولوموزو کسدیلر‌‌‌، 

اوردوموزو باسدیلار‌‌‌. 
مسکین »مأذون« دا کؤچدو، 

روحو دُنیادان اوچدو‌‌‌. 
دئدی دُنیا داهی هئچ‌‌‌، 

سلطانی هئچ‌‌‌، شاهی هئچ‌‌‌. 
مسکین مأذونون قبری‌‌‌، 

عشق ائوی دیر‌‌‌، داهی هئچ‌!25 
قاشقایی لوحه‌لری - ص  21. 

24. بیر قاشقایی بایاتی‏سی اساسیندا‌‌‌. 
25. مأذون دئییر: مسکین مأذون اؤلسه قبری داشینا / یازون آمان! عشق ائوی‏دیر‌‌‌، داهی هئچ! 

ائل قوشماجالاری اساسیندا 
بولود آغلار یاغیشلار، 

یئره یاغیش باغیشلار. 
یاغیش یئره دانالار، 
یئر جانینا قان آلار. 

قانین رنگی قیرمیزی، 
من سئومیشه‌م  بیر قیزی. 

یاناقلاری آلما تک، 
گؤزلری پیالا تک. 

منله سئویب - سئویشدی، 
کوسوب یئنه باریشدی، 

گؤردوم اونو باخچادا، 
گول ییغیردی بوخچادا، 

بوخچا گولو سولارمیش، 
درد جانیما دولارمیش، 
رنگیمی درد ساراتدی، 

گونلریمی قاراتدی. 
گونلریم گونشلیدی، 

اوره‌گیم آتشلیدی. 

گونش باتدی دُنیادا، 
آتش سؤندو داخمادا. 

اوچغون داخمام قارالدی. 
قیز منی عشقه سالدی. 

عشق یامان اولارمیش. 
عشقه دوشن سولارمیش. 

عاشیق اولدوم باهارا، 
کؤنلومو باسدی یارا. 
یارا، هجران یاراسی، 

تاپیلمازمیش چاراسی. 
قوشلاریله اؤتوشدوم، 

چاراسینی سوروشدوم. 
قوشلار دئدی:»‌‌ای عاشق! 

گئت عشقینده، اول صادق! 
دردین سؤزون یارداندیر، 
یار اولماسا، هارداندیر؟«‌ 

اوچغون داخما - ص 46 - 1346.

ترک قیلدی حیاتی زهتابی
 

هر زمان جور ایله جفا گؤردو، 
دار دُنیانی بی‌وفا گؤردو. 

سینادی دوستو دشمنی یاری، 
قارانی آغ، آغی قارا گؤردو. 

جانی قوربانلیق ائتدیگی دوستو، 
غیر ایله یار و آشنا گؤردو. 

هر کیمه یاخشیلیق روا بیلدی، 
اؤزونه قارشی ناروا گؤردو. 

یاری‌نین خسته‌سی، غمه دوشگون، 
یارا جان وئرمه‌ده شفا گؤردو. 

گؤزلری یاشلی قویدو اصحابی،
ترک قیلدی حیاتی زهتابی! 

قلب، مظلوملوغون دویار آغلار، 
خاطـرینه اونو سالار آغلار. 
فرقتینده اونون دمادم، هی! 

اوره‌گیم قاورولار، یانار، آغلار. 

غمینی آشکارا چیخارمازسا،
کؤوره‌لیب قلب ایچینده زار آغلار. 

قور سالار جانا آتش حسرت، 
یاد گولر حالیمیزا، یار آغلار. 

آتامیز دُنیادان کؤچوب، دئیه‌رک، 
دوزگون، ائلدار، سهند، یاشار آغلار. 

گؤزلری یاشلی قویدو اصحابی،
ترک قیلدی حیاتی زهتابی! 

یورد یواسینی بوش بوراخمایاجاق، 
آیاق اوستونده ار- ارنلر اویاق. 

یولونا دوستلاری دوام ائده‌جک، 
قوراجاقلار مزاری اوسته اوجاق. 

دئدی اونلارا کیم کـتاب اوخویون، 
علمدیر اسلحه، بیلیکدی یاراق. 

قورخمایین بیرگه توپلانیب یورویون، 
مدنی توپلو بیر نشیده قوراق. 

نوحه‌‌چی بیر حزین سس ایله دئییر، 
تؤکه‌رک گؤز یاشین آمان نه سایاق: 

گؤزلری یاشلی قویدو اصحابی،
ترک قیلدی حیاتی زهتابی! 

تبریز یوللاریندا - ص 70. 





مـ ـنـ ـظـ ـومـ ـه‌لـ ـر

آچیق مکتوب 
خیالیمین قوشو قاناد آچاراق، 

یئنه اوچماق ایستیر سرحدن قیراق. 
گئده دوغما قارداش کرکوک ائلینه، 

خلق شاعـرلریندن آلا بیر سوراق.
 

دیلهیی‌رم سرین بیر نسیم اسه، 
سلامیمی سرپه »صلاح نورسه«. 

»محمد عزته«، »عثمان مظلوما«، 
شانلی بایاتلاردا گؤرسه هرکسه. 

الیمده قلمیم وار، اوراقیم وار، 
کرکوکو گزمگه اشتیاقیم وار. 

من کی قارداشیمی اونودمامیشام، 
کؤنول تینجیقدیران بیر فراقیم وار.

وطنیمه منیم باغلیدیر کؤکوم، 
بیلیرم یاماندیر، آغیردیر یوکوم. 

کودتالار ایچره نئجه بوغولور، 
آزادلیق حسرتلی منیم کرکوکوم.

 
وطندن وطنه گله بیلمیرم، 

بیر لحظه اولسا دا گوله بیلمیرم. 
شاهنشاه‌ خلقیمی زَلـي تک سورور،

آنالار گؤزونو سیله بیلمیرم. 

قان آخیب بورادا داغدان دره‌دن، 
شهیدلر مزاری آشیبدیر حددن. 

بس منیم حالیما کیم یانسین قارداش، 
وطنیمدهی‌م من وطنسیزم من‌‌‌. 

دوتمازمی بیر قارداش قارداش، سوراغین؟ 
قورتارمازمی قورت‌لار الیندن جانین؟ 

هئچ بیلیرسن نه‌لر گلیب باشینا، 
بو مبارز ایگید آذربایجانین‌؟

 
سیزه بسله‌میشم درین محبت،

بودا بیر وئرگیدیر، وئریب طبیعت. 
اوچ زادا باغلی‌دیر اصیل صنعتکار، 

خلق‌‌‌، وطن سئوگیسی، بیرده صداقت.
 

قارداشیم کؤنلونه خلقین گل آخاق، 
گله‏جَه‏يه درین ایناملا باخاق. 

پولاد بیلک‌لرله قیویلجیملاردان، 
خرمن- خرمن آتش تؤره‌‌سین‌‌‌، چاخاق‌‌‌. 

امیدین قورویاق آج یالاواجین، 
آرزو دیله‌گینه قالاق محتاجین. 

قارداشیم گل منیم توت قوللاریمدان، 
بدنیمده واردیر ایزی قیرباجین.

 
منیم اوره‌گیمده قیزدیر الیوی، 

اگلنجه ائیلمه گؤزل دیلیوی.
دئمیرم سن باشقا ائللری سئومه، 
آنجاق کی پرستش ائت اؤز ائلیوی.

 
اوره‌گیمده منیم اودلار سؤنمه‌میش، 

خلقدن باشقاسینا هئچ دؤیونمه‌میش. 
شاعـر قارداشلاریم بیلیرلر بونو، 

اصیل بیر صنعتکار خلقدن دؤنمه‌میش.
 

قارتال تک گؤیلرده سوزه بیلمیرم، 
شعیر اینجی‌لرین دوزه بیلمیرم. 

بیلمیرسن‌سه قارداش‌‌‌، آگاه اول گیلن، 
اؤز آنا دیلمیده یازا بیلمیرم.

 
قفسه سالیبلار منیم تک شئری، 

من قیرا بیلمیرم، تکجه، زنجیری. 
قورخورام او زمان هایلایاسان کی، 
قارداشین اولمایا داها دای دیری.

قولاغیوی شاخلا منه آجومرد! 
بوراسیندادیرکی بیر ده بؤیوک درد. 

پولاد قوللاریما اودلو زنجیری، 
سالمامیشدیر آنجاق یالنیز بو نامرد.

 

من اؤزوم چئوره‌مه قفس سالمیشام، 
اسکی خولیالارا آ واه! دالمیشام. 

یادلارین وئردیگی کوچوک قولچاقلا، 
عجبا گؤر نئجه مشغول اولموشام.

 
قانمامیشام عصرین واقعیتین، 

آنمامیشام سیررین من طبیعتین. 
یئنی عصره اویغون مفکوره‌لردن، 

قاچمیشیق‌‌‌، قاچیردیب ائل محبتین.
 

سارپیلیب وجودلار خولیا ایچینده، 
عقلیمیز گئدیبدیر بیر- بیر بیچینده. 

بیلمیشیک صنعتکار اؤزموزو‌‌‌، لیک، 
شعری گزمیشیک بیر قیزین ساچیندا.

 
خیال ائیله‌میشیک هر نه وار بیزده، 
بیلمه‌میشیک نه‌لر گئچیر تبریزده. 

قارداش بیز اسیریک‌‌‌، بیر سؤز یوخ‌‌‌، آنجاق، 
اسارت سیرریمیز اؤز ایچیمیزده.

 
آرادان قالدیراق گل بو نقصانی، 

دویوبان آنلایاق یئنی زمانی. 

مبارزلیک ایله اؤزوموز هئچ کی، 
قورتاراق بندلردن بوتون دُنیانی.

 
خلقیمیز قارنی آج، اگنی چیلپاقدیر، 

منلیگی ساتیلمیش یالین آیاقدیر. 
عجبا قلمی صنعتکارلارین، 

نییه بس آتشدن، قاندان ایراقدیر‌؟ 

عزیز قارداشلاریم قاپی باغلیدیر، 
منی قینامایین سینه‌م داغلیدیر. 

دئدیگیم بو کلمه افسانه دگیل، 
گله‌جك گونلرین شیرین ناغلیدیر‌‌‌.

 
خلقی راحات نئچه ایگید یاشادار، 

یالان اولمالی کی اؤگود یاشادار. 
دُنیادا بیر گئرچک وارسا، بودورکی، 

انسانی بیر ایش، بیر امید یاشادار.
 

من اونودمامیشام اسارتیمی، 
دگیشمه‌میشم اؤز طبیعتیمی. 

گؤردوگون او جوشغون دیللی آصلانام، 
بوراخمایاجاغام حقیقتیمی.

 
ایندی‌ده بیز دایم جمه گلیریک،

آنجاق قورتولوشا نقشه چکیریک. 
کؤک آغاجی قارداش امپریالیزمین، 

بیلیرسنمی پوکدور، چوخداکی چوروک.

ازلدن اولموشدون سن منیله یار، 
دادیما یئتیش کی اولدوم گرفتار. 

اؤزون کی بیلیرسن، ای دوغما کرکوک! 
منیم ده یوکسلمیش بیر تاریخیم وار.

 
یابانجی باخماییر شانیما منیم، 

قارا ایزلر سالیر قانیما منیم. 
بیلیرسن آی قارداش! قفسده نئجه، 

ایلانلار بوراخیر جانیما منیم.
 

بورادا بویلانمیش اوغوزلار بویو، 
دده قورقود بوردا سویلامیش سویو. 

بیلیرسن اؤزون کی قوجا تبریزین، 
نه گلمیش باشینا تاریخلر بویو.

 
بوردا بولانیق سو آخان دگیلدیر، 

کیمسه بیر جومردی ییخان دگیلدیر. 
بیلیرسن اؤزون کی آذربایجانلی، 

کرپیچ آراسیندان چیخان دگیلدیر.
 

انسانلار بیر- بیره ازلدن یاردیر، 
منه ده، سنه ده بو دُنیا داردیر. 

بیلیرسن کی منیم وورغونوم‌‌‌، رضام، 
مشفقیم‌‌‌، راحیمیم‌‌‌، صائبیم واردیر.

 
هچ بیلیرسن‌ده کی ایندی بو زمان، 
منیم احوالیم چوخ یاماندیر یامان‌؟ 

حبیب ساهـرلریم، جوشغونلاریم چین، 
یالقیزلیق اؤلکه‌‌سی اولموشدور مکان‌؟ 

وطنیمی منیم قوردلار آلیبلار، 
قیزیلجا گوللریم بیر- بیر سولوبلار. 

آذر اوغلولاریم، مدینه‌لریم، 
آیریلیق دوشگونو ایندی اولوبلار.

 
دوزگونم، آی دوستلار! دوشموشم اوزاق، 

یوخدور سیزدن باشقا منه بیر دایاق. 
استقبال نغمه‌‌سین قالدیر گؤیلره، 

کرکوکلو کرکوکه گله‌جك قوناق. 

کیچیک شعرلر - ص  44 - 22 مرداد 1347 - تبریز . 

آچیردی سحر 
-1-

کولک قالخیب دولاشیردی چووغونلو بیر هاوادا، 
هوندور داغلار یاتمیش، باشقا یوخ ایدی هئچ سس - صدا. 

قارا گئجه آپارمیشدی آخیشلاری یوخویا، 
شاختا امکان بوراخمیردی جاناوارلار اولویا. 

کند آشاغی درین بیر چای آغیر - آغیر آخیردی، 
آغ گئییملی بیر تک آغاج، اوزاقلارا باخیردی. 

اودقون - داشغین سئل سولاری سیخیلمیشدی شاختادان، 
دره‌لرده تولکو بگمیش، تپه‌لرده قار- بوران. 
دلیکلری، چالالاری شپه دوتوب باسیردی 

هارداسا بیر آلچاق آخیش، بئله زورا سوسوردو. 
دار بیر جیغیر بوروش - بوروش باسیلیردی قارلارا، 

آت - اولاقلار آچان ردلر، اؤرتولوردو آستاجا. 
بو جیغیرا قانلی - قانلی لوت آیاقلار قویولوب، 

قالین - قالین دابانلاردان قات - قات دری سویولوب 
بو جیغیردا مینلر انسان، چاتیلارلا سورونوب، 

پارا - پارا چوللاری‌‌دا قیزیل قانا بورونوب. 
بو جیغیردا مینلر گلین آتلار اوسته قاچیلیب، 

سحر - آخشام دورغون گونش مینلر ائشه ساچیلیب. 
ساعتده بیر مینلر قادین داش اوستونده اوتوروب، 

بالالارین بئللریندن آچیب، سوددن دویوروب. 
بو جیغیردا خانلار - بگلر احتراملا آتلانیب 

یانلاریندان اؤتن کیمسه اؤنلرینده قاتلانیب. 
بو جیغیردا یالقیزلاری جاناوارلار بورویوب 

دوتوب بوغوب، لئشلرینی یاماجلاردان سورویوب. 
بو جیغیردان گه‌وه‌نچیلر اوباشداندن اؤتوبلر، 

ارباب اؤترو داغ - داشلارا، بئعار ایشه گئدیبلر. 
مینلر آنا اور‌کلری داغلانیبلار بورادا. 

مینلر ایگید بو جیغیردا باغلانیبدیر آتلارا 
اکینچیلر یورغون - یورغون آخشام بوردان کچیبلر، 

شاهلار بوردا ییغوا قوروب قیزیل شراب ایچیبلر. 
دار بیر جیغیر بوروش - بوروش باسیلیردی قارلارا، 

آت اولاقلار آچان ردلر اؤرتولوردو آستاجا. 
کولک قالخیب دولاشیردی چووغونلو بیر هاوادا، 

هوندور داغلار یاتیب باشقا یوخ ایدی هئچ سس - صدا. 
ظلمت ایچره زورلانیردی آمانسیز بیر چووغون - قار، 

آنجاق چن‌لر آراسیندا سئچیلیردی داخمالار. 
ویییلدییا ایز سالیردی گاهدان سسی ایتلرین، 

کولک هردن شپه‌لری یاتیردیردی ان قلین. 
گئجه اؤتموش یاریسیندان، یوخلامیشدی طبیعت، 

بوروموشدو کندین ایچین قویروقلو بیر چن - ظلمت. 
یاتیشمیشدی چؤلده دوشن هر داغ، آخیش، هر قایا، 

حتا کولک یورولموشدو، ایستهیی‌ردی یوخلایا. 
»‌‌جناب سروان«‌ ساراییندان لاکن ایشیق ساچیردی، 

سارای دؤره قارانلیغی - دومانلاری بیچیردی. 
سارای ایچی سانکی اصلا چؤلدن یوخموش خبری، 

قالمامیشدیر اوردا هئچ بیر قوجا قیشین اثری. 
اویناییردی آغ دیواردا سوزمانی‌نین کؤلگه‌سی، 

سورونوردو ایستی‌لیکله تارین اینجه خوش سسی. 
قاوزانیردی، یئنیلیردی، تیترهیی‌ردی زخمه‌لر،

باجاریقلی أللریله، آچیلیردی پرده‌لر، 
پنجره‌نین پرده‌سیسه، گؤستریردی بونلاری، 

آخیشیردی اونون اوسته رقصلرین ده بسیاری. 
فرماندهین دولغون گؤزو بو رقصلره باخیردی. 

او جنابین دؤوره‌سینی، بوروموشدو قادینلار، 
کیمیسی لوت، کیمی پالتار ایچره، سانکی نوبهار. 

کیمی اونون باشین آلیب اینجه بودو اوستونه، 
کیمیسیده گولاب تؤکور آیاغینین پوستونه. 

کیمی آچیب سینه‌سینی، چیچک سریب اوزونه، 
کیمیسیده خمار گؤزون تیکیب اونون گؤزونه. 

کیمی قیزیل یاناغی ایله اوخشاییردی شنلیگی. 
»بابا کرم«‌ هاواسیله اویناییردی بیریسی، 

ان آشاغی‌ اوخویوردو کیمیسی. 
بیرده قالخدی آلنی اوسته فرماندهین گؤزلری، 

تئز سارسیتدی قادینلاری باخیشینین کؤزلری. 
چکیلدیلر بیر بوجاغا اینجه بدن قادینلار، 

سوسدو هرزاد حتا کؤلگه، حتا شراب، حتا تار. 
بوتون سارای انتظارلا او جنابا تیکدی گؤز، 

کیمسه‌ده یوخ هئچ سس - سمیر، کؤنوللرده سوسدو سؤز. 
نئچه لحظه آغیر سکوت باسدی تمام سارایی، 

بوردا چؤکدو ایچرییه چؤلون سس - کویو هایی، 
بورولاراق ویییلدادی کولک بیر آن ائشیکده، 

سرخوشلاردا آنلادیلار قیش دوروبدور کئشیکده. 
انتظارا سون وئریلدی، سؤزه گلدی او شيطان 

هامی قیرپدی قولاقلارین هره ائتدی بیر گومان. 
کیمی دئدی: 

- وای الله ای، من چاشدیممی هارادا؟ 
کیم دوشوندو: 

- گؤره‌سن کی کیم اؤله‌جک آرادا؟ 
تانری نه‌دیر بو حالتین، بو غضبین سببی؟ 

او باغیردی: 
- کجاس گلناز؟ 

و تیتره‌دی نفسی. 
سکوت ایچره فیرلانیبان قاییدیردی گور سسی، 
بیر آن کئچدی، سس - سمیر یوخ، بیرده دئدی: 

- آ مُراد! 
سارایدا سس، چؤلده کولک، قوپارتدیلار داد - بئداد. 

یئنه ده یوخ جواب وئره‌ن، او باغیردی: 
- ها! گُم شین! 

و قادینلار داغیم - داغیم باسدی چؤله بیر - بیرین. 
بیر لحظه‌ده سارای دولو باسیم - باسیم انساندان، 

قالمادی هئچ نه بیر اثر، نه ده بیر ایز، نه نشان. 
چؤکموش ایدی قیزیل شراب گؤزلرینین ایچینه، 
قالخمیش ایدی گور بیر هوس اوره‌گینین دیبینه. 



حسين دوزگون 248

خولیالارین عالمینده چیخمیش ایدی اؤزوندن، 
دولغون غضب چاخماقدایدی بوش سارایدا گؤزوندن. 

گاهدان یئرده قالان تارین سیملرینی بوروردو، 
گاهدانسادا اودقونوردو، نفس - نفس ووروردو.

آغ دیوارا بیردن چؤکدو جانلی قارا بیر کؤلگه، 
آچیق قاپی بیر تیتره‌دی جناب سروان اؤنونده. 

بودور، موراد ایچریده اووا - اووا گؤزلرین، 
گؤرن کیمی فرماندهی ایتیرمیشدی سؤزلرین.

- بله قربان! 
دئیه! دوردو سؤیود کیمی قیراقدا، 

اوره‌گینده دؤنه-دؤنه چاغیریردی: 
- بیسمیللاه! 

فرماندهین دولغون گؤزو چاخدی بیردن مورادا، 
ایسته‌دی کی قالخیب جوما یاغدیرا مین بیر قادا. 

لاکن لبین چئینیه‌رک: 
- بگو بینم چی شد این؟ 

دئیه، دوردو، چیرپیناراق دالی وئردی نفسین. 
- یا الله هی! 

دئیه موراد بئله آچدی اؤز سسین: 
- بلـه قربان درخدمتم! 

و تیتره‌دی قیچلاری. 
- کـجاس گـلناز پـدرسـوخته! 

او قوپارتدی هاواری. 
فرمانده اؤز نظریندن کئچیریردی گولنازی. 

سانکی بیرده آغاج آرا باسدیلار بیر پاوازی، 
او باغیردی: 

- پاشو، گم شو، دختره رو بیار اینجا؟ 
آیاق اوسته قالخدی بیرده تعظیمینه اگیلدی، 

- چشم قربان! 
دئیه - دئیه قاباغیندا بوزولدو، 

دوشونه‌رک موراد چیخدی دالی - دالی سارایدان، 
سیزیلدادی چؤلده کولک، دولاشاراق بو زمان. 

- داها گئتمک! 
دئیه مُراد، اؤزون سالدی باییرا، 

یاتیشمیشدی تمام دُنیا، یوخ ایدی هئچ سس - سمیر، 
آنجاق کولک اولموش ایدی طبیعتده بیر اسیر. 

یاخاسینی قالدیراراق موراد دئدی: 
- بیسمیللاه! 

لاکن شاختا سانماییردی نه خان، نه شاه، نه الله! 
ساللانیردی بوز قندیلی بوغلاریندان مورادین، 

یوکسلدیردی گئده - گئده شاختا، کولک بئدادین. 
جور به جوره مفکوره‌لر کئچیرتدیسه بیر آندا، 

- گره‌ك گئتمک خان بویورور، 
دئیه دوردو بیریاندا. 

شاختا مجال وئرمهیی‌ردی هئچ بیر فـکره دورماغا، 
ناچار مراد: 

- گره‌ك گئد‌م اوشاقلاری ییغماغا، 
دئیه جومدو چؤله، بیردن آیاق قویدو قاچماغا. 

بودور، ایندی گئتمک سارایدان گر‌ك، 

گُلناز داخماسیندا نه واردیر گؤر‌ک. 
سارایین آلتیندان بیر قات آشاغی. 

سریلیبدیر قارا خانلیغین باغی. 
قار - چووغون هاوادان شدّتله تؤکور، 

قوجا آغاجلاری آغلیغا بوکور. 
باخچادان اوتایا آلچاق داخمالار، 

گئیینیب آخ باشاق، توتقولاییب قار. 
نه سس وار نه صدا، ظلمتدیر آنجاق، 

گونشدن سحردن یوخدور هئچ سوراق. 
قار تؤکور آمانسیز، سانماییر هئچ نه، 

چؤکور قارا دومان دوزه چیمنه. 
آنجاق گاهدان گاها ایتلرین سسی، 
قالخارکن دینلهیی‌ر آزان هر کسی. 

داها بوردا یوخدور خانلیقدان خبر، 
گؤرونمور بورادا سارایدان اثر. 

داخمالار قوینوندا اوجا بیر گونبد، 
سانجیلیب قارلارا دوروبدور برت - برت. 

بیر امامزادانین نشانیدیر بو، 

آچیقدیر رعیته قوجاغی، قوینو.
دردلی‌لر گئجه‌لر بورادا قالیر، 

صدق ایله یاپیشیب مطلبین آلیر، 
مظلوملار بورایا پناه گتیریر، 

جیگرلر داغیدان مین آه گتیریر. 
قادینلار نذیرین بورایا وئریر،

سؤزلولر سؤزلرین بورایا دئییر. 
بوتون قَهَـرلی‏لر گلیب آغلاییر، 

امیدسیز کیمسه‌لر اومید باغلاییر، 
خان ایسه بورایا آند - ماند ایچیر، 

رعیتین بوینونو سونبول تک بیچیر. 
بورانین خدّامی موللا بلال‏دیر، 

اونوندور بورادا هرنه کی واردیر. 
تاریخیندن آنجاق بلال آگاهدیر، 

باشقا کیمسه بیلمک بؤیوک گناهدیر. 
گونبذی گئجه‌نین باغرینی بیچیر، 
توپا – توپا قاری، چووغونو ایچیر. 

کولکدن - شاختادان کئچیب چراغی، 
قار ایله آغاریب یاشیل باشاغی. 

داخمالار بورویوب دؤرد - دؤره‌سینی، 
چن باسیب گیزلهیی‌ر شن ذروه‌سینی. 

اوزاقدان باخاندا، سانکی بیر آنا، 
بالالارین ییغیب اویان – بویانا. 

بودور آز اویانا، ایتلر اولاییر، 
بوروشلاردا کولک سسین دولاییر. 

ظلمتده دایوخدور باشقا سس، آنجاق، 
هو! وورورساندا، هو! ائشیدیر قولاق، 

یاتیب یئر، یاتیب گؤی، یاتیب طبیعت، 

بورویوبدور کندی آغیر بیر ظلمت. 
آنجاق قار نه‌دنسه یاتیشماق بیلمیر، 

قارا اوره‌گینین پاسینی سیلمیر. 
فاغیرا - یوخسولا قان یاش ایچیردیر، 

جانلارا مین کسگین قیلینج کئچیردیر. 
قورخورسا، اولکورسه جناب سرواندان،

قصاصینی آلیر خسته جانلاردان.
قالانیر، قالانیر، سانماییر هئچ نه، 
کیم بیلیر نه اولا؟ بوغازدیر گئجه. 

کیم بیلیر اوچوردا هانکی داخمانی، 
کیم بیلیر آغلادا هانکی انسانی؟ 

کیم بیلیر باتیرا هانکی اولدوزو، 
کیم بیلیر قارالدا هانکی گوندوزو؟ 

کیم بیلیر آغاردا هانکی ساچلاری، 
کیم بیلیر قارالدا هانکی یاخانی. 

کیم بیلیر قوجالدا هانکی قوچلاری؟ 
کیم بیلیر جیردیرا هانکی چوخانی؟
قارلی بیر گئجه‌دیر، اوره‌گی ظلمت، 

یارادیر مشقت، یارادیر ذلت. 
یاتیب یئر، یاتیب گؤی، یاتیب طبیعت، 

بورویوبدور کندی آغیر بیر ظلمت. 
بیر آزجا اویانلیق ایت‌لر اولاییر، 

بوروشلاردا کولک سسی دولاییر. 
ویییلتی سالیری دار تنگه‌لره، 

دایانمیب، چیرپینیر هاوادا - یئرده. 

بودور، دیب تنگه‌ده جانسیز بیر ایشیق، 
دئمک اوردا واردیر بیر نئچه آییق. 

بو ظلمت ایچینده اویاق وار دئمک، 
فرماندهدن باشقا کیمسه‌دیر گؤره‌ک. 

فدایی »‌‌مختار«ین آروادی گلناز، 
گئجه‌نین قوینوندا ائیلهیی‌ر نیاز: 

باغلار سیلکیندی باردان، 
دشمن کام آلدی یاردان. 
نولا بیر خوش گون گله، 

بیزده قورتاراق داردان.
 

اودلان فلک، یان فلک، 
قلبین اولسون قان فلک، 

کیمینه درد وئریبسن، 
کیمینه درمان فلک. 

اوچ گونون ایچینده باسیلدی تبریز، 
انسانلیقدان داها قالمامیشدیر ایز. 

بیرچوخ فدایی‌نی داردان آسمیشلار، 
امام‌زاده‌ایادا قدم باسمیشلار. 

گلمیشدی بورایا جناب سروان، 
کندستان اهلینه دئییردی قان! قان! 

فدایی مختاری گولـلله‌میشدیر، 
  - آروادی بیزیمدیر! 

                       کنده دئمیشدیر. 

آرخ دیبینده آغ گئیینمیش گؤیومتول بیر سرو آغاجی، 
قارا قیشا هئچ باخمادان یوکسلمیشدی باشدا تاجی. 

اوره‌گینده قورخو، موراد یؤنه‌لیردی اونا ساری، 
آزاد سروین اؤنونده او، اوخویوردو آراز باری: 

آرخ دیبینده بویلانان سرو، 
عُمور سورمه غرور ایله. 

رخصت یوخدور کیمسه بوردا، 
بیر یاشاسین سرور ایله. 

سن تکی هر گؤزل مخلوق، 
قوربانلیقدیر بیر هوسه. 
بیر هوسدن اؤترو بوردا، 

سون وئریلیر مین نفسه. 
شادلیق بوردا حرام اولار، 

چیچکلنن هر باهارا. 
بوردا بولبول سینه‌سینه 

وورورلار مین آجی یارا. 
ایسته سنسه آسوده‌لیک، 
قاتلان دیزه آرتیق قالخما. 

گؤزللیک قوی نابود اولسون،
افق‏لره بایغین باخما.

مایدانلاری، کَهَرلرین، بوزلانمیشدی یاللاری، 

کولک گؤیده اوینادیردی کیم سیز - یالقیز آغ قاری. 
قوش باشیلار دومانلیقدا رقص ائدیردی قالخیبان، 

آخ توکلر تک سریلیردی قارلار اوسته تازادان. 
چیگنینه بیر »بئرنو«‌ آتمیش چاتما قاشلی جوان گلناز، 

آغ آتینا مینمیش ایدی. 
سوروتلوردو فرماندهین نعشینی قار اوستونده، 
دنه - دنه بوز دونموشدو صوراتی‌نین پوسونده.

 
ظلمتین اوره‌گین دئشیردی بئرنو، 
قیزیل بیر سحردن وئریردی خبر. 

سؤکولور دان یئری، آچیردی سحر.

سئوگی دُنیاسیندا محبت جوشسا، 
دایانانماز قارشی نه سروان، نه خان! 

گؤستریب هر زمان بو حقیقتی، 
دورو گوزگوسونده قوجامان زمان. 

اوچغون داخما – ص 9 - قیش 1346- خنیه کندی.

صـمـد بـهـرنـگـی
گـیـریـش

گونش قیزمار، هاوا دورغون، نفس یوخ،
کوچه‌لر بوسبوتون ازدحامسیز بوش.

آرا - سیرا نئچه قورو هیكل‏لر،
سیز ایله بیز ایله ائده‌جك ووروش!

بودور، 53 - دور، بؤیوک توپلانیش،
دئییرلر:»دعوامیز داوام ائده‌جك!«

بیر ییغین انسانین آرزیلاریندا،
چیچكله‌نیر، گولور بؤیوک گله‌جك.

شَـهَری بورویور جانلی ازدحام،
دورغون هاواسینا دومانلار چؤكور.
انسانلار وحشیجه تاپداق اولونور،
نیزه اژداهانین سینه‌سین سؤكور! 

قارانلیق دُنیانین قارا حاكیمی،
حكومت باغیشلیر سویغونچولارا.
»ملیك محمد«یم چشمه دیبینده،

بیر كؤهول دوزه‌لدیب گیزله‌نیر اوردا. 

آختاریش باشلاییر، گزینتی اولور،
تاپیرلار آخیردا قهرمانیمی.

بیچیلیر قلبیمین شاه دامارلاری،
مدت بوز ائدیرلر ایستی قانیمی.

بیر دیبلیك یاتماسین گره‌ك كی قلبیم،
گؤر نئچه ایل كئچیر، گؤر نئچه مدت.

انسان اوغلو قالخسین، ایناملا دورسون،
گؤرمه‌سین بیر تورپاق بونجا اذیت.

گل سنه دانیشیم 68 – دن،
ناكام اؤلوموندن قهرمانیمین.

اون بئش باهار سونرا، سون باهاریمدان،
داوام ائتمه‌سیندن زمستانیمین.

گون اورتا چاغیدیر، اود تؤكور هاوا،
ساكتجه اودلانیر یئرینده تهران.
سانكی بیر اژداها باتیب یوخویا،
جهنمدیر، آسفالت چكیر الامان.

قارا بوغدایی بیر آذربایجانلی،
بیر آغاج آلتیندا چؤكره‌ك یئره.

قولتوغوندا کـتاب، گؤزونده عینك،
دالیر نئچه لحظه چیلغین شَـهره.

بیر اوزون كئچمیشین وارثی‌دیر او،
اوخوموش »واقیف«ی آنا دیلینده.

»عاشیق علسگر«ی، »فضولی« نی ده،
دینله‌میش بیربه‌بیر سازین تئلینده.

بیر ائلین بؤلونمز ذروه‌سیدیر او،
سوواریلیر كؤكو چوخ اوزاقلاردان.

تانیر اؤز دده‌سی »دده‌قورقود«و،
منلیگی محكمدیر اوجا داغلاردان.

دوغمادیر ائللره، شیریندیر آدی،
تبریزین وورغونو:»صمد بهرنگی«.

بؤیوك »نسیمی«نین، »بابك«ین اوغلو،
دشمنین اؤنونده سارالماز رنگی.

‌ـهَر! - آمانا گلدیم په! جهنم شَ
دوشونو بهرنگی:»- آی آذربایجان!

نه‌سرین صفالی یایلاقلارین‌وار،
صمدین اؤز جانی یوردونا قوربان!

بئجردیم، بوی آتدیم دوغما قوینوندا،
مین ایللیك وارلیغا مالیك وطنیم.

هر كسین آناسی شیریندیر اونا،
دُنیا – عالم بیلیر آنامسان منیم.

قورو كئچمیشلره فخر ائد‌نلره،
عصیرلر استقلال سن آلمادینمی؟
بوتون یاخین شرقه، بوتون جنوبا،

آزادلیق بئشیگی سن اولمادینمی؟

ان قدیم مدنی آبیده‌ن سنین،
زرتشتون کـتابی كیملریندیرمی؟

»كور اوغلو«ن، »كرم«ین، »ستارخان«لارین،
سونرا »فریدون«ون، ایكی‌می،  بیرمی؟«

سور اوغوللاریندان:- هانسی بیر ملعون،
دشمن اؤنوندن قاچ دئمیش یا اگیل؟

»قربانیم، قربانیم، سر و چشم ما!«
بیر آجی تله‌می كلك‌می دگیل؟

یاندیم قاپیتالیزم جهنمینده،
مصری قیلینجلی ائلیوه قوربان.

جهنّمی محو، ائت، ای هورموزد یوردو!
60- لاریوا، او 5- گولونه قوربان.«

صمد دوشونه‌ركن قالخیر آیاغا،
یئنه‌ده یولونا داوام ائیلهیی‌ر.

آسفالت ائله تیتریر، سانكی اوستونده،
بیر دریا، بیر دنیز، بیر عمّان گئدیر.

كؤرپولر آلتیندا یاتان لطیف‌لر،
»یاخشی یول، یاخشی یول، اوغورلار!« دئییر.

تبریزین قهرمان ایگید اوغلونا،
هر آددیم آغاجلار سلام سؤیلهیی‌ر.

عظمتلی هوندور عمارتلرین،
یئنیلمز ووقارلا كئچیر اؤنوندن.

كیچیك بالاجالار بوینو چیگنینده،
گؤره‌نده، یئرینده دایانیر بیردن.

معصوم باخیشیندان »احمد حسن«ین،
توتولور كد‌رلی بیر آتا كیمی.

»ختایی« هزملی سیبیل‏لرینه،
داملاییر گؤزوندن بیر – ایكی دامجی.

- كوردسنمی، فارس‌سانمی، بلوچمو، لُرمو؟
آذربایجانلی‌می آی »احمد حسن«؟

یوردونو یووانی هاچان بوشلاییب،
بس بو جهنّمه نئچون گلیبسن؟

داغلار انسانلاری آییرا بیلمز؟
طالعین هر یاندا قارادیر سنین.

مرمی اویناتماغی دور گل اؤیره‌نك،
آیـدین گله‌جگه امـینم، امـیـن.

صداقت دئيیلن بیر دنیزه من،
ایلك باهار چاغیمدا گیرمیشم همن.

قونماییب هر كولا كؤنلوم ترلانی،
سئومیشم ازلدن آذربایجانی.

دیری گؤزلرینده اوخودوم سنین،
كؤك سالیب كؤنلونده محبت درین.

عشقینه وورولدوم، صداقتینه،
دنیا وارجا سور‌ن رفاقتینه.

یادیندامی آخشام گولوستان باغی،
بولود اوستوموزه آغلایان چاغی.

گئجه‌نین اؤنونده توتغون هاواسی،
دومانلی تبریزین ماوی سماسی؟

یادیندامی بیرده آنالار یاسی؟
عظیمین  گولوردو نئجه آناسی . . . 

دئییردی:
»- یاد منی آغلادا بیلمز،

آنا قلبیم یئیدیر داغدان، اگیلمز!

اوغلومو سئویردیم آرتیق جانیمدان،
حقیقت یولوندا وئرمیشم قوربان.

چیخسین انسان اوغلو ایشیقلی گونه،
مین اوغول وئرگیلن! سؤیله‌سین منه.
سعادت قاپی‌سی‌ تای با تای اولسون،

خوشخبت بیر اؤلكهی‌ه میلیونلار دولسون،
یئنی یئتمه‌لرین بویونا باخیم،

دشمنین جانینی یاندیریم یاخیم.
اوشاقلار اؤنومده، مینلر اون مینلر،

سعادت نغمه‌سین بیر - بیر اؤتسونسلر.
اوغول دردی نه‌دیر من كده‌رلنیم،

اوغوللار دردینی نئجه ایتیریم.
میلیونلار، قیزلاریم، اوغوللاریمدیر،

اؤز قانادلاریمدیر، اؤز قوللاریمدیر.
بابكین آناسی دئییرلر بیر گون،«

دئمیشدیر اوغلونا: »بیر یاخشی دوشون،
سودومله من سنه قوّت وئرمیشم،

سؤزومله سازیملا قدرت وئرمیشم.
اؤیودومو هر واخت نظرینده دوت.

میلیونلار اؤنونده، اؤزونو اونوت!
وطنین یولوندا هیچ بیر اوف دئمه،

قانینی وطندن سن اسیرگمه.
اودلار یوردوندانسان، اود اوغلوسان سن،

البت قویما چهره‌ن سارالسین بیردن.
چالیش وار قووه‌نله وطن اوغروندا،

اشغالچی قالماسین آذربایجاندا.

آلدانما دشمنین شیرین دیلینه،
صداقت باغلاسین سنی ائلینه.

قورخما، یانیلما هئچ نیزه‌لر یاغسا،
گئری دؤنوب قاچما، دشمنین داغسا.

آخر نفسه‌دك وطنی ساخلا،
وطن‌سیز یاشادین، اوندان نه فایدا؟

وطنین نعمتی بركتی وار،
سنین آناوین‌دا بیر ملّتی وار،

حدّتلی بیر خلقی، شانلی بیر ائلی،
ناغیللی – مئللی شیرین بیر دیلی.

بایاتیلاریمی قورو دشمندن،
اشغالچی باغیریر: »یاناجاق وطن!

ایته‌جك زردوشتون، قورقودون ایزی!«
اولو تانریم آمان! اونودما بیزی.

اوغول چیخ داغلارا، اودلار كؤمگین،
دشمنین تؤك قانین، ایتمز امگین.

یوردوندان خلقیندن یاردیم آل گیلن،
بیر آنا اوره‌گیم، بیرده كی وطن،

بیر ده اولو هورموزد، سنه یار اولسون!
یوردون باشدان باشا ایلك باهار اولسون!

آزاد اولمالیدیر انسان ائولادی،
بو یولدا اؤله‌نین ایترمی آدی؟. . .«

سن منیم شعریمین باش واراغی‏سان،
كؤنول دنیاسینین باخچا- باغی‌‌سان.

سن اؤز ووقارینلا منه یاناشدین،
كؤنول خزینه‌مین قاپی‌‌سین آچدین،
» سویوق اولمامالی الیمیز! « دئدین،
» وطن ائولادییق هامی‌‌میز! « دئدین.

» قیریلماز تئللرله باغلیییق ائله،
بیرلیگی‏میزی بیز وئرمییه‌ك اله. «

قوی ائشیتسین بونو بوتون دنیالار.
آذربایجانیما گله‌جك باهار.

سیز ای اووسون اولموش یازیق انسانلار!
یاراداجاغیق بیز آذربایجانلار.
قانلاری قوروماز قهرمانلارین،

رنگی دؤنمیه‌جك قیزیل قانلارین.
سؤزو بیر، اؤزو بیر، مطلبی بیردیر،
تام »نسیمی«لرین حلبی  بیردیر.

»ائلین صبری چوخدور« آتالار دئمیش،
»ائل گوجو، سئل گوجو« یئنه سؤیله‌میش. 

سیز ای امپریالیزم ییرتیجیلاری!
قازیبدیر نسیللر سیزه مزاری.

ساختاكار قودوزلار، قولدور آغالار!
سیزدن بوتون ائللر اولوبلار بئزار.

سن ای خوتكار! سن ای قولدورلار قولو! 
هارایا ییغیرسان بیر بئله پولو؟

»نوح« عُـمرومو سنه وئریلیب؟ سؤیله. 
تؤكدوگون قانلاردان بیر حیا ائیله.

سورمیه‌جك داوام بیر یاسا، بیر تئز،
غالیب گله‌جكدیر انسانلار چوخ تئز.

یادیندامی صمد، بیر ده او داغلار،
بیر ده او بَهَر‌سیز میوه‌سیز باغلار؟

یادیندامی هر وقت اوخویاردین سن،
»وورغون«ون:» ائل بیلیر كی سن منیمسن،

آیریلارمی كؤنول جاندان « شعرینی،
گؤزونده دویاردیق بیزده سرّینی.

باخاردین داغلارا، اولو داغلارا،
نعمتسیز چشمه‌لی سولو داغلارا.

اؤتوره‌ردین بیردن ایچدن كؤكسونو،
تیكردین افقه دیری گؤزونو.

داغلار اگیله‌ردی سنین اؤنونده،
داغلار شاهی وارمیش اولو سینه‌نده.

منلیگین - ووقارین تعریفه گلمیر،
منیم شعریم سنی وصف ائده بیلمیر.

دیبسیز بیر دنیز ایدین، بیر عمّان ایدین،
نئچه پیلانئتلی كهكشان ایدین.

بیر مثل سؤیلهیی‌ب آتالاریمیز،

دینله بونو مندن، ای قلبی تمیز:
»دنیزه، بیر قایا، یادا بیر داش آت،

احوالی دگیشمز، اونوت یا یاشات.« 
سنه داش‌دا دگدی قایادا دگدی،

اللر اوخلارا دا یایا دا دگدی.
اما سن هئچ یئرسیز دالغالانمادین،

دیل یارالارینی هئچ نه سانمادین.
یاد ایله ووروشماق مقصددیر بیزه،

یارا اثرسیزدیر قلبی تمیزه.
آذری اوغلونون بوتون حدّتی،
بوتون عظمتی، بوتون قدرتی،

ائل بیلیر كی صمد سنده جمعیدیر،
ائلداش دا سؤیلهیی‌ر، اؤزگه‌ده دئییر.

مندن سوروشسالار نه‌دن بو؟ هاردان؟ 
دئیه‌رم ووقارلا: »آذر اوغلو«ندان!

دؤیوشكن روحونا بو شعریم قوربان،
اؤلمه‌سین، ابدی یاشاسین انسان.

یادیندامی »صمد« ایلك باهار گونو،
»ستارخان« جاده‌سی، هربی‌نین اؤنو؟

یادیندامی بیر ده گؤز بَـبَـگیمیز،
آرزوموز، گونوموز، شن دیله‌گیمیز،
آنا وطن، آنا یورد، بو گؤزل مسكن،

باغلانمیسان بورا بوتونلوكله‌سن. 
چیرپینیردی نئجه قلبین اوره‌گین، 

چیچكلنه‌جكدیر آخر دیله‌گین.
گؤروره‌م، گله‌جك گؤزوم اؤنونده،
»مدینه« ، گلیبدیر مزارین اوسته.

سنه نغمه یازیر بوتون اوره‌كله،
سنه سلام وئریر گولـله چیچكله.

سنه باغیشلاییر آنا قلبینی،
مزارینا قویور بؤیوک الینی.

»بالاش« باشین اوسته الهاملا جوشور،
»علی«،  قدرتینه نغمه‌لر قوشور.

ائل، ناغیللاریندان قوّت آلاراق،
ییرتیجی اؤنونده باغلاییر یاراق.

هر سؤزون، هر نغمه‌ن بیر شاللاق كیمی،
دشمن اوسته یئنیر، یاریر باغرینی.

منه الهام وئریر او گون، او ساعات،
یاز دئییر، دایانما، اوتورما راحات.

كیمدیر كی جوشماسین او گون یازماسین؟
وطنین عشقیله آلوولانماسین؟

سن‌ده قالخاجاقسان او گون مزاردان،
قارا توپراقلاردا یاتماز قهرمان.

اؤن سیرالاردا سن سانكی قیزیلباش، 
نعره چكه‌جكسن:»آهای! وطنداش!

سعادته دوغرو، خوش گونه دوغرو . . .«

صمد، كؤنلوم قوشو قانادلانیبدیر،

آیریلیقدا جانیم یامان یانیبدیر.
جانیملا قلبیمله یازیرام سنه،

قولاق وئر هم یاشین شاعـر »مشفق«ـه:
»یازمارام اوره‌گیم سنی آنماسا،
اور‌ك دؤیونرمی آلوولانماسا؟«

آجی بیر آنیلار دوشور یادیما،
تاب گتیرمیر قلم داها بورادا.

قوی دئییم قالماسین سؤز اوره‌گیمده،
سؤز گلیب دایانیب یانیر دیلیمده،

گئتدیز مشفق‌ده سن، گنج یاشلاریندا،
چیچكلی گنجلیگین لاپ باشلاریندا.
»مشفق«ین اؤلومو چوخ اولدو آجی،
سنین اؤلومون واه! نه جان یاخیجی.

»مشفق«، خلقین گؤردو محبتینی،
ترنم ائیله‌دی سعادتینی.

ائلین قوجاغیندا ابدی یاتدی.
آدین اؤلمزلرین آدینا قاتدی.

سن ایسه شقاوت، بیرده اذیت.

حقارتلر گؤردون، چوخ چكدین ذلت.
سونرادا آرازین قوینوندا یاتدین،

نه‌ یازیق! هارایا اؤزونو آتدین!
باخ ایكی انسانین طالعینه‌سن،

مشفق ایله صمد، ایكی هم وطن!

آجیرام اوره‌كدن بو احوالاتا،
دای قلم دایانیر، تابی یوخ یازا.

منیم عظمتلی ناكام مشفقیم!
اوره‌گیم دردینی كیملره دئییم؟
منیم آراز قلبلی جان قهرمانیم!

قاراباشاقلی‌‌دیر آذربایجانیم.
منیم گله‌جگیم، منیم مورادیم،

سنسیز وطن سویون من نئجه دادیم؟
باخا بیلره‌ممی بیر ده آرازا؟

گؤستر كیمدیر اونا مدحیه یازا؟
آرازلار قوی بوتون قوروسون، یانسین.

دورسون جیلوولانسین، داها دایانسین.
قوی بونو دوشونسون آزغین دوشنلر،

آرازا قمه‌لر سد سالا بیلر.
قوی قورسون انتقام آتشین ائلیم،

آتشه چئوریلسین قوی منیم دیلیم.
قوی گلسین اؤلومو وایی آرازین،

قوروسون چشمه‌سی چایی آرازین.
انتقام دهشتی گؤیلره قالخسین،
هر دیلدن آغیزدان آتشلر آخسین.

آراز سنی بوغان گونلر بیلسنمی،
نئجه هیجقیرتیدان بوغولدو هامی.

اوره‌كلی سهندیم اور‌ك داغلادی،
»نه یازیم من سنه؟« دئدی آغلادی.

»آلوولاندی منیم دنلی خرمنیم،
او سرین سو كوزه‌م جالاندی، نئیلیم؟«

گؤز یاشی دورمادی آنا وطنین،
یامان یانیقلیدی اؤلومون سنین.
ائل بیر دنیز كیمی دالغایا گلدی،

»صمد« اؤلدو سؤزو اوره‌كلر دلدی.
قانلی كؤینگی‌نی ساخلادی آنان،

اوره‌كدن چكیردی فغان! الامان!
دئدی:»- بونو اؤزوم بایراق ائد‌رم،

آرازین اؤنونه قـدر گئد‌رم.
داغلاردا داشلاردا سنگر سالارام،
اوغلومون اؤجونو یاددان آلارام.

منتظم دایاننام قایالیقلاردا،
گئجه‌نی سحره قاتارام اوردا.

وطندن وطنه کئچر ایگیدلر،
آزادجا یاشارلار هامی برابر.

دشمن خلقیمیزدن باج آلا بیلمز،
آذربایجاندا یاد یورد سالا بیلمز.

چاغریلمامیش بورا گیر‌ن قوناقلار،
قارا بایقوش كیمی چكرلر هاوار.

جنوبا آخارلار، بیز داللارینجا،
جنوب ائللری‌ده قالخار آیاغا.

بایراغی سانجارام دماونده من،
منی ساخلایانماز بیر یئرده وطن.«

معناسی هر سؤزون، او گون سئومكدیر،
انسان ائولادینا بؤیوک وطن بیر.
دوشوندورور منی انسان طالعی،

نظرده دوتموشدون سن اؤزون بونو.
كیمسه وطنیندن قیراق دوشمه‌سین،

وطن‌ده كیمسه‌نی دوستاق ائتمه‌سین.

دور صمد، اوره‌گیم الهاملا جوشور،
گله‌جگه باخیب، نغمه‌لر قوشور.

كؤنلومون شاهینی قاناد چالاراق،
ایستهیی‌ر قاوزانا داهادا اوزاق.
لاله دریالاری دالغالانیر، گل،

جانیم آیریلیقدا یامان یانیر، گل.
ایلك باهار گلیبدیر، گول چیچك آچیب،

گونش بوردا قالخیب، اؤزگیه ساچیب.
گل، توراغاییلار اوچوشور چؤلده،

قوشا- قوشا چیمیر اؤرد‌كلر گؤلده،
گل سنی گؤزلهیی‌ر آغ قاغاییلار،

سنی سلاملاییر یوردومدا باهار.
گل یئنه گیلاوار اسیر بورادا،
گل شفق، اُفُقو كسیر بورادا.

باهاردیر، كندلیلر پالچیغا باتیر،

گلینلر قارا بیر داخمادا یاتیر.
دور گل، قارا تورپاق یئنه شوملانیر،

گونشین آلتیندا بیچینچی یانیر.
ایلك سحر توپلانیر بیر ییغین فعله،
هر دؤنگه، هر بوروق، هر بیر کوچه‌ده.

اوردا گؤره‌جكسن عاشیقلار‌ی‌‌دا،
گلیرلر بورایا چؤره‌ك دالینجا.

بوجاغا چؤكورلر ناهارا قـدر،
كیمسه دیللندیرمیر، دوروب گئدیرلر.

گوللرین اوزوندن نم سوروشور، گل،
یومشاق یاناقلاری باخ بوزوشور، گل!
داغلاردا هوركویور جئیرانلاریم، گل!
غضبدن قایناییر، جوشور قانیم، گل!
دور گل كی قودوزلار هله اؤلمهیی‌ب،

تاریخ قولدورلوغون ایزین سیلمهیی‌ب.
دور گل كندلریمه، داغلاریما گل،
»صاحبعلی«  اكن باغلاریما گل!
دور گل، دایانماییر قلم بیر زمان،

ایره‌لی یئریییر اوغوللار، اینان!
»یاد گؤرمه‌سین« - دئیه، بورایا سورون،

ایشچی آلاجاقدیر حقّین بوسبوتون.
گؤیلرده اویناسین یالین قمه‌لر،

قیزیلباش بوروسون داغی سر به سر.
بیلیرسن كی ائلیم جسارتلی دیر،

»گونش ساچاغینی داغیتسین«، دئییر.

بیزه اینام وئردین، سنه عشق اولسون!
گله‌جگی گؤردون، سنه عشق اولسون!

قاتدین اؤز آدینی اؤلمزلره سن،
قهرمان اوغلونو اونوتمور وطن.

دهشتلی انتقام گؤزلهیی‌ر یادی،
سیلینمیر تاریخدن یوردومون آدی.
اؤلكه‌م ایندی یوخسا خریطه‌لرده،

یاشامیشدی آدی قرینه‌لرده،
یئنه گؤیوللرده حدّی – سدّی وار،

آنا یوردومون‌دا اؤز سرحددی وار.
بیر زمان بورادا شاه اسماعیلیم،

دئدی:» اود یوردونا من سجده ‌قیلیم! «
سؤیله‌دی:» ائشیدین ای حق سئوه‌نلر!

حقه - حقیقته سجده ائد‌نلر!
حقیقت بایراغی گؤیه یوكسلسین،

خارجی‌لر بوتون لعنته گلسین.
تامام آغالارین كسیلسین باشی،

غازی‌لر اولسونلار حقیق سیرداشی.
»نسیمی« جسمیمده حلول ائدیبدیر،

آی – گونش حكمومو قبول ائدیبدیر. «:

»عین الله ‌هم، عین الله‌ هم، عین الله،
گل ایندی حقّی گؤر ای كور گمراه.

منم اول فاعل مطلق كی دئرلر.
منیم حكمومده‌دیر خورشید ایله ماه.«

» انسان اؤزو گره‌ك سلطانِ عالم،
باشقا هر بیر سؤزو اویدورما بیللم.

انسان زینتی دیر كایناتلارین،
بونو سؤیلهیی‌رم من داها درین.

كلامیمی گومراه كور دینله‌مه‌سین،
غازی‌لر مئیداندا هیچ اینله‌مه‌سین.

یارلار یارستانا صادق قالسینلار،
خارجی‌نی توتوب یوردو آلسینلار.

قارشی گلیب یارلار، نوروز ائتسینلر،
غزا مئیدانیندا حقه یئتسینلر،

منیم بابام یازان »قارا مجموعه«، 
گره‌ك كی یول آچا مدرسه‌لره.

آنا دیلیم منیم مقدّس اولسون،
كلاملاریم سیزه دادرس اولسون. « 

منیم اولو بابام »عمادالدین«ین،
حلبده سویدولار بیر گون دریسین،

دئدی:
»حق عاشیقی دؤزه‌ر ذلته،

سون قویار قیزیلباش بو شقاوته.«
»مناره‌سینده« دئدی: »كؤنلومون پاشام،

قیمتلی بیر گنجی پنهان بولماشام.
تك دابانیمدان سوی منیم دریمی،

ناحق پیچاق كسمز هئچ بیر یئریمی.«

بیر ده »نعیمی«می سرّ اللاهیمی،
قارانقو گئجه‌ده شمع راهیمی،

نخجواندا كسدی »میرانشاه« باشین،
قاری یاد! قویمارام قوروسون یاشین.

دهشتلی انتقام آلارام سندن،
غازیلر قانیله گوللنسین وطن.

تكی سن یاشا ای قهرمان وطن،
استثمارچی‌لاری سن اگه‌جكسن.

گؤزل توپراغینا قورباندیر جانیم.
یاشا دُنیا وارجا آذربایجانیم.

»مقصدین بوش شعار« دئمه‌سین منه،
دوزمه‌سین هر یئتن بیر تئز وطنه.

آذری اوغلویام سؤیله كی: ای یار!
گؤرموشم سیناقلار چوخ امتحانلار.
سئیر ائیله تاریخی، بیر واراخلا باخ،
یاددان قوروموشام یوردومو هر واخ.
مین ایل قهرمانلیق ائتمیشم، اینان!

داغلارا گل دئییم، نه لازم یالان!
بیلیره‌م كی سیناق هله بیتمهیی‌ب،

منیم‌ده خصلتیم هئچده ایتمهیی‌ب.
همان »كور اوغلو«یام، همان »قورقود«ام،

وار صمد یارادان شانلی بیر اوبام.
ساغالماز یاراسی قهرمانیمین،

غضبی، رنگی وار منیم قانیمین.

اوخویوبسان صمد سن اؤزون بونو،
یاخشیجا تانیرسان آذربایجانی.

تاریخلر یازمیسان، یاخشی بیلیرسن،
عصرلر اوزونو نه چكمیش وطن.

منیم دیری گؤزلو شاه اسماعیلیم،
قویما اوزوم اوسته بیردن ییخیلیم.

منیم ای مقدّس كلاملی بابام! 
مشعللری قالدیر، ظلمتدیر اوبام!

غازیلر دالینجا صف باغلاییبلار،
دایاق اولسون گر‌ك یارستانا یار!

منیم قورخماز باش ای اولو نسیمیم!
دیری – دیری سویدو درینی دئ  كیم.

منیم عظمتلی »شاه فضل الله«یم،
دشمن اسیر قیلدی، نه‌دیر گناهیم؟

»قاضی برهان الدین« نه اولدو، ای یار!
قانلا قورودوغو هانی او دیار؟

هانی او دؤیوشكن حروفی‏لریم؟
نامرده ساتیلیر مقدس یئریم.

هانی بكتاشیلر،  هانی گورانلار، 
هانی او قمه‌لی یوردا قوربانلار؟

هانی قانلی ایزلی او قیزیل باشلار؟
هانی او هجوملار؟ هانی ساواشلار؟

قوی افسانه‌لشسین »صمد بهرنگی«،
انسانی یاشادار مسلك چلنگی.

قوی عاشیقلار قوشسون آدینا داستان،
اوغوللار دینله‌سین سنی هر زمان.

عشقینله اوره‌كلر قوی آلوولانسین،
آدینی چكنده دشمن اودلانسین.

ترپنسین یئریندن قوی بؤیوک تبریز،
اؤز باشینالیقدان دای قالماسین ایز.

قوی یانسین اودلارا شعریم، داستانیم،
حكمدن قورتولسون آذربایجانیم.
دوشمه‌سین وطنیم هیچ زمان اله،

گؤتور سازی سؤیله سن صمد ائله،
سنین خاطره‌نله بیر یئره دولسون.

قُدرتین گؤسترسین  تا آزاد اولسون.
آنالار اوره‌گی قوربان هزمینه،

او شجاعتینه، بؤیوک عزمینه.

سنه قوربان منیم ناغیلیم بوتون،
سحرلر آخشاملار شفقده گؤرون.

آغالارین جانی دوشسون قورخویا،
ائل مینلر، اون مینلر گلسینلر هایا.

گؤزونده اوخودوم عشقینی یوردون،
كؤنلومده چالخانان آتشی دویدون.

ازلدن وورولدوق آذربایجانا،
كؤنلوموز چیرپیندی، جان وئردی اونا.

قوشا ووردو هردم اوره‌كلریمیز، 
دوشوندوردو بیزی دیلكلریمیز.

هامیمیز بیر وطن، بیر ائل ائولادی،
وطنه باغلانمیش قهرمان آدی.

عُـمرونو شُهرتسیز باشا ووردون سن،
دئدین: »شُهرت تاپار انسانی بعضاً!«

تمناسیز كئچدی گؤزل حیاتین،
ساده دانیشاردین، ساده هر زادین.

آلداتمادی سنی قیزیل یالدیزلار،
صنعتی قورودون اصیل صنعتكار.

ایللرین دالیندان، من »وورغون«لارین،
سنه گتیریره‌م درین سلامین.

ای »آخوندوف«ومون اصیل وارثی،
»جعفر جبارلی«مین بؤیوک انیسی!

ای »حسین مهدی«مین قلم یولداشی،
بوتون انسانلارین بؤیوک ائلداشی.

نسیللر اوستونه سلام سرپه‌جك،
دایانمیر، چیرپینیر سینه‌مده اوره‌ك.

یاریر دالغالاری، دایانماق بیلمیر،
آلیشیب اودلارا اوسانماق بیلمیر.

ایستیر‌م آدینی شاللاق ائیلهی‌م،
عشقینله اوره‌كدن نغمه سؤیلهی‌م.

ایستیرم اؤزومو داغلارا سالام،
سنین قصاصینا مین قصاص آلام.
اؤنومو دوتماسین قاری اشغالچی،

آتلاری ناللاسین قهرمان نالچی.
ارگیمه، قالاما گئتمك ایستیرم،

انسان آخینیندا ایتمك ایستیرم.
جانا دایاندیردیز، دیغلاتدیز بیزی،
وطنیمدن چكین مشؤوم الیزی. . . 

منه سن ای ظالم! غنیم اولما، گئت.
زمانین اؤنوندن واختیله گل ایت.

حكمونو وئره‌جك بو دقیقه‌لر.
نه‌لر گتیریبسن باشیما، نه‌لر؟

عالَم احوالیمدان خبرسیز قالیب،
كیم بیلیر كی رنگیم نئجه سارالیب.

قوی انسان ائولادی یار- یولداش اولسون،
انسان بیر – بیرینه قوی سیرداش اولسون.

آغالار اگیلسین ائللر اؤنونده،
هئچ دیل بویلانماسین دیللر اؤنونده.

وطنلر بیر اولسون، باهارا دؤنسون‌‌‌،
اوره‌كلر بیر یئرده بیرگه دؤیونسون.

عشق اولسون بوسبوتون ایگید مردلره،
انسانا آلیشان صمدلریمه.

سندن كیم جانینی اسیرگردی، دئ!
اوره‌ك كیمی‌سینه دؤیونردی، دئ!

قورخولو، دهشتلی، نه اوغورسوز گون،
كیم دئدی سن اوگون آرازا سورون.

دئمه‌دین میلیونلار انتظاردادیر؟
دئمه‌دین كی دوهان دوها یارادیر؟

دئمه‌دین قاتیللر كمینده یاتیب؟

دئمه‌دین آداملار اؤزلرین ساتیب؟
سنی یاد ائدیر‌م، اوره‌گیم یانیر،

دیلیم شعله چكیر، شعریم اودلانیر.
قوی بونو دوشونسون وطنسیز دایاز،

ات دیرناقدان اولماز، جیگر آیریلماز.
گؤز اؤنونده دوتسون بونو او آلچاق،

حیات حقیقتدیر، دگیل اویونجاق.
وطن ایله هئچ واخت اویناماق اولماز،

وطن داغلاریندا لاله‌لر سولماز.
گؤره‌ر گؤزلو لاله، اود پارچالاری،

آردینجا گتیره‌ر بؤیوک باهاری.
دشمنین عُـمرونه قور سالار رنگی،

محبت دوغورار چاتغین چلنگی.
هر آذر اوغلونون اوره‌گینده پك،

بئله بیر لاله وار شیر اوره‌گی تك.
محبت ایسته‌سن وار محبتی،

دگیشمز هئچ زمان اونون خصلتی.
وورسان ووراجاقدیر، سئوسن سئوه‌جك،

اودلار امانتی بئله بیر اوره‌ك...

وطنیمه منیم سن بیر دئنه جان،
گؤز ببگیم سنه ائد‌رم قوربان.

وطنین اوغروندا مقصد بیرله‌شیر،
فردی دؤیوشمه‌لر یئرینده‌ ایتیر.

بورجدور آنایوردو قوروماق بیزه،

اود باساجاغیق بیز اللرینیزه.
بیر زمان قولوموز باغلی‌دیرسادا،

بیر حال سورمیه‌جك بو قوجا دُنیا.
زنجیرلر بیربه‌بیر قیریلاجاقدیر.

دشمنین اوره‌گی یاریلاجاقدیر.

قانونا اویغوندور طبیعت، اینان.
آندیریبدیر بونو بیزه هر زمان.

بیز اصیل معنادا وطن ائولادی،
بیزیله چكیلیر وطنین آدی.

دئمیشیك ازلدن بونو بیز هامی:
ایگید اؤلر اما بوراخماز یاغی!

دشمنی اؤتورمز، یاخالار، ییخار،
تا كی آزادلیغا وطنی چیخار.

اوخوجوم بیتمزدیر وطنین سؤزو،
گر‌ك آزاد ائده اؤزونو اؤزو.

گل سنه سؤیلهیی‌م سون مقصدیمی:
هئچ زمان اونودما گول صمدیمی.

عزیزلییه‌ك اونون خاطره‌سینی،
او وطن پرورین گؤزل سسینی،

اؤلمز قهرمانین خوش نغمه‌سینی،
بیرلیكده دینله‌دیك ترانه‌سینی:

بیرگون وارمیش،
بیر گون یوخموش.

ماوی سویون قیراغیندا،
بیر قیزیل گول قالخمیش،

ایری،
گؤزل،

دولو یاپراق.

ببریئل اسدی،
یاغیش یاغدی،

بوران اولدو، توفان اولدو،
قوپدو قیزیل مخملی گول،

یاپراقلاری داغیل – داغیل.

نئجه اولدولار،
باشلارینا نه‌گلیبدیر،

اؤلوبلرمی،
دیریلرمی،

كیمسه‌بیلمیر.
آه! نه گؤزل مخملی گول!

بیز بو گولو تانیییریق،
هاردان گلیر،

             هارا گئدیر؟
                   كیمسه بیلمیر.

قیزیل گولوم سولدو، آمان، آی ائللر!
ائشیتسینلر سونرا گلن نسیللر.
اوره‌گیمه منیم بیر داغ باسدیلار،

ساغالتمیر نه نغمه، نه‌ساز، نه باهار.
گؤزل »فریدون«وم بولاشدی قانا،

ماتم یوروتدولر آذربایجانا.
وحشیجه دلدیلر اونون سینه‌سین،

آرازا آتدیلار جانسیز جسدین.
اوره‌گیم باشینی اویدولار منیم،

نئیله‌سین تؤكمه‌سین یاشین وطنیم؟
گؤزل بیر قونچامی بیچدیلر آمان،

قانیمی تؤكدولر، ایچدیلر آمان. 
بیر قیسغی قویدولار، گؤرمه‌سین ائللر!

قصاصیمی آلسین ایگید نسیللر.
تپه‌مه ووردولار آمان نه قاپاز،

قاپدی اللریمدن اوغلومو آراز.

كؤچومو چاتدیلار دالیما، گلین!
ییغیلین بیر یئره، تدبیر ائیلهیی‌ن.

قالقانلا دؤیولدوم، دیشیم چكیلدی،
یئریمده  گؤر نئجه آرپا اكیلدی.
الیمی قولومو بوتون چیرتدیلار،
آوادانلیغیمی وای! اوچورتدولار.

كؤكومون اوستونده اود یاندیردیلار،
بوغومو یولدولار، آی ائللر! هاوار!

بـیـتـیـش

اوخوجوم! بو سؤزلر هامیسی‌ دوغرو،
اما سن سانما هئچ مرثیه‌دیر بو.

ائللر آغلاسالار قهرمانلارا،
قان آلارلار بوتون گئد‌ن قانلارا.

گؤز یاشی آخیتماق یاراشماز بیزه،
گره‌ك قان تؤكوله گؤزل تبریزه.

قانا قان دئییبلر ازل آتالار،
ائشیتسین كومالار، بیلسین اوبالار.

نبضینی دَيیشیب زمان البته،
حقه ایرمك سیرری وار شجاعتده.

گر‌ك قان تؤكوله وطن اوغروندا،
قهرمانلار قانین وئرمم اوجوزا.

ای وطن! دایانمیر اور‌ك بیر آنلیق،
اوستوندن گئده‌جك بو شوم قارانلیق.

سن منه وئریبسن صمد تك انسان،
كیم جانین اسیرگر بئله دیاردان.

سنه آلقیش اولسون ای بؤیوک وطن!
بیر داها قوی دئییم:»سن منیمكی سن!«

ای صمدلر دوغان اودلار مسكنی!
ائللر آلقیشلاییر هر لحظه سنی.
منیم قهرمانیم سنله فخر ائدیب،

»- شانلی آذربایجان، آزاد اول!« دئیب.
صمدین آناسی، ای اودلو دیار!

»قورقود«لاردان بیزه گلن یادگار.
اؤده‌رم بورجومو سنه، داریخما،

یالقیز اوره‌گیمی بو قـدر سیخما.

من كیمم؟- بیر قولو پولاد فعلهی‌م،
آخ واخدان اوره‌گیم باغلاییب ورم.

گوندوز پالچیق‏لارلا، گئجه داشلارلا،
ووروشورام، قارنیم آج، گؤزوم یولدا.

من كیمم؟ - بیر یازیق، بیر پوزغون كندلی،
آیاغی كونده‌لی اللری بندلی،

من كیمم؟ - ایشچیی‌م، بیر محروم انسان،
دُنیا نعمتیندن نصیبسیز قالان.

من كیمم؟- میلیونلار، میلیونلار اینان،
سنین آردینجایام، دئ! نه‌دیر فرمان؟

